
	Гурав дахь ном : “Байгаль ба Хүн”

	 

	ХОЁРДУГААР БҮЛЭГ : ХҮН ӨӨРӨӨ ЦАГЛАШГҮЙ

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1983 онд эрхлэн хэвлүүлсэн “ГАЙХАМШГИЙН НЭВТЭРХИЙ ТОЛЬ : Гурав дахь ном : “Байгаль ба Хүн”” номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2025 онд цахим хэлбэрт хөрвүүлэв.

	 

	[image: Image]

	 

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ХОЁРДУГААР БҮЛЭГ : ХҮН ӨӨРӨӨ ЦАГЛАШГҮЙ

	 

	Хүнээс эрхэм сайхан, нарийн төвөгтэй, сонирхолтой юм юу байдгийг би мэдэхгүй. Энэ бүхэн бол хүн билээ.

	 

	М. Горький

	 


Хүний нийгмийн түүхийн бүхий л хугацаанд шинжлэх ухааны хамгийн олон нээлтийг манай зуунд хийжээ.

	Бүх үеийн эрдэмтдийн наян хувь нь орчин цагийн хүмүүс юм.

	 

	Хүний оюун ухаан материйн хамгийн нандин нууцад нэвтрэн орлоо.

	Хүн үл үзэгдэх эгэл биетийн агуу хүчийг өөртөө үйлчлүүлэх боллоо.

	Таталцлын хуулийн «хориог» давж од гарагт хөөрлөө.

	Мянга мянган бүтээлч шийдвэр нь «байгалийн эзэн» болохоо баталж байна. Хэдий тийм боловч бид «цөмийг» мэдчихлээ гэж бодож болно гэж үү дээ?

	 

	Дэлхий ертөнцийн тухай, тэнд болж буй үзэгдлийн талаар бидний мэдэж байгаа зүйл бол мөнхийн агаад хөгжлийнхөө агшин бүрийг үл давтах материйн оршихуйн Их Номын утга агуулгын маш өчүүхэн хэсэг нь юм.

	 

	Хэрвээ энэ явдал түүний улирах хувьслын хамгийн доод дүрс хэлбэрт л үнэн зөв байдаг юм бол сэтгэхүйтэй матери, түүний «эрхэм дээд төлөөлөгч» болох хүний талаар чухам юу ярьж болох билээ дээ.

	 

	Сэтгэдэг матери болох хүний тухай манай ярилцлага эхэлж буй нь энэ буюу.


ХҮНИЙ УУРАГ ТАРХИНЫ НУУЦАД

	Байгалийн доторх гайхамшигтай олон юмсыг хүний оюун ухаан нээсэн, хойшид ч улам их нээж...

	 

	В. И. ЛЕНИН

	 

	УУРАГ ТАРХИ БА САНСАР ХОРВОО

	Сэтгэхүйтэй материйн хамгийн эрхэм төлөөлөгч болох уураг тархийг сансар хорвоотой зүйрлүүлэх бүрэн боломжтой аж. Биднийг хүрээлэн буй оддын ертөнцөд хязгааргүй олон, үл давтагдах гайхмаар үзэгдэл байдгийн хэрээр хүний уураг тархи бол маш нарийн төвөгтэйгөөрөө хэмжээлшгүй юм. Уураг тархи нь хосгүй чадвар, боломжийг хадгалж байдаг бүхэл бүтэн ертөнц билээ.

	Олон зүйлийг өгүүлж болох байна. Дэлхийн тухай, сансрын тухай, өөрсдийнхөө талаарх бид бүхний мэдлэг нь танин мэдэх эрхтэн болох уураг тархиныхаа ажиллагааг хэр зэрэг ойлгож байгаагаас ихээхэн хэмжээгээр шалтгаална. Академич П. Анохин хэлэхдээ: 

	 

	«Миний, тэгээд ч олонх хамтран зүтгэгчдийн маань үзэж байгаагаар бол уураг тархины ажиллагааны мөн чанарыг танин мэдэх явдал бусад асуудлыг бодвол нэн чухал зорилт даруй мөн билээ.

	Хүний үйл ажиллагааны бүх хэлбэр, хүмүүсийн хоорондох харьцаанд хамаарагдах тэр бүхэн, хүн төрөлхтний аливаа бүтээл, итгэл найдвар, ирээдүйн төлөв нь уураг тархины үйл ажиллагааны хөгжих явцтай холбоотой юм. Нэгэн том эрдэмтэн хэлэхдээ, хүний уураг тархи байгаагүй бол орчлонт ертөнцийн бүх тоглолт хов хоосон танхимд л явагдах байсан биз ээ гэжээ».

	 

	Уураг тархины нууц мянган жилийн туршид хүмүүсийн сэтгэл санааг татсаар ирсэн. Түүний бүтцийн учрыг олохын зэрэгцээгээр уураг тархины үйл ажиллагааны уул бүтцэд явагдах явцын шинж төлөв нь ямагт төөрөгдөлд хүргэж байсан. Уураг тархи, түүний үйл ажиллагааг судалсан түүх нь ертөнцийг үзэх материалист, идеалист үзэл санааны ширүүн тэмцлийн түүх билээ.

	Хэрэг явдлын өнгөрсөн ба өнөө үеийн төлөв байдлыг өгүүлмүй.

	XIX зууны сүүлчээр Киевийн шашны тусгай дунд сургуулийн захирал архимандрит1 Борис «Хүний сэтгэл санааны амьдралыг цэвэр физиологийн талаар тайлбарлаж эс болох тухай» гэдэг зохиолоо бичжээ.

	Сэтгэл санааны амьдрал гэснийг нь уураг тархины үйл ажиллагаа хэмээн үзэх юм бол тэр бээр сэтгэц зүйн үзэгдэл нь уураг тархины гадна бодитойгоор оршдог гэдгийг л нотолсон аж. Тэр нь тэгээд хаана байх болж байна вэ? Одоо хэр нь ээ мэдэгдээгүй байгаа болохоор «бурхны л ид шид» болж таарах нь ээ дээ?

	Иймэрхүү үзэл бодлыг эрдэмтдийн хүрээнээс ч амархан олж болох юм. Чингэвэл английн физиологич Ч. Шеррингтон яагаад ч юм, уураг тархинд оршдог, тэгээд ч материйн хүрээнээс хальсан тийм онцгой эх үүсвэр байдаг гэсэн саналыг гаргажээ. Шинжлэх ухааны шинжилгээ судалгаанд ойлгогдохгүй байгаа болохоор сэтгэл санаа бол биет зүйл биш гэж тэр бээр нотолж байна. Харин германы психиатр К. Клейст уураг тархины бодисыг агуулдаг тодорхой тэр атираанд хүний сүсэг бишрэлийн «төрмөл» мэдрэхүй нууц оршдогийг илрүүлэхээр оролдож ч байсан удаатай.

	Хүний бие махбодод уураг тархи нь онцгой эрх бүхий байрыг эзэлдэг. Түүний эмзэгхэн нэхдэсийг гадна талаас нь гавлын ясан хуяг, дотор талаас нь доргихоос сэргийлдэг тархины шингэн найдвартайгаар хамгаалж байдаг. Биеийн нийт хүндийн жингийн зөвхөн хоёр хувийг нь эзэлдэг уураг тархи, мянга мянган цус түгээх судас нь бие махбодын авч буй хүчилтөрөгчийн хорин хувийг өөртөө шингээдэг. Бие махбод тэжээлийн дутагдалтай байгаа үед ч гэсэн тэжээлийн бодисын ихэнх хэсгийг уураг тархи авдаг байна. Тэжээлийн дутагдалтай хүүхэд жингийнхээ тавин хувийг алдаж болох юм. Гэтэл уураг тархи нь жингийнхээ зөвхөн арван таван хувийг алдана.

	Уураг тархины тухай шинжлэх ухаанд дорвитой хувь нэмэр оруулсан хүн бол австрийн анатомич Ф. Галль юм. Чухамхүү XIX зууны эхээр уураг тархины бүх ховил, атирааны гадаргууг бүрхэж байдаг нимгэн бор халс (гадарга) болох тархины гадна талын бүрхэвч нэн чухал үүрэгтэй болох тухай анх удаа тэр бээр хэлсэн ажээ. Энэ эрдэмтэн тархины их тал бөмбөлгийг судлах нэн хэрэгтэй гэдгийг шинжлэн судлаачдад анхааруулж байжээ.

	Үнэндээ гэвэл, тэр бээр сэтгэцийн чадварын тархины бор гадаргын явцуухан хязгаарлагдмал хэсэгтэй холбон үзэж төөрөлдсөөр л явсан хүн юм. Галль нь френологийг2 үндэслэгч гэгчээрээ түүхэнд үлджээ. Энэ онолоор бол гавлын гаднах байдлаар хүний зан чанарыг мэдэж болох ажээ. Хожим нь энэхүү нэн эгзэгтэй таамналыг аливаа арьсны үзэлтнүүд өөрийн үзэл бодлын зэвсэг болгож байсан билээ. Галлийн амьдарч байсан тэр цаг үед түүний санаа бодол уураг тархины тухай шинжлэх ухааны хөгжилд зохистой нөлөөг үзүүлж байсан. Тэгээд ч бие махбодын физиологийн хөдлөл, төрөл бүрийн процесст хариулж байдаг уураг тархины тодорхой тэр хэсгийг эрж эхэлцгээсэн юм.

	Уураг тархины ажиллагааны механизмын түлхүүр нь мэдрэлийн эс болох нейронд нуугдаж байгаа болно. Арван дөрвөөс арван зургаан тэр бумаар тоологдох нейроны лут арми нь бидний сэтгэх төв хэмээн нэрлэж байгаа тэр зүйлийг бүрдүүлдэг. Чухамдаа эдгээр эс л мэдрэх эрхтнээр дамжин гадна ертөнцөөс ирж байгаа буюу бусад мэдрэлийн эсээс дамжигдах мэдээллийг хүлээн авч боловсруулдаг юм. Мэдээлэл нь мэдрэлийн ширхгээр цахилгаан импульс (лугшилт) буюу химийн дохионы хэлбэрээр дамжигддаг бөгөөд хариу нь өөр мэдрүүлээр дамжин биеийн янз бүрийн хэсэгт ажиллах команд болон тардаг.

	Уураг тархины эсүүд өөр хоорондоо ялгаатай байдаг бололтой. Онцгой биохимийн «бичлэг» нь эс болгоныг ондоо хийдэг байна. Тусгаар бүлэг эс нь тодорхой үүргийг биелүүлж тухайлбал, амьсгал, нойр, зүрхний ажиллагааг удирддаг аж. Уураг тархины гүнд гипоталамус (hypothalamus гэсэн грек үг) хэмээн нэрлэгдэх хэсэгт оршдог эсүүд нь өлсөх, цангах, хилэгнэх мэдрэмжийг «эрхлэх» бөгөөд харин уураг тархины тал бөмбөлгөөр тархсан өөр хоорондоо холбоо бүхий эсүүд нь радио хүлээн авагчийн дууны тохируулуур лугаа адилаар «ой ухааны байдлыг» болон анхаарлыг зохицуулан үйлчилж байдаг бололтой.

	Бага тархи гэж нэршсэн уураг тархины дагзны хэсэг нь хөдөлгөөнийг зохицуулдаг.

	Уураг тархины хамгийн үндсэн үүрэг болох сэтгэхүй, хэл яриа, ой тогтоомж нь их төлөв уураг тархины гадарга хэмээн нэрлэгдэх болсон, тархины урд ба хажуугийн гадаргууг бүрхэж байдаг бор бодисын нимгэн давхаргатай холбоотой юм.

	Уураг тархины янз бүрийн хэсгээс илгээсэн дохио нь энд л ирдэг. Тэгээд ч юу л тохиолдоно тэр бүхнийг уураг тархины гадаргууд заавал мэдээлдэг.

	Уураг тархи нь нэгэн зэрэг өдий төдий мянган импульс - дохиог боловсруулах чадалтай юм. Уураг тархины зарим хэсэгт арван таван хавтгай дөрвөлжин сантиметрт барагцаалбал зуун сая хүртэл мэдрэлийн эс тооцогдох бөгөөд тэдгээрийн нэг нь л гэхэд бусад олон мянган эстэй холбоотой байдаг ажээ.

	Нейроны дотоод бүтэц нь юутай нарийн төвөгтэй гээч. Түүнийг ой тойндоо буулгахын үүднээс том химийн үйлдвэртэй зүйрлүүлэн үзэж болох юм. Нейрон нь маш нимгэн өрц, өчүүхэн сүв, хоолойнцор, ширхэг, бусад бүтцээс тогтоно. Тэдгээрийн хэмжээ нь арваас эхлээд хоёр гурван мянга хүртэл ангстремийн3 хооронд хэлбэлздэг. Энэ үйлдвэрийн «цехүүдэд» бодисын эсийн амьдралын үйл ажиллагаанд шаардлагатай бүх зүйл бүтээгдэж байдаг.

	Чингээд ч нэгэн зүйлийг тэмдэглэх нь зүйтэй юм. Юу гэвэл уураг тархины эсийн бүтэц нь бүх хүнд өөр өөр байх тул дэлхий дээр яг ижил хоёр ч атугай хүн байдаггүй учиртай.

	Хамгийн анхны ойлголтоор бол бидний ухамсрын Өлгий нутаг иймэрхүү байдалтай харагдах буй заа. Гэхдээ эл нутгийн газрын зураг дээр маш олон цагаан цэг харагдах нь тоогүй еэ. «Ойлгож байна», «бодож байна», «саналаа» гэдэг үгсийн цаана чухамдаа ямар физик - химийн процесс байгаа юм бэ? Энэ асуултад хариулж чадахгүй л байгаа билээ.

	Эрин цагийн эрдэмтдийн лут арми «сэтгэдэг огторгуйг» шинжлэн судалж байгаа болно. Тэдний бүтээлч эрэл хайгуулыг газар зүйн их нээлтийн өмнө байгаа Дэлхийн анхны аялагчдын байдалтай зүйрлүүлж болох нь илт буюу.

	Сүүлийн үед буюу сүүлийн арван жилд нейрофизиологичид тун сайн сайн нээлтийг хийж байгаа юм. Тэд шинжлэх ухаанд танин мэдэхүйн хүршгүй өндөр гэж байхгүй болох нь үнэнтэйг ахин дахин нотолж байгаа билээ. Ухамсрын өлгий нутаг өөрийн үл давтагдах онцлог, ер бусын боломжоо улам бүр нээж буй болно.

	 

	 

	ЭЛЕКТРОДТОЙГООР ЦӨМРӨН ОРСОН НЬ

	Хүний уураг тархи өвдөхийг огт мэдэрдэггүй гэдгийг та мэдэх үү? Түүнийг цахилгаан гүйдлээр цочроох, тэр ч байтугай огтолсон ч ер өвддөггүй ажээ. Чухамдаа энэ байдал нь шинжлэн судлагчид уураг тархины цагаан толбонд өөрсдийн зэвсэг болох электродыг суулгах нөхцөлийг бүрдүүлсэн юм. Бүр энгийнээр хэлэх юм бол эрдэмтэд цахилгааныг ашигласан байна. Маш нарийхан электродыг хэрэглэсэн цахилгаан цочруулаар уураг тархины тусгаар хэсгүүдэд үйлчлүүлсний үр дүнд эрдэмтэд тархины тусгаар хэсгүүд нь чухам юунд хариулж, яаж ажилладгийг мэдэж болох гайхамшигтай боломжийг олж авсан юм.

	Канадын мэдрэлийн мэс засалч У. Пенфилд өвчтөнд хагалгаа хийж байх үедээ уураг тархины гадаргын чамархайн тэндэх нейроныг электродоор хөнджээ. Гэтэл өвчтөн энэ явдалд хариу үзүүлэхдээ ерийн нөхцөлд болж гэмээ нь санамсаргүйгээр тийм маш тодорхойгоор хар багынхаа явдлыг дурсаж байжээ.

	Шинэ аргыг хэрэглэх болсон. Үнэнийг хэлбэл, энэ арга нь ой тогтоомжийн мөн чанарыг тайлбарлахад тус болж чадаагүй хэдий боловч бусад асуудлыг тодруулахад нэн ашигтай болох нь харагдсан. Эл туршилтыг эхлээд адгуусан амьтад дээр хийсэн нь мэдээж. Энэ явдал тэр даруйдаа л сонирхолтой мэдээ сэлтийг өгч эхэлсэн.

	Физиологич Олдс гүн суулгалтын электродоор сармагчин дээр туршилт хийж байхдаа уураг тархинд нь тусгай «сэтгэл хангалуун байлгах төв» байдгийг нь илрүүлжээ. Эдгээр сармагчин сэтгэл хангалуун байхын тулд цахилгаан хүчдэл залгасан хөшүүргийг ч атгаж байжээ.

	Шинэ аргыг бишрэгчдийн нэг болох нейрофизиологич эрдэмтэн Хосе Дельгадо гарамгай амжилтад хүрсэн билээ. Нохой сармагчин бол нэлээд ууртай амьтан бөгөөд хүнийг гараа сарваймагц л ухасхийж хазахыг оролддог. Гэтэл нэгэн удаа тэр ууртай сармагчны уураг тархины хэсэгт цахилгаанаар үйлчлүүлэхэд тэр түдэлгүй номхорч хүн ойртоход уурлахаа больж, тэр ч байтугай илж, уруул аманд нь хүрч болж байсан. Тэр үедээ нохой сармагчин орчин тойрондоо юу болж буйг бүгдийг мэдэн дайсагнахаа бүр мартчихаад сарвуугаа хүртэл сарвайж байсан ажээ.

	Муурын гипоталамусыг сулхан цахилгаан гүйдлээр цочрооход ууртай болж эсрэг үзэгдэл ажиглагдаж байлаа. Уураг тархины баганад оршдог торлог хэмээн нэрлэгдсэн хэсгийг цочрооход амьтад дээр зугтаах, айх байдал үзэгджээ.

	Дельгадо нь цахилгаан цочруул бүхий туршилтаа үргэлжлүүлж улмаар амьтдын уураг тархинд радиогоор дамжуулан гүйдэл өгөх болсон. Нэгэн удаа тэр бээр үзэгчдийн өмнө ер бусын явдлыг харуулжээ. Тайзнаа гүн суулгалтын электрод бүхий бух гарч ирмэгц урьдаас нь радио нэвтрүүлүүртэй Дельгадо угтан очжээ. Тэр эрдэмтэн товруунуудын нэгийг дармагц бух догшрон хүн рүү дайрч байв. Гэтэл түргэн зуур нөгөө товрууг дарахад уул амьтан гэнэт догширсон шигээ тэр даруйдаа номхроод хүн рүү хайхрамжгүй харж байснаа буцаад явчихсан ажээ.

	Дельгадо амьтдын зан байдлыг сүрэг дотор нь судалсан юм. Сармагчнуудын зан байдлыг харахад машид сонирхолтой байсан. Толгойлогчид нь номхруулдаг электродыг суулгажээ. Тэр электродыг залгахдаа зөвхөн эсэнд орших хөшүүргийг л хөдөлгөдөг. Гэтэл захирагдагсад нь бултаараа тэр хөшүүргийн байдлыг тун хурдан ойлгож авчээ. Али хэмээн нэрлэсэн сүргийн толгойлогч хилэгнэж авирламагц захирагдагсдын нэг нь номхруулдаг хөшүүргийг даржээ. Тэгээд л сармагчнууд «эзэндээ» захирагдах «эзнээсээ» айхаа бүр мартчихаад дураараа аашилцгааж байжээ. Чингээд гүйдлийн үйлчилгээ зогсмогц л тэр сүргийн толгойлогч дорхноо ноёрхлын хуучин байдлаа сэргээж байсан ажээ.

	Цахилгаан цочруулыг амьтад дээр удаан хугацаагаар туршиж үзээд дараа нь хүнийг эмчлэхэд хэрэглэх болсон. Олон жилийн дараагаар хүний дайнд алдагдсан гарын ором нь тэсвэрлэшгүйгээр өвдөж эхэлжээ. Ийм өвдөлт нь эмч нарт тодорхой байсан юм. Гэхдээ л өвдөлтийг намдаахад нэн бэрхтэй байсан билээ. Энэ удаад гүн суулгалтын электродыг хэрэглэсэн нь санаснаас тун амжилттай болжээ.

	Саяхан болтол хүний уураг тархи «эзэнт улсуудад» хуваагдсан байх бөгөөд тэр болгон нь тодорхой үүргийг гүйцэтгэдэг гэж үзэж байсан. ЗХУ-ын анагаах ухааны академийн академич, эмнэлэг - туршилтын хүрээлэнгийн захирал Н. Бехтерев хэлэхдээ:

	 

	«Орчин цагт энэ санал хоцрогджээ. Бидний сэтгэн бодох эрхтэн харилцан холбоотой зохицуулах систем лугаа адил ажилладаг бололтой. Үйлдэл болгон, шийдвэр бүхэнд уураг тархины олонх хэсэг, ихэнх эс нь оролцдог байна» 

	 

	гэжээ.

	 

	 

	ҮХШИРЭХ ӨВЧНИЙ НУУЦ

	Уураг тархины эл өвчинтэй холбоо бүхий нэгэн түүх тухайн цаг үедээ хотол даяар түгэн тархсан юм. 1898 онд алтай нутгийн тариачин В. Качалкин унтаад хоёр арван жил болжээ. Тэр бээр эмнэлгийн газарт байхдаа олон жил хөдөлгөөнгүй, бараг амьсгаагүйгээр хэвтсэн аж. 1918 онд нэрт физиологич И. П. Павлов тэр өвчтөнийг үзээд бичсэн нь: 

	 

	«Жаран настай энэ эр эмнэлэгт хорин хоёр жилийн туршид ёстой л амьтай «хүүр» болон хэвтэхдээ өчүүхэн төдий ч хөдөлгөөн хийгээгүй агаад нэг ч үг дуугараагүй юм. Жаран нас руугаа ойртож байсан тэр бээр сүүлийн жилүүдэд улам бүр чөлөөт хөдөлгөөнүүдийг хийж эхэлснээс гадна одоо бол орноосоо босох... бодлоготой зүйлийг ихээхэн ярих болсон. Өнгөрсөн жилүүдэд биеийн байдал нь ямар байсан талаар мэдэж буй бүх зүйл, орчин тойронд нь юу болж байснаа тэр өгүүлнэм. Түүний булчингууд давж боломгүй хүнд дарамтад байсан учраас амьсгалах нь хүртэл хэцүү бэрхтэй байсан аж. Тэрний яаж ч хөдлөөгүй, юу ч идээгүй, юу ч хэлээгүйн шалтгаан нь энэ буюу. Эл өвчин барагцаалбал 35 настай байхад нь эхэлжээ».

	 

	Үүнийг эрдэмтний ойшоомжгүй, баримт төдий өгүүлэл гэхэд болох юм. Гэтэл энэ үзэгдэл энгийн, атгаг санаагүй ажиглагчид чухам яаж харагдсан нь ийм байна: 

	 

	«Ухаангүй байх нь тэр нэгэн цагтаа үхлийн жамыг хэсэг зуур амсаж буй аймшигтай зовлон зүдүүрийн нэг мөн болох нь ямар ч эргэлзээгүй юм. Энэ явдал байнга, бүр олонтоо тохиолддогийг ухаантай хэн боловч үгүйсгэдэггүй билээ. Үхлээс амьдралыг зааглаж байдаг заагийг тодорхойлох аргагүй юм. Чухам хаана нэг нь төгсөж нөгөө нь эхэлж буйг хэлчих хүн байгаа гэж үү дээ? Зарим өвчний үед харагдаж байдаг бүх амьдралын үйл ажиллагаа бүр зогсдогийг бид мэднэ. Гэхдээ энэ бол үнэн хэрэгтээ түр зуурын зогсолт, хүний биеийн мэдэгдээгүй байгаа тэр механизм дахь цаг зуурын завсарлага юм. Тодорхой хугацаа өнгөрмөгц ямар нэгэн үл үзэгдэх нууц зүйл ид шидтэй хөшүүрэг, дугуйг дахин хөдөлгөөнд оруулдаг ажээ. Амьдралын мөнгөн утас нь тасраагүй, алтан цом нь бүрмөсөн хагараагүй байсан нь энэ буюу».

	 

	Тун аятайхан бичсэн байгаа биз дээ. Энэ хэсгийг Эдгар Погийн «Цаг зуурын хөдөөлүүлэг» өгүүллэгээс хэсэглэн авсан юм.

	Америкийн зохиолч уул өгүүлэлдээ тухайн цаг үедээ алдаршсан түүхийг өгүүлж байсан билээ.

	АНУ-ын Балтимор хотын нэгэн өмгөөлөгчийн эхнэр, эмч нарыг мухардалд оруулсан хачин өвчнөөр өвджээ. Тэр эмэгтэй нас барж хэн боловч хуурамч үхэл байсан гэдэгт эргэлзэж сэжиглээгүй юм. Тэр аргагүй л нүдээ аньж, судас нь цохилохоо больж, бие нь хөрсөн ажээ. Гурав хоноод талийгаачийг удам угсааны оршуулгын хонгилд оруулжээ. Хэдэн жилийн дараагаар бунхлахаар болж уул хонгилыг нээхээр нөхөр нь хаалгыг нь онгойлготол үжрээгүй цагаан өмсгөлтэй4 тэр эмэгтэйн араг яс унажээ.

	Шалган мөрдөж үзсэн нь мэдээж. Чингээд ч иймэрхүү байдал илэрсэн билээ. «Талийгаач эмэгтэй» хоёр хоногийн дараагаар мэдээ ороод шалан дээр унахаас нь өмнө авс дотроо тонгочиж балбаж байсан. Цуурсан авснаасаа гармагц авсны хэлтэрхийгээр хонгилын төмөр хаалгыг нүдсэн аж. Чингээд дахин ухаан алдаж унахдаа хаалганы бариулд өмсгөл нь тээглэж уул байрлалдаа тэр хэвээрээ үлдээд хатсан байна.

	Их бууны нэгэн офицер эмнэг мориноос унаад толгойгоо хагалжээ. Шарх, нь тийм аюултай бус гэмээр байсан. Гэвч ухаан оруулахын тулд цус сэлбэх болон бусад арга хэмжээг авсан боловч эмч нарын бүх чармайлт талаар болж нөгөө хүн үхэж чухамдаа гэвэл өнгөрсөн хэмээн тооцсон юм санжээ.

	Цаг агаар халуун байсан учраас оршуулахыг хурдавчилж байсан. Хоёр хоноод ням гарагт оршуулгын газарт «талийгаачийн» ах дүү төрөл садны олон хүн ирсэн байжээ. Гэнэт нэгэн тариачин учир зүггүй муухай орилжээ. Түүний дөнгөж саяхан сууж байсан тэр газар нь «хөдөлжээ». Энэ бол уул офицерын булш байв. Зөвлөлдсөний эцэст тариачид хүрз авцгаагаад нүхэнд хийсэн шороогоо гаргажээ. «Хүүр» нь хэвтээ биш, харин авсандаа суух агаад авсны таг хэмхрээд яльгүй өргөгдчихсөн байлаа. Эмнэлэгт хүргэсний дараагаар тэр өгүүлэхдээ ухаан ормогц л өөрийнхөө толгой дээгүүр хүмүүсийн алхах чимээг ч хүртэл сонсож байсан байх. Хүмүүс замбараагүйгээр шороог дүүргэж, улмаар сийрэгхэн шорооны завсраар агаар нэвтрэн орж байсан бололтой.

	Өнгөрсөн үед хуурмаг үхлээс дахин амьдрах энэ хачирхалтай явдал нь ид шидийг бишрэн мугуйдахад юутай таатай нөхцөлийг бүрдүүлж байсныг ойлгоход төвөгтэй биш юм. «Үхээд амилсан» тухай библийн явган үлгэр иймэрхүү тохиолдлын талаарх, өргөн олны ярианаас сэдсэн болохыг санах хэрэгтэй.

	Уй гашуудлын нулимс асгаруулж байсан «үхдэл» гэнэт сэргэх нь аливаа мухар сүсэггүй, эрүүл саруул ухаан бодолтой хүнийг ч хүртэл сэрдхийлгэн цочроох ажээ. Гэтэл сүсэг бишрэлтэй хүн яажшуу байх юм бол доо? Үхэл гэгчийг «амссан» тэр хүний авсны дэргэд машид аймшигт дүр байдал буй болох биз ээ.

	Ер нь ч тэгээд амьдралын харанхуй бүдүүлэг байдал нь зүсэн бүрийн хоосон санаархал, хий бодлоор дүүрэн байх агаад заримдаа сэтгэл донсолгосон эмгэнэлт явдал нь инээдэмтэй байдалд хүргэдэг нь тодорхой буюу. Өнгөрсөн зуунд испанийн нэгэн баян язгууртны гэр бүлд гэрийн эзэн гэнэт нас баржээ. Тэр бээр баярын ширээнд сууж байхдаа ухаан алдаж улмаар орон дээр өргөж тавимагц судасны цохилт нь мэдэгдэхээ больж амьсгал нь хураагджээ. Ингээд л эхний л цагаасаа өв хөрөнгөнөөс болоод «тайтгаршгүй» төрөл төрөгсөд нь хэрэлдэцгээж байлаа. «Бүрлэгчид» буян үйлдүүлж байсан тэр үед нь тэр бээр авснаасаа боссон аж. Иймэрхүү тохиолдолд хэрэглэж болдог сон гэмээж хамгийн хөгтэй явдал гэх юм бол үхширэх өвчин туссан сурвалжит гэр бүлийн өрхийн толгойлогч өөрийнхөө тухай хэзээ ч мэдэхгүй байх байсан тийм зүйлийг ойрын садан төрлөөсөө дуулаад энх тунх хоцрох байсан буй заа.

	Амьдаар оршуулж байсан түүхтэй «цэвдэг сэтгэлт» цаг үе өнгөрөн одсон билээ. Үхширсэн нойрт хэдий гүнээ автагдсан байлаа ч гэсэн эмч нар уул хүн үхсэн, эсвээс үхширэх өвчнөөр өвчилснийг ямагт тодорхойлж болдог нь эрин зуунд тодорхой болсон. Эл өвчний үед бие махбодод амьдралын хэрэгцээт үйл ажиллагаа зогсчихдоггүй юм шүү дээ. Зүрх үргэлжлэн ажиллаж байдаг хэдий боловч минутад далаас ная цохилохын оронд хоёр - гурван удаа цохилон маш сул агших учир тийм ч амархан мэдэгддэггүй аж. Амьсгалах нь ч мөн нэгэн адил нэн дорой байх бөгөөд аманд нь толь барихад үл цантуулах болой. Нойрсогчийн биеийн дулаан мэдэгдэхүйц бууран орчны агаарын температураас л яльгүй өндөр байдаг. Ингэж л амьдрал дууссан мэт байх боловч өнгөрөөгүй байдаг учиртай.

	Ер нь эмч нар «үхширсэн нойр» гэдэг нэр томьёог хэрэглэдэггүйн учир нь өвчлүүлэх янз бүрийн шалтгаан байж болдогт оршино.

	Тархи хүчтэй хөдөлснөөс болж хүн «зүүрмэглэж» болох юм. Энэ тохиолдолд үхширсэн нойрыг өөрийгөө хамгаалж буй онцгой төрөл мэтээр эмч нар үздэг. Бүр мажийчихгүйн тулд, бэртэлтийн дараах анхны нэн аюултай үеийг даван туулахын үүднээс бие махбод сулралд ордог байна. Ийм нойр нь голдуу түр зуурынх байдаг.

	Үхширэх өвчний өөр нэг шалтгаан нь уураг тархины эрхтний өвчлөл юм. Энэ нойрны онцгой хэлбэр нь хөдөлгөөн зогсох эмгэг болон сэтгэл мэдрэлийн тухайлбал ухаан балартах өвчний үед тохиолддог билээ. Павловын нарийвчлан үзэж байсан өвчтөн Качалкин нь хөдөлгөөн зогсох эмгэгтэй байжээ.

	1942 онд тулалдааны талбараас битүү бэртсэн цэргийг шууд Москва орчмын нэгэн эмнэлгийн газарт авчирчээ. Тэр цэрэг ухаан орохгүй байснаас хэцүүхэн байдалтайгаар хоол ундыг нь өгдөг байсан. Арван найман жилийн дараагаар сая л тэр бээр ухаан орж, чухам юу тохиолдсоноо бүгдийг дурсан санаж байлаа. Ийнхүү эмч нар түүний уураг тархины хүнд гэмтлийг анагааж чадсан юм.

	Аливаа тохиолдолд уураг тархины мэдрэлийн эсүүд тартагтаа тулсан тийм л нөхцөлд үхширэх өвчин хүнд тусдаг ажээ.

	Маш гүн автагдсан үхширлийн нойрны үед хүний бүхий л сэтгэл санаа нь өвчлөхөөс өмнө ямаршуу байсан тэр л байдалдаа үлддэг байна. Хар бага насандаа нойрссон охин арван найман настайдаа сэргэхдээ... өөрийнхөө хайртай хүүхэлдэйг гуйж байсан сонирхолтой тохиолдол ч мэдэгдэж буй болно.

	Эцэст нь ёогийн оролдлогыг сонирхох нь зүйн хэрэг биз ээ. Бие, сэтгэлийг олон жил дасгалжуулсны үрээр тэд өөрийгөө итгүүлснээр үхширэлтэй төстэй байдалд орж чадах чадвартай юм.

	Дашрамд нь хэлэхэд ёогийнхоор бус, өөрөө л зүрхнийхээ ажиллагааг жолоодох чадвартай хүмүүс байдаг нь эмч нарт мэдэгдэж байгаа буюу. Эмч гипнологич П. Булийн өгүүлсэн нь: 

	 

	«Ленинградын эмнэлэгт эмчлүүлж байсан нэгэн эмэгтэй туршигч эмчийн захиалгаар өөрийнхөө судасны цохилтын давтамжийг дур зоргоороо өөрчилж чаддаг байсан энэ жүжигчин эмэгтэй нь маш их сэтгэлийн хөдөлгөөнтэй хүн юм. Тэр бээр зүсэн бүрийн дүрийг дүрслэн бодохдоо сэтгэл санааны тодорхой байдлыг гаргаж чаддаг бөгөөд энэ нь түдэлгүй зүрхний нь үйл ажиллагаанд тусгалаа олдог ажээ... Зүрхний цохилтыг хэрхэн өөрчилж болдог талаар асуухад тэр эмэгтэй хэрэв зүрхнийхээ цохилтыг түргэсгэх хэрэгтэй болбол золгүй явдлыг дүрслэн санадаг тухайгаа ярьсан билээ. Ингэхдээ таван давхарт орших байр луугаа гүйж байгаа, тохиолдсон зүйлийг харж байгаа мэтээр дүрслэн боддог аж. Нөгөө тохнолдолд нь бол далайн хөвөөнд амрах зуураа усны захад маш тайван, тавтай хэвтэж байгаагаар төсөөлөн санадаг байна».

	 

	 

	ЭВЭРШЭЭЛГҮЙ БАЙДАЛ

	Бүр хөндүүрлэхгүй гэнэ шүү. Бодоод үзэцгээ л дээ. Хэрэв та хуруугаа эсгэчих юм бол хөндүүрлэх төдий болохоос өвдөхгүй биз ээ. Улмаар шарх идээ татсанаас болоод хурууг тайрах шаардлагатай болбол энэ нь өвдөх, бүр нэн эвэршээх болно. Гэтэл та эвэршээхгүй ч байж болох юм шүү дээ. Аюулт өвчнөөс ангижруулахын учир хэвлийн хөндийг нээгээд чухал мэс заслыг хийх хэрэгтэй болох юм бол түүнээс ч долоон дор байх нь мэдээж. Ерөөс эвэршээхгүй юм чинь ямар хамаатай юм бэ, хагалбал хагалахаас л биш гэж ч болох юм.

	Хүний толгой, элэг, үе мөч, гэдэс дотор өвдөнө. Тэгээд ч хүнд өвдөх юм бага байдаг гэж үү? Эвэршээлгүй амьдарна гэдэг бузгай буй заа. Тийм юм ч байдаггүй биз дээ, тийм үү?

	Үгүй ээ, байдаг бололтой. Үнэндээ маш ховор юм. Анагаах ухааны түүхэнд зуу хүрэхгүй тийм тохиолдол мэдэгдээд байгаа болно. Тэгээд ч эрдэмтдийн анхаарлыг татаж байгаа нь зүй ёсны хэрэг билээ.

	Америкийн нэгэн хотхонд амьдардаг бяцхан Кристинаг хар бага наснаасаа гайхалтай «тэвчээртэй» охин байсныг эцэг эх нь удаа дараа тэмдэглэж байсан. Тэр ч байтугай унадаг дугуйнаас унаад хөлөө хугалсан үедээ ч тэр охин уйлаагүй аж. Хөлд нь хавдар үүссэн хойно л сая хугарсан болохыг нь мэджээ.

	Хожим нь бүр хачин зүйл илэрчээ. Кристина охин маш халуун хайруулын тавгийг зуухнаас аваад хэдий хугацаанд ч бол тайван барьж байсан ажээ. Тэр охин эвэршээх гэж байдгийг олон удаа сонссон боловч чухам юу байдгийг нь ерөөс мэддэггүй байсан.

	Ховор учрал болохоор эмч нар сонирхсон нь мэдээж. Мэргэжилтнүүд, мэдрэлийн системийг няхуур нямбай шалгаж үзээд хэм хэмжээнээс хазайсан өчүүхэн төдий өөрчлөлтийг ч олж чадаагүй юм. Гэхдээ л тархины био гүйдэл, зүрхний бичлэг, цусны даралт нь үнэхээр Кристина ямар ч өвдөлтийг мэдэрдэггүй болохыг нотолж байгаа болно.

	Энэ гэр бүлийн бусад хүүхэд нь ч гэсэн эвэршээлийг ерөөс тоомсорлодоггүй нь бас сонирхолтой юм.

	Байгаль эх мажар Хайналийн охин Моникад мөн тийм сонин шинжийг заяалгасан аж. Таван настай байхад нь тэр охины уушги үрэвссэн, тэгээд ч өөрөө өвдөлтөө мэдрэхгүй байгааг нь эмч нар илрүүлжээ. Чухамхүү энэ үед л эцэг эх нь охиныхоо «жигтэй байдлыг» дурсан санажээ. Нэгэн удаа тэр сүүн шүдээ өөрөө сугалчхаад хөгжилтэйгөөр инээж байсан удаатай аж.

	Эвэршээлгүй байдал гэхээр, энэ явдал тусгай хэмээн бодсоор л байна уу даа, та? Тэгвэл ч эндүүрч байгаа юм шүү дээ. Өвдөх гэдэг нь бие махбодод ямар нэгэн зүйл тохиолдсон болохыг мэдээлж буй хэрэг билээ. Заримдаа энэ нь түлэгдэх буюу хатгахад хариулах жирийн тосон хариулт байдаг. Ихэнх өвдөлт нь өвчний эхлэл, бие махбодын явдалтайхан өөрчлөлтийн тухай мэдээлдэг. Ийм болохоор «эвэршээлгүй байдал» нь олон аюулыг далдлан байх болно.

	Тухайлбал, эцэг эх нь Моникаг арьсаа шалбалчхаад ирэх болгонд нь шархаа цэвэрхэн байлгаад эдгээхгүй юм бол цаашдаа гайтай уршиг тарьж болохыг цөхрөлтгүй тайлбарлаж өгдөг байсан.

	Хэрэв түүнийг өвчин гэж нэрлэж болно гэвээс эл ховор тохиох өвчний шалтгаан мэдэгдээгүй хэвээрээ агаад таамаглал төдий зүйлүүд л яригдаж байгаа билээ. Тэдгээрийн нэгийг дурдах юм бол, эвэршээхийг (өвдөх) мэдрэхгүй байгаа явдал мэдрэлийн төгсгөлүүдээс уураг тархины тодорхой хэсэгт өвдөлтийн импульсийг дамжуулдаг мэдрэлийн ширхгийн үйл ажиллагаа зөрчигдсөнтэй холбоотой гэж үздэг.

	Бас ийм таамаглал ч бий. Өвдөлтийг мэдрэх нь бие махбодод явагдах биохимийн тодорхой урвалаас хамаарна. Эл урвалд оролцогч бүрэлдэхүүний нэг нь «Р» хэмээн нэршсэн бодис юм. Хэрэв бие махбод түүнийг хүрэлцэхүйц хэмжээгээр гаргахгүй бол өвдөлтийн сэрэл үүсдэггүй ажээ.

	Зөвлөлтийн физиологич, академич Л. Орбели урьд нэгэн цагт бичиж байсан хүний нугасан дахь өвдөлтийн мэдрэмжийн авуур болох эс байхгүй болдог байна. Энэ явдал төрөлхийн байхдаа гадна гэмтэх, бэртэх үед ч буй болж болох юм.

	Кристина, Моника хоёр насан туршдаа эвэршээх гэж юу байдгийг мэдэхгүй байх нь тодорхой байна. Гэхдээ л та бидний хүсэх зүйл биш болой. 

	 

	 

	АЛЬФА-АЙЗАМ

	1928 онд германы эмч Бергер өөрийнхөө толгойд хоёр электрод тааруулж хийгээд төгсгөлүүдийг цахилгаан хэмжилтийн багажид залгахад гальванометрийн зүү хөдөлж байв. Энэ нь уураг тархины био гүйдлийг судлахын үндсийг тавьсан аж.

	Орчин үеийн электроник нь уураг тархины долгионыг бичээд зогсохгүй, нүдэнд үзэгдэхээр болгож байгаа билээ. Хүний сэтгэхүйг дагалдах цахилгаан идэвхжил нь тархины нийт гадаргад ямар замаар өсөж замхарч байдгийг үзэж болно.

	Төв мэдрэлийн системийн цахилгаан гүйдэл нь тодорхой айзмаас хамаардаг. Хэд хэдэн тийм айзмыг илрүүлээд байгаа бөгөөд тэдгээрийг грекийн цагаан толгойн үсгийн нэрээр нэрлэсэн ажээ. Нэн ялангуяа альфа-айзам нь уураг тархи судлагчдын сонирхлыг ихэд татаж байгаа билээ. Түүний давтамж наймаас арван хоёр герц юм. Тэр айзам нь хүний уураг тархинд явагдах чухал процессуудтай холбоотой болох нь одоо мэдэгдээд байгаа болно.

	Хүний бүрэн тайван байх үед альфа-долгион нь тод томруунаар ялгарна. Сэтгэл гансрах, хурц гэрэл гялсхийх, нарийн төвөгтэй ямар нэгэн бодлого бодох нь айзамд мэдэгдэхүйц нөлөөлдөг. Үүнийг толгойд байрлуулсан электронуудыг холбосон электрон цацрагт хоолойн дэлгэцнээ сайтар харж болно.

	Ийм аргаар хүний альфа-айзмын долгионы өөрчлөлтийг ажиглаад тухайлбал, цэнгэлдэх хүрээлэнгээс дамжуулах сурвалжилгыг сонсож байгаа хүн чухам аль багийн «хөгжөөн дэмжигч» болохыг амархан илрүүлж болох билээ.

	Янз бүрийн хүмүүст альфа-долгионы өөрийн гэсэн «гарын үсэг» байдаг нь ажиглагджээ. Бас барагцаалбал долоон хүний нэгд нь ийм айзам огт байдаггүй ажээ. Альфа айзам нь өөрчлөгдөхгүй тогтмол байдаг хүн ч тааралддаг.

	Энэ бүхний цаана Ухамсрын Өлгий нутгийн шинжлэгчдэд магадалж учрыг нь олох хэрэгтэй чухам юу нуугдаж байгаа юм бол доо. Энд нэгэн сонирхолтой таамналыг дурдахыг хүснэм. Мөн чанарыг нь товч буулгаваас, уураг тархины том тал бөмбөлгийн гадаргын альфа-айзам нь дэлхийн соронзон орны эрчим хүчээр тэжээгддэг явдалд оршино. Эл таамналын уг санаа нь бүрэн үндэслэлтэй юм. Бүүр Чижевский бичихдээ: 

	 

	«Цахилгаан соронзон долгион нь амьд биетэй тохиолдохдоо амьдралын төлөө тэмцлийг нь дэмжиж бэхжүүлэхийн тулд өөрийнхөө эрчим хүчийг өгдөг билээ. Сансрын цацраг идэвхжил чөлөөтэй орох боломжтой тэр газарт л бие махбодын амьдрал байна. Өөрөөр хэлбэл, амьд байна гэдэг нь кинетик хэлбэртэй сансрын эрчим хүчний урсгалыг өөрөөрөө нэвтрүүлж байна гэсэн үг юм» 

	 

	гэжээ.

	Амь мандал дахь бидний ажигласан айзмууд нь гадаад орчны нөлөөн дор хувьслын процесст бүрэлдэн тогтжээ. Бидэнд мэдэгдэж байгаагаар бол бие махбодын биологийн цагт үнэхээрийн нөлөөлдөг буюу нөлөөлж болох тийм хүчин зүйлсийн дотроос гео соронзон орон дээхнүүр үүргийг гүйцэтгэж байгаа болно. Энэ орны хэлбэлзлийн давтамж нь альфа-айзамтай адилхан наймаас арван хоёр герц байгааг тэмдэглэх хэрэгтэй.

	Дэлхийн соронзон орны эрчим хүчийг уураг тархи хэрхэн «шингээдэг» болж байна вэ?

	Зарим шинжээчид толгойн ясны дотор радио хүлээн авах төхөөрөмжтэй төстэй зүйл байдаг гэсэн саналыг гаргаж байгаа билээ. Гэвч гаднын цахилгаан соронзон орны давтамжийн аливаа өөрчлөлтийг уураг тархи шууд цуурайтуулна гэдгийг л ойлгоход бэрхтэй буюу. Ийм тохиолдолд хүний сэтгэц хэтэрхий тогтворгүй баймаар сан.

	Гаднын эрчим хүчийг хүлээн авдаг биологийн хүлээн авагчийн үүргийг биелүүлэх чадвартай өөр эрхтэн хүний бие махбодод байгаа юм биш биз дээ?

	Эмч Н. Слуцкий бүр нэрлэж байгаа билээ. Энэ нь мөгөөрсөн хоолойн намираа хучуур (эпителий) юм. Түүний сормуусхан тогтвортой цуурайн шинж бүхий хэлбэлзэх системийг үүсгэж улмаар ижилхэн давтамжтайгаар айзамлаг хэлбэлздэг байна. Харин хэлбэлзлийн давтамж нь уураг тархины их тал бөмбөлгийн гадаргын альфа-айзам болон гео соронзон орны давтамжтай адилхан юм.

	Зарим шинжлэгч дээрх өгүүлсэн таамналыг ашигтай хэмээн ярьж байна. Зөвлөлтийн эрдэмтэн А. Скоробогатова агаар мандлын цахилгаан цэнэгүүд амьсгалын замаар дамжигдан ороод мөгөөрсөн хоолойн хананд сууж улмаар намираа хучуурын хэлбэлзэгч сормуусхантай хүрэлцдэг болохыг тогтоожээ.

	Өөр нэгэн шинжлэгч Н. Голубев амьсгалын замын намираа хучуур архагшиж өвдсөн, өөрөөр хэлбэл агаар мандлын цахилгаан цэнэгийг хүлээн авдаг төрөлхийн хүлээн авагч эвдрэх үед уураг тархины тал бөмбөлгийн гадаргын альфа-айзам өөрчлөгдөж байгааг ажиглажээ.

	 

	 

	МАРТАГДСАН НЭГЭН ТҮҮХ

	Шинэ жүжиг тоглохоор бэлтгэн театрын найруулагчийн сэтгэл түгшиж байсан үе. Нэгэн үзэгдэлд бүр эртний түгшүүрт байдлыг үзэгчдэд үзүүлэх хэрэгтэй болсон. Чухам эл агшныг илэрхийлэхийн тулд техникийн ямар хэрэгсэл бүхнээс давуутай болох вэ?

	Энэ явдалд америкийн нэрт физикч Р. Вуд тусалжээ. Тэр бээр маш намуухан нүргэлсэн дуу ашиглахыг жүжгийн найруулагчид санал болгожээ. Энэ дуу нь үзэгчдийн танхимд ер бусын аймшигтай юм хүлээж байгаа тийм байдлыг буй болгоно гэж эрдэмтэн үзсэн.

	Вуд «түгшүүрт» дууг гаргаж авахын тулд бадралт баг бишгүүртэй холбосон тусгай нарийн бүрээг хийжээ. Анхны сургуулилалт л бүхнийг айлгасан билээ. Нарийн бүрээ сонсогдохуйц дууг гаргахгүй байсан боловч бүрээчин даруулыг дармагц театр дотор жигтэй явдал тохиолдож цонхны шил доргиж, лааны тавиурын болор унжлага жингэнэж байв. Хамгийн явдалтай нь чухам эл агшинд тайз болон үзэгчдийн танхимд байсан бүх хүн ямар ч учир шалтгаангүйгээр айдас нь хүрцгээж байсанд оршино.

	Энэ бол хий юм сонсох үзэгдэл биш юм. Театрын хөрш оршин суугчид чухам тэр мөчид яг л тиймэрхүү байдалтай байснаа хожим нь баталж байсан. Гэмт этгээд нь хүний чихэнд үл сонсогдох хэт нам дуу (инфра звук) байсан.

	Дурдсан түүх нь барагцаалбал хагас зууны тэртээд Лондонд тохиожээ. Хэрэв хэт нам дуу нь явахгүй газаргүй хэмээх нэн чухал учрыг сануулах гээгүй сэн бол эл түүхийг дурсахын ч хэрэггүй байсан сан. Хэт нам дууны хэлбэлзэл нь хүчтэй шуурга, аянгатай бороо, наран дээрх тэсрэлтийг үүсгэнэ. Энэ хэлбэлзэл нь буудах, нурах, дэлбэрэх болон газар хөдлөлийг дагалдан үүснэ. Өдөр бүр үйлдвэрлэлийн хэт нам хэлбэлзлийг сэнс, хийн шахуурга, дизель болон удаан ажилладаг бүх машин буй болгодог. Энэ хэлбэлзлийг үүсгэдэг байнгын эх үүсвэр нь хотын тээвэр юм.

	Энэ бүхэн дээр тал агаарт ч, усанд ч маш сайн тархдагийг нь нэмэх юм бол хэт нам дууг мэдэх шаардлагатай гэсэн товтой асуудал гарч ирэх болно.

	Хэт нам дуу нь Лондоны театрт «чадвараа» үзүүлж байсан тэрхүү гучаад оны үест Хойд Мөсөн далайд «Таймыр» хөлөг онгоцон дээр зөвлөлтийн шинжилгээний анги ажиллаж эрдэмтэд агаар мандлын дээд давхаргыг судалж байсан билээ.

	Нэгэн удаа хайгуулын бөмбөрцгийг (устөрөгчөөр дүүргэж, янз бүрийн хэмжих багаж болон радио дамжуулагчаар тоноглосон бөмбөрцөг юм) хөөргөх үедээ шинжлэн судлаачид хачин үзэгдлийг анхааран ажиглажээ. Бөмбөрцөг чихэнд ойртохдоо чихний хэнгэргийг дарж байгаа лугаа адил хүчтэй өвтгөж байжээ.

	Үүний нууцыг академик В. Шулейкин сонирхжээ. Тэр бээр эн түрүүнд Москвагийн радио бөмбөрцгийг «чагнаж» үзэхэд юу ч илрээгүй аж. Ингэхлээр далай л явдалтай болж байна уу?

	Эрдэмтэд шинэ туршилтыг Хар тэнгисийн эрэгт хийсэн бөгөөд мэдэгдэхгүй байгаа тэр үзэгдэл нь далайтай үнэхээрийн холбоотой байсанд гайхацгаасан болой. Гол буруутан нь далайн хүчит давлагаа, догшин шуурганы үеэр далай тэнгисийн мандал дээгүүр үүсэх хэт нам дуу байжээ. Үлээх салхи, хүчит давлагаа нь агаарын хүчтэй хэт нам дууны хэлбэлзлийг үүсгэх эх үүсвэр нь болдог. Тэр ч байтугай далайн хүчтэй бус шуурга л хэдэн арван киловаттын чадалтай хэт нам дууг үүсгэдэг. Энэ дуу нь эргэн тойрондоо зуу, мянган километр тархдаг.

	Үл сонсогдох дуун алслан одохдоо ойртон байгаа догшин салхийг урьдчилан сануулж байгаа мэт байдаг. Ийм сэрэмжлэлийг далайн олонх амьдрагчид сайтар хүлээж авдаг. Шуурганы анхны давлагаа ирэхээс өмнө далайн залхаг эргээс зайлан сэлдэг байхад далайн бүүргэн хуурай газарт гардаг. Удахгүй шуурга болохыг илтгэх «далайн дуу хоолойг» тэд гарамгай сонсдог ажээ.

	Далай тэнгисийн эрэг орчмын олон суурины оршин суугчдын дунд далайн шуурга ойртож буйг алдалгүй хэлдэг хүмүүсийн тухай яриа яригдаж байдаг билээ. Далайг нам тайван байхад нэгэн хижээл загасчин эрэгт гарангаа догшин шуурга ойртож байгааг хэлж байжээ.

	Ийм хүмүүс нь бас л «далайн дуу хоолойг» сонсдог байж болох юм. Хэт нам дууны хүчтэй хэлбэлзэл алсаас ирэхдээ чих өвтгөх мэтээр мэдрэгддэг байна. Гэхдээ цоо эрүүл хүмүүст мэдэгддэггүй юм. Харин зарим өвчнөөр өвдсөн, тухайлбал хэрэх өвчтэй хүмүүст ойртон буй далайн шуурганы «чимээ» нь мэдэгддэг байна.

	Тэгвэл чухам яагаад «Таймыр» хөлөг дээрх шинжилгээний ангийнханд хэт нам дуу «сонсогдсон» байна вэ?

	Үл сонсогдох хэт нам дууны долгион нь бөмбөрцөгт байсан устөрөгчтэй харилцан үйлчилж улмаар нэн хүчтэй хэт нам дууг шинээр үүсгэсэн гэж тайлбарлаж байгаа болно.

	Сүүлийн жилүүдэд энэ ер бусын дууг олон эрдэмтэд сонирхож байгаа билээ. Францын өмнөд хэсэгт ажиллаж буй профессор Гавро нь хэт нам дуутай ойртон танилцаж эхэлсэн явдлыг нь тохиолдлын гэж хэлэхэд болох юм. Лабораторийн нэгэн өрөөнд нэлээд эртнээс ажиллахад бэрхтэй болсон байна. Энд хоёр цаг ч байж амжаагүй байхдаа л хүмүүс бие нь эвгүйрхэн толгой эргэж машид ядран сэтгэх чадвар нь алдагдаж байжээ.

	Учир шалтгааныг хаана эрэх хэрэгтэйг Гавро, түүний ажлын нөхөд ухаарах болсноос хойш нэг бус өдөр өнгөрчээ. Лабораторийн ойролцоо байгуулсан заводын агааржуулалтын систем нь их чадалтай хэт нам дууны хэлбэлзлийг үүсгэж байсан нь тодорхой болсон. Барагцаалбал долоон герц давтамжтай байсан энэ долгион л хүмүүст нөлөөлдөг байлаа. Эл тохиолдол эрдэмтнийг шинэ догдлуулам нууцад татах болжээ. Энэ нууц нь хэт нам дуу, хүний эрүүл мэнд, аюулгүй байдлын тухай асуудал буюу.

	 

	 

	ҮЛ СОНСОГДОХ ДАЙСАН

	Тэрхүү үл сонсогдох дуугаар наадаж болохгүй нь удаа ч үгүй илэрхий болсон. Их биш хүчтэй хэт нам дуу л гэхэд уураг тархины үйл ажиллагааг алдагдуулах, муужруулах, түр зуурын элий балай болгох чадвартай юм. Долоон герцийн давтамжтай, хүчтэй дуу нь зүрх зогсоох буюу судас таслах аюултай юм. Бүр хүчтэй хэт нам дуу нь бие махбодод нийтэд нь үйлчилж ходоод, зүрх, уушги болон дотор эрхтнүүд доргиж эхэлдэг. Энэ үед тэд гэмтэх нь гарцаагүй болно.

	Өндөр эрчимтэй хэт нам дуу нь сэтгэцэд хэрхэн үйлчилдгийг судалсан биологичид энэ үед заримдаа ямар ч шалтгаангүй байхад айж эмээдгийг нь тогтоожээ. Бусад давтамж нь ядарсан уйтгарласан буюу толгой эргэн бөөлждөг далайн өвчний байдалд хүргэдэг.

	Профессор Гавро анх удаа хэт нам дууны биологийн үйлчилгээ нь, уураг тархины альфа-айзамтай давтамж нь давхцах үед бий болдог байх гэсэн таамналыг хэлжээ. Үнэн эсэхийг улирах цаг нотлох болно.

	Энэ эрдэмтэн болон хамтран зүтгэгчдийнх нь шинжилгээний ажил хэт нам дууны олон онцлогийг нээсэн юм. Ийм дууг шинжилж судлах үед осолтой тал байдгийг хэлэх хэрэгтэй юм. Профессор Гавро Левавассорын яндан буюу хэт нам дууны үүсгүүрийн нэгээр хийж байсан туршилтыг түргэн хугацаанд зогсоох болсон тухайгаа дурсан өгүүлнэм. Туршилтад оролцож байсан хүмүүс хэдэн цаг болсны дараагаар ерийн намуухан дууг ч хүлээн авч чадахгүй болтлоо тийм тааруухан байдалд орсон байжээ.

	Лабораторид байсан бүх хүний халаасанд байсан зүйлс үзэг, тэмдэглэлийн дэвтэр, түлхүүр нь чичирхийлж байсан тохиолдол ч бас бий.

	Энэ бүхэн бол уг чанартаа битүүлэг хэт нам дуутай хийсэн «тулалдааны туршуулын» зөвхөн анхных нь байсан юм. Ер нь ч тэгээд хамгийн чухал нь хэт нам дууны амьд бие махбодод үзүүлэх нөлөөллийн бүхий л механизмыг нээж олоход оршино.

	Ирээдүйн шинжилгээ судалгаа нь гайхамшигт нээлтийг хийнэ гэдэгт эргэлзэх юм алга аа. Дашрамд нь хэлэхэд бүр 1934 онд сэтгэл мэдрэлийн эмч М. Никитин хажууд нь бадралт баг бишгүүрээр тоглож эхэлмэгц бахардан унаж байсан өвчтөнийг анзааран ажиглаж байсныг дурдах хэрэгтэй юм. Бадралт баг бишгүүрийн чичиргээнээс хэт нам дуу үүсдэг нь тодорхой болжээ.

	Хүчтэй дуу чимээ нь хүний байдал, ажиллах чадварт муугаар нөлөөлөн ядраах, цухалдуулахад хүргэдэг. Харин хэт нам дуу яадаг бол? Энэ үл сонсогдох дуу нь бас л хөнөөлтэй юм. Энд өгүүлж буй дуу нь эрдэмтдийн лабораторид гаргаж байгаа өндөр чадалтай дуу ч биш, басхүү байгаль дээр гэнэт үүсдэг амьдралд хортой дуу бүхий маш ховор тохиолдол ч бус болой. Чухамдаа гэвээс бид бүхэнтэй өдөр бүр тааралдаж хүмүүст нөлөөлж байдаг сулхан хэт нам дууг л хэлж байгаа билээ.

	Мэргэжилтнүүд олон хүчин зүйлс, ажиглалт дээрээ үндэслээд таамаглан хэлж байгаагаар бол хэт нам дуу нь хотын хүмүүсийн мэдрэлийн ядаргааны нэг шалтгаан нь болж байна. Тэгээд ч үнэхээрийн хот газарт хэт нам дуу илүү байдгийг бид мэддэг шүү дээ.

	Хэт нам дууны долгионы байнгын үүсгүүр нь хотын тээвэр, олон үйлдвэр юм. Хэт нам дууны нөхөн үйлдвэрлэлд чухам юу яаж нөлөөлдөг вэ? Хэт нам дууны «өнгийг» хяналтгүйгээр өсгөхгүй байхын тулд юу хэрэгтэй вэ? Зөвшөөрөгдөх хязгаар нь ямаршуу байдаг вэ? Энэ бүх асуултад хариулахаар эрдэмтэд шинжилгээ судалгаагаа хийсээр л...

	Лабораторид гарган авсан хэт нам дуу нь онцлог шинжээ харуулж байгаа болно. Түүнийг л хүн хяналтдаа авах хэрэгтэй юм. Хэт нам дуутай холбоотой бүх онцлог, зүй тогтлыг мэдчихсэн гэж болохгүй билээ. Гэхдээ л олон зүйл мэдэгдээд байгаа, тэгээд ч янз бүрийн машин механизмыг бүтээхдээ тэр бүхнийг тооцож байгаа ажээ.

	 

	 

	МЭДЛЭГЭЭС ҮЛЭМЖ ДАВСАН ЗҮЙЛ

	Ой ухаан гэж юу вэ? Тун саяхан л уураг тархийг судалж байсан зарим эрдэмтэд энэ асуултын хариуг хэзээ ч олж чадахгүй байх гэж үзэж байлаа.

	Оюун ухаан бол ухаарагдашгүй зүйл, харин дурсан санах нь хүний сэтгэл санаанд бичигдсэн ямар нэгэн «бичлэг» хэмээн үздэг байв.

	Үзэж мэдсэн юмс, туулж өнгөрүүлсэн явдал ой тогтоомжид хэрхэн яаж хадгалагддаг нь ер бусын, ухаарахад бэрхтэй таавар лугаа адил бөлгөө.

	Уураг тархийг шинжлэн судлаачид орчин цагийн хими, физик сэтгэц зүй, кибернетикийн ололт амжилтыг тусгасан маш олон янзын аргыг хэрэглэснээр хүний ой ухааны механизмыг танин мэдэх нэн төвөгтэй асуудлыг тодорхойлоход улам бүр алхам хийж байгаа болно.

	Амжилтад хүргэх тэр зам нээгдсээр л. Эрэл хайгуулын худал хуурмаг чиглэл, таамнал нь таягдан хаягдаж, ой ухаан түүний янз бүрийн илрэлийг илтгэсэн баримт мэдээ олноор хуран цугларч байна.

	И. М. Сеченовын нэрлэснээр «амьтны, нэн ялангуяа хүний бие махбодын бараг хамгийн лут гайхамшиг нь болсон» уураг тархийг судлах нь уураг тархины үйл ажиллагааг танин мэдэх, хүний сэтгэцийн бүх илрэлийг судлах явдалтай нягт холбоотой юм. Уураг тархины үйл ажиллагааг бид бүхэн бодсончлоноос хавьгүй дутуу мэдэж байгаа билээ.

	Академич М. Ливанов тэмдэглэхдээ: 

	 

	«Хүрээлэн буй ертөнцийн тухай мэдлэгийн системийг бодвол ой ухаан нь илүү нарийн төвөгтэй болохыг бүгдээрээ ч ухаарч байгаа бус юм. Хүний ой ухаан гэдэг нь хүн тэр чигээрээ мөн гэж хэлж болох юм. Яагаад гэвэл хүний бусадтай болон үйл явдалтай харьцах харьцаа нь хадгалагдаж байгаа мэдээлэл төдийгүй амьдралын янз бүрийн үйл явцтай уялдан үүсэх сэтгэл хөдлөлийн ул мөрөөр илрэн гардаг.

	Ой ухааны үндсийг танин мэдэхдээ практик үйл явцтай холбох нь чухал юм. Тухайлбал, хөгшрөх буюу өвчний улмаас ой ухаан буурах нь хүний өдөр тутмын үйл ажиллагаа болон ажилд саад тотгор учруулж болох билээ. Энэ чиглэлийн талаарх гүн мэдлэг нь өсвөр үеийг зөв сургаж улмаар оюуны хөдөлмөрийн хамгийн оновчтой дэглэмийг тогтоож болох юм» 

	 

	гэжээ.

	Харин миний хувьд бол ой ухааны аугаа ач холбогдлыг энгийн бус талаас нь гарган үзүүлэхийг хүснэм.

	Өвдөхгүй байдаг цөөн тохиолдлын тухай дээр өгүүлсэн билээ. Хэрвээ өвдөхгүй амьдрал нь бүр ч гаатай бус байдагчлан ой ухаангүй амьдрал гэгч нь даваадуулахгүйгээр хэлэхэд аймшигтай болох нь тодорхой. Чингэхлээр юуг ч санахгүйгээр бүгдийг л мартана шүү дээ.

	1972 оны арван хоёрдугаар сард английн иргэн Смитийн гэр бүлийнхэн амралтаа Грект өнгөрүүлжээ. Нэгэн өдөр өглөө эрт Смитийн эхнэр сэрэхдээ үл мэдэх улс оронд, танихгүй зочид буудалд байгаадаа машид гайхсан ажээ.

	— Түүнийг хийрхэж эхлэнгүүт нь... гээд нөхөр нь дурсахдаа, — ... би нөхөр нь мөн болох, өөрийг нь энх амар байгааг итгүүлэн арай гэж тайвшруулсан юм. Түүнийг аймшигтай зүүд зүүдэлсэн юм байх даа гэж би бодсон. Хамгийн аюултай юм нь дөнгөж эхэлж байсныг нь бид мэдээгүй билээ.

	— Яагаад гэнэтхэн Афинд ирчихсэн байгаагийнхаа ч учрыг нь олж чадахгүй байсан. Ямар нэг амралтын талаар ч дурсан санахгүй байж билээ, гэж ухаан орсон үедээ Рита ярьсан. Унтлагын өрөөнд долоон настай Мартин, дөрвөн настай Маркийг гүйн орж ирэхэд эх нь хүүхдүүд рүүгээ арай гэж харж байжээ.

	— Тэр бээр хүүхдүүдийг чадан ядан л таньж байсан гээд Смит ярьсан нь, — Энэ үед түүнд нөхөр хүүхдүүд мөн болох, тэгээд ч хүүхдүүд нь мухардмал байдалд хүргэсэн гэсэн бодол арай чамай орж ирж байсан.

	Англид байгаа гэртээ энэ гэр бүлийнхэн буцаж ирсэн. Болсон үйл явдлын хамгийн магадтай шалтгаан нь цаг агаар солигдсоных гэж эмч нар шийдвэрлэжээ. Сэрүүвтэр Англид ер бусын өвчнөөр өвдөж болох л юм.

	Рита Смит эмнэлгээс гараад таван жил гаруй амьдран суусан гэртээ ирэхдээ байшингаа ихэд сандран харж байв. Эцэст нь эмч нар хачин өвчтэй түүнийг шинжлэхээр эмнэлэгт нь буцаан хэвтүүлжээ.

	Гэвч юу тохиолдсон, юунаас шалтгаалсан болохыг тогтоож чадаагүй аж. Бараг хоёр жил өнгөрөхөд ой ухаан нь бага зэрэг сэргээгджээ. Тэр өвчтөн эмэгтэй сүүлийн өдрүүдэд тохиолдсон үйл явдлынхаа тухай дурсан санах болсон. Гэвч цаашид дурсан санах нь улам буурсаар үгүй болсон байна.

	Ой ухаанаа алдсан, өөрөөр хэлбэл марталд орсон эл тохиолдол нь бусад иймэрхүү явдлаасаа онцгойрон ялгарах юм үгүй ажээ. 

	Харин Пол Миллерийн хувьд бол өөр байсан юм. Тэр бээр дурсан өгүүлэхдээ:

	— Намайг ой ухаанаа алдахаасаа өмнө шуналт тамхичин байсан хэмээн ярьцгааж байсан. Гэтэл надад тамхи татах хүсэл огт төрөхгүй байв. Тэр ч атугай никотиноос шарласан хуруутай л байснаас биш, чухам хэзээ нэгэн цагт тамхи татаж байсан эсэхээ би санахгүй байсан. Өөрийнхөө талаар юу ч санахгүй байна гэдэг юутай аймшигтай гээч. Эмнэлэгт мэдээ орох тэр үед надад бүх юм нэг л ойлгогдохгүй байлаа. Яваандаа ямар нэг зураг мэт зүйлийг бүүр түүр мэдрэх боловч тодорхой ойлгож чадахгүй л байсан...

	Гэрэл зургийг нь үзүүлсний дараагаар Миллерийн байдал тодорхой болмогц нь есөн настай охиныг эцэгт нь очуулжээ. Охиныгоо орны дэргэд ирчхээд байхад нь түүний нүүрэнд ямар ч өөрчлөлт гараагүй байна.

	— Намайг ойр дотнын нь хүмүүстэй уулзуулахаар эмч нар шийджээ. Тэд танил зүс царай, дасал болсон нөхцөл байдал нь ой ухааныг сэргээхэд тусалж магадгүй хэмээн боджээ. Ноттингемад эхтэйгээ дайралдахдаа би таниагүй өнгөрчээ. Эх, эмч хоёр даган бултаараа хот орсон байна. Гэв гэнэт би санамсаргүйгээр хэрэгтэй байсан автобусны буудал руу чиглэн явжээ. Хэдийгээр ой ухаан маань аажимдаа сэргээгдэж байсан боловч миний бие улам бүр доройтож байсан учир дахин эмнэлэгт хэвтүүлсэн. Юуны өмнө Ноттингем рүү дахин явж тэр хижээл эмэгтэй (миний эх шүү дээ) чухам хэн болохыг мэдэхийг л бодож байлаа. Миний урьд нь амьдарч байсан хуучин, одоо байгаа шинэ гэсэн хоёр ертөнц ойртохын хэрээр миний толгой бүр будилж эхэлсэн буюу...

	Өөрийнх нь хэлж байгаагаар бол Миллерийн түүхийн хамгийн сонирхолтой зүйл нь эдгэрсний дараагаар «түүний оюун улаан улам хурц болсон» явдал даруй мөн. Бүр эмнэлэгт хэвтэж байхдаа л тэр бээр ямар ч шугам зураг, гар зураг ашиглалгүйгээр дарвуулт онгоцны загварыг хийжээ.

	Саявтархан «Неделя» сонин өнгөрсөн дайнтай холбоотой сэтгэл түгшүүлсэн түүхтэй уншигч олноо танилцуулсан билээ. Сонинд ирсэн нэгэн захидалд өгүүлсэн нь: 

	 

	«Дайнд шархадсанаас хойш ой тогтоомж нь гучин жил алдагдсан цэрэг Ростислав Кравчукийн тухай хачин түүхийг би уншсан. Энэ түүхийг сөхөн үзээд тэр хүн одоо яаж амьдарч байгаа, бие нь ямар байгаа, ажил хийж буй эсэх, төрөл садан, анд нөхөд, нэг нутгийнхан нь түүнийг хэрхэн асран халамжилж байгаа талаар бичиж өгнө үү гэж хүсэж байна» 

	 

	гэжээ.

	Уншигчийн асуултад сэтгүүлч В. Монахов хариулсан нь:

	— Тэр бээр төрөлх гацаандаа буцаж ирсэн. Эмнэлэгт байхад нь өчнөөн жилийн туршид зүгээр л «Цэрэг» хэмээн дууддаг байсан. Нутгийн хүмүүс нь түүнийг асран хамгаалсаар байгаа билээ. Тэр нэгэн цагт цэцэрлэгтээ шургалан орсон хүүхдийн чихийг нь мушгидаг байсан. Ростиславын хөрш авгай ч хүртэл алим жимсээ болонгуут нь түүнд амсуулахаар өгдөг аж. Хамтралын дарга Семен Зимогляд хажуугаар нь өнгөрөх тоолон л юу хэрэгтэй байгааг нь асуухаар заавал ордог. Ростислав Кравчук нь тэр гацааны бүх хүмүүст дайны тухай амьд дурсамж лугаа адил байдаг бөлгөө. Сабатиновкийн төвд орших багана хөшөөнд алтан үсгээр нэр нь бичигдсэн, тэгээд ч гэртээ ирэх л байсан авч ирж чадаагүй тэр бүх цэрэг эрсийг төлөөлөн буй мэт. Энэ хөшөөнөөс саявтархан нэгэн нэрийг дарсан нь түүнийх байсан буюу.

	Тэр бээр өнөөхөндөө ажил хийгээгүй, эмчлүүлсээр байгаа болно. Дайны үеийн дурсамж нь цэрэг эрийг зовоосоор л аж. Голын эрэгт ирээд гараа салаавчлан толгойгоо түшингээ тамхи татаж, дурсан санаж, бодлогошрон суудаг. Шөнө дүлээр дэмийрэхдээ «Федор оо! Бүслээрэй. Галлаад хүүхдүүд ээ!» гэдэг.

	«Неделя» сонинд цэрэг эрсийн бэлэвсэн гэргий, эхээс захидал ирсээр л байдаг. Тэдэнд Кравчукийн түүх хүсэн хүлээсэн хүнээ эргэж ирэх итгэлийн шинэ зул болсон юм.

	Юм тогтоох, дурсан санахтай холбоо бүхий үйл ажиллагаа нь бид бүхэнд үнэхээрийн балар ой мэт байгаагийн бүр тод нотолгоо бол ой ухаанаа бүрмөсөн алдаж байгаа тохиолдол даруй мөн.

	Хүний ой ухааны багтаамж асар их юм. Иймээс ч хүний уураг тархины параметр нь аливаа хамгийн том номын сан, хамгийн чадалтай цахилгаан тооцоолон бодох машиныхаас ч давж байгаа болно. Эл гайхалтай нарийн нейроны ертөнц хэрхэн ажилладгийг бид маш бага мэдэж байгаа боловч энэ ертөнцийн эрэл хайгуулчид улам бүр нэвтрэн орж байгаа билээ.

	Хүний уураг тархинд ой ухааны тусгай төв байхгүй гэдгийг эрдэмтэн хэдийнээ мэдсэн юм. Гэхдээ ой ухааны үйл ажиллагаанд уураг тархины хэсгүүд бүгдээрээ ижилхэн оролцдоггүй билээ. Тухайлбал, уураг тархины хүрээний систем хэмээн нэрлэгддэг хэсэг гэмтсэнээс болоод ямар нэгэн зүйлийг дурсан санах чадвараа хүн алддаг болох нь тогтоогдсон. Канадын мэдрэлийн мэс засалч Пенфилд, зөвлөлтийн сэтгэл судлаач А. Лурий нарын ажиглалтаас үзэхэд тийм өвчтэй хүмүүс нь өвдөхөөсөө өмнө олж авсан бүх мэдлэг, дадлага, чадвар нь хадгалагдаж байх боловч шинэ зүйлийг сурах чадваргүй болж, тэр ч атугай байшингийнхаа шинэ хаягийг хүртэл санадаггүй ажээ.

	Одоогоор эрдэм шинжилгээний лабораториудад аль хэдийнээ болсон, зүйрлэшгүй эгэл жирийн явдлыг санадаг хэн бүхнээ ашигтай тийм бодит байдлын учрыг олох эрлийг хийж байна. Энэ нь хүн бүр өөрийнхөө ой тогтоомжид санаа тавьж, гайхалтай үйлчилгээтэй эм гарч ирэхэд найдахгүйгээр тогтмол дасгалжуулан бэхжүүлж байх хэрэгтэй гэдгийг л хэлж байгаа буюу (Тийм эм хэзээ нэгэн цагт эмийн санд гэнэт гараад ч ирэх юм бил үү дээ, хэн мэдэх вэ. Зарим судлаачид тодорхой биохимийн процессуудын явц нь хүний цээжилж тогтоохыг нөхцөлдүүлж, үүний үрээр «ой ухааныг зөөгч» бодисыг боловсруулан гаргадаг хэмээн үздэг билээ).

	А. Борин, Наталья Петровна Бехтеровагийн тухай найруулалдаа өгүүлэхдээ: 

	 

	«Миний тогтоох санах чадвар мэдэгдэхүйц буурч байгаа, хэрэгтэй зүйлийг цагт нь санахгүй байгаагаа би нэг удаа Бехтеровад гомдолтойгоор мэдүүлэв. Тэр бээр хөхөрснөө:

	— Бүр их цээжлэх хэрэгтэй. Ер нь манай өвөг дээдэс бүр тэнэг ч улс байгаагүй юм шүү. Утга санаа, учир холбоог хөндөлгүйгээр хоосон цээжлүүлэхийг хүүхдэд албаддаг байсан нь байнга дэндүүлчхээд л байсан нь мэдээж. Орчин цагийн сурган хүмүүжүүлэх ухаан гагцхүү утгачлан тогтооход хандуулж байгаа хэдий боловч хэтрүүлчих вий гэхээс л би айх юм. Цээжилнэ гэдэг ямар хэрэгтэй юм бэ? гэвэл хүн Гомерын зохиолыг хуудас хуудсаар нь цээжээрээ уншихдаа ч байгаа юм биш ээ. Ер нь ч үүнийг цээжлээгүй ч байсан болох л юм шүү дээ. Гэхдээ их цээжилдэг хүмүүст ой ухаанаас мэдээллийг гаргадаг тийм боловсронгуй аппарат бий болно. Эл аппарат нь уялдаа холбоо, утга санааны ухааралд тулгуурлахгүйгээр автомат ажиллагаатай юм... Гэтэл одоо чухам ямар байдалтай болж байгааг аваад үзье л дээ. Ангийнх нь сурагчдаас «Танай багшийн эцэг хэн бэ?» гэж асуухад тал хувь нь санахгүй байв. Энэхүү «хэрэггүй» мэдээллийг тогтоохыг эс оролдох болсон ийм л «утгачлан цээжлэхэд» хүрээд байгаа бус уу... Сурган хүмүүжүүлэх ухаан, физиологийн шинжлэх ухаан хоёрыг уялдуулах талаар үнэнхүү сэтгэлээсээ бодох цаг болсон ч байж магадгүй юм гэж тэр эмэгтэй хэлсэн билээ».

	 

	Хүн бүхэнд оюун ухааны нөөц боломж байдаг боловч алаг цоог илэрдэг. Зарим хүн математикийн томьёог тогтоохдоо дульхан атлаа төрөл бүрийн тэмцээн, спортын дээд амжилтын дүнг маш сайн цээжилдэг аж. Тэгэхлээр, хүмүүст үр ашиггүй атлаа гойд ой тогтоомж байж ч болох юм. Энэ явдал юуны өмнө хүмүүсийн сонирхолтой холбоотой болох нь ойлгомжтой. Гэхдээ л сонирхлыг төрүүлж бататгаж бас л болно шүү дээ.

	Ой ухаанаа дасгалжуулдаг энгийн үр нөлөөтэй нэгэн аргыг толилуулж болох байна. Уншиж дуусчихсаныхаа дараагаар номын агуулгыг бүр гүнзгийхэн ухаарахыг оролдоод үзэх хэрэгтэй. Ийм дасгалыг ахин дахин давтсанаар шаардлагатай үедээ дүрслэн бодох, цээжлэх явдалд анхаарлаа төвлөрүүлдэг чадвараа мэдэгдэхүйц дээшлүүлж болох билээ.

	 

	 

	«ГЭНЭТ СЭНХРЭХИЙН» ГАЙХАМШИГ

	Хүн чухам юун тухайг мэдээгүй хэр нь юм сэтгэн бодчихсон байж болох уу? Болох л юм. Тэр ч атугай уураг тархины зориудын бус ухамсарт тэр үйл ажиллагаа нь хүний амьдралд заримдаа тун чухал үүрэг гүйцэтгэдэг билээ. Уураг тархины зориудын бус ухамсарт үйл ажиллагаа гэж чухам юу болохыг тодруулан үзэх нь зүйтэй юм.

	Хүний оюун ухааны сэтгэхүйн үйл ажиллагаа хоёр түвшинд явагддаг. Нэг нь ухааран (эргэцүүлэн) сэтгэх явдал юм. Энэ нь мэдээжийн хэрэг аливаа бодож буй зүйлийгээ дэс дараалал, утга уялдаатай нь хамт бүхий л үйл явцыг (бараг л бүгдийг нь шүү дээ) тунгаан цэгнэж чаддаг явдлаар илэрдэг. Уураг тархины зориудын бус ухамсарт үйл ажиллагааны хувьд гэвэл шал өөр хэрэг юм. Тэр нь сэтгэхүйн нөгөө нэг түвшин нь юм. Энд сэтгэхүйн үйл ажиллагаа ямархуу байдлаар явагдахыг хэлэхэд бэрхтэй бөгөөд уураг тархи гагцхүү эцсийн шийдийг өгчихсөн байдаг. Эл шийд нь ямар нэг эргэцүүлэлгүйгээр шууд бэлэн байдлаар ухамсарладаг ажээ.

	Уураг тархинд хүч гаргаж анхаармаар ажил хэрэг (удаан хугацааных байх нь цөөнгүй) далдлагдаж байдаг хэдий боловч зарим үед зориудын бус ухамсарт үйл ажиллагаа нь «гэнэт сэнхрэх» лугаа адил үзэгддэг.

	Туршин нисэгч машинаа осол аюулаас гэтэлгэхийн тулд хоромхон зуур зөв шийдвэрийг гаргадаг. Тэгвэл түүнд чухам юу тус болов гэвэл олж авсан дадлага туршлага нь нислэгийн тэр эгзэгтэй мөчид тусалж байгаа билээ. Нисэгчдийн уураг тархи нь хэрхэн яаж ажиллах талаар агшин зуурт зөв шийдийг олдог. Чухам яагаад ингэж хийсэн тухай нь хожим асуух юм бол тэр бээр юу ч хариулж эс чадах бөлгөө. Учир нь гэвэл тэр бээр «бодолгүйгээр» агшин зуур буюу зөн бэлгээрээ л шийдсэн хэрэг шүү дээ.

	Элдэв хангайн ид шидтэнүүд совин татах, онгод орох, гэнэт ухаарах, онцгой мэдрэх чадвар болон бусад зөн бэлгэ бүхий үйлдлийг ямагт онцгойлон үздэг байсан, үзсээр ч байгаа болно. Материалист байр сууринд баттай зогсдог хүмүүс ч хүртэл зөн бэлгийн ер бусын байдлыг цохон тэмдэглэх гэж тэмүүлэх нь цөөнгүй байдаг. «Зөн бэлгийн нууц» хэмээх ном туурвисан В. Лисичкин, А. Белявский нар бичихдээ: 

	 

	«Зөн бэлгэ буюу заримдаа нэрлэдгээр нь бол зургаа дахь мэдрэмж нь хүний гайхамшигт шинж чанар мөн. Манай сэтгэл судлаачид тун саяхнаас л эл үзэгдлийг буурь суурьтайгаар судалж эхэлсэн юм. Магадгүй зөн бэлгэ нь бид бүхний зориудын бус ухамсарт мэдэгдэлгүйгээр сэмхэн хуримтлагдсан болон амьдралын явцад ухамсартайгаар олж авсан тэр бүх мэдлэг, удамшлын аливаа мэдээллээр үеэс үед уураг тархинд дамжигдан ирсэн бүх мэдрэхүйн нэгдэл, хүний сэтгэхүйн дээд шат ч байж болох юм...» 

	 

	гэжээ.

	Зөн бэлгийг хэрхэн үнэлдгээр нь энэ тэр хүний ертөнцийг үзэх ямар үзэл баримталдаг болохыг нь мэдэхэд амархан билээ. Хэрэв танд зөн бэлгэ нь байгалийн хуулиар тайлагдахгүй «үнэнийг ойлгох» чадвар мэт, эсвээс «бурхан тэнгэрээс сэнхрүүлж» байгаа юм шиг санагдваас ид шидийг итгэх тийш хандаж байгаа гэдэгтээ эргэлзэх хэрэггүй. Тэгээд ч ер нь энэхүү сэтгэцийн салбарт гэх юм бол бодитой биш, далдын хүчийг хамгаалагчдад санамсаргүйгээр содон нээлт хийх, гэнэт овжин гүүрэх явдалд нь олон зууны туршид тайлбарлах боломж үгүй байсан тийм үйл явдал, мэдээ сэлт хэрэг болсныг хэлэх хэрэгтэй юм. Одоо хэр нь бидний сэтгэхүйн эл асуудалд олон зүйл далдын далд нууц байгаа бөгөөд зөн бэлгээр шийдвэрлэдэг механизм нь ойлгомжгүй, бараг мэдэгдээгүй байгаа гэхэд болох юм. Гэхдээ л зөн бэлгэтэй холбоотой, бүхнийг ойлгохыг ойшоож үздэггүй, тэгээд ч тэр бүгд сүсэг бишрэлд «бүрэн эзэмдүүлчихсэн» байсан тэр цаг үеийнх шиг тийм хандлага биш гэдэг нь ойлгомжтой билээ.

	Зориудын бус ухамсрын талаар бидний мэдэж байгаа тэр бүхэн «гэнэт ухаарах» нь тэнгэрээс бууж ирдэггүй болохыг л, чухамхүү үүнийг л итгэнэм. Ер нь зөн бэлгэ нь олж авсан мэдлэг, дадлага, хуримтлуулсан туршлага, логик сэтгэлгээтэй, өөрөөр хэлбэл сэтгэцийн ухамсарт үйл ажиллагаатай нягт холбоотой юм.

	Зориудын бус ухамсрын үйлдэл нь ухамсрын өвөрмөц үйл ажиллагаа билээ. Хааяа хааяа ажлынхаа ширээнд суугаад бүтээх бодолд дарагдаж байхдаа бус, харин жирийн тухайлбал, амарч байх цагт нь эрдэмтэн, зохиолч, зохион бүтээгч нарт бүр санамсаргүйгээр «сайхан санаа» төрөх явдал тохиолддог. Гёте өгүүлэхдээ: 

	 

	«Бидний нэрлэж байгаа зохион бүтээлт буюу нээлт гэдгийг эрхэм дээд утгаар нь авч үзэх юм бол эртнээс санамсаргүйгээр аажимдаа дэвжиж ирсэн үнэний өвөрмөц сэтгэхүйн хэрээсээ хэтэрсэн биелэл нь машид хурдтайгаар «үр бүтээлтэй танин мэдэхүйд хүргэж байгаа» явдал билээ» 

	 

	гэжээ.

	Иймэрхүү «оюун ухааны олз омог» нь явагдах сэтгэх үйл ажиллагаа хүний амьдралд заримдаа ямархуу онцгой чухал үүрэг гүйцэтгэдэг болохыг илтгэх ажээ. Хүн хэчнээн л мэдлэг туршлагатай байх тусмаа зөн бэлгээрээ шийд гаргах нь олонтоо.

	Нисэх бүрэлдэхүүний механик нислэгийн өмнө хөдөлгүүрийн ажиллагааг шалгаад «сайн» гэжээ. Гэтэл онгоц дөнгөж агаарт хөөрөнгүүт л түүний сэтгэлд ямар нэгэн түгшүүрт санаа төрөөд байсан ажээ. Онгоцны гурван хөдөлгүүрийн нэгний нь тухайд л сэтгэл зовнин бодож байлаа. Үнэхээр ч энэ онгоц түдэлгүй хөдөлгүүрийн хэвийн бус ажиллагааны улмаас арга буюу буцаж бууж, тэгээд ч бүх зүйл тодорхой болсон билээ. Онгоцны нэг хөдөлгүүр, ямар нэг гэмтэлтэй байсныг туршлагатай механик шалгаад илрүүлжээ. Эл гэмтлийн шинж тэмдэг нь хүний ухамсарт хүрчихээр бус, маш шалихгүй зүйл байсан хэдий боловч зориудын бус ухамсраараа илрүүлсэн болох нь тодорхой. Тухайлбал, хэдийгээр онгоц агаарт хөөрчихсөн байсан боловч онгоцны хөдөлгүүрийн горим нэг л биш байна уу даа гэсэн бодол хоромхон зуур түүний ухамсарт хүрч ухаарагдсан аж. Хөдөлгүүрийг шалгах хэрэгтэйг ухамсарлуулсан энэхүү бодол нь «зүй бус» байсан хэдий боловч тайлж боломгүй түгшүүр, өөрөөр хэлбэл ямар нэг төвөг уршиг, магадгүй гамшиг сүйрлийг ч зөгнөж байсан байж ч болох юм.

	Гоц эгзэгтэй, гойд ховор мэргэжилтэй тэр хүний зөн бэлгийн талаар өгүүлсэн нэгэн зүйлийг толилуулахыг хүснэм. 

	1970 оны «Неделя» сонины дугаарт дурсамж нь хэвлэгдсэн зөвлөлтийн тагнуулч хурандаа Г. Лоновын тухай ярьж байгаа билээ. Сонины тэр дугаар «Неделя» сонины ажилтан А. Евсеевын түүнтэй ярилцсан сурвалжилга нийтлэгдсэн юм. Эл ярилцлагаас эш татаж авъя.

	 

	«— Анкет тодорхойлолтод юу гэж бичсэнээс илүүтэйгээр өөрийнхөө сэрэлд л итгэдэг хүн дээ, би. Хүний тухай юу гэж бодсон тэр л бодолдоо би хатуу зогсдог. Нэгэнт л бодчихсон бодлыг минь зөвхөн тэр л хүн өөрөө өөрчлөхөөс биш, өөр хэн ч чадахгүй шүү дээ. Тэгээд ч хэчнээн магтаж байсан, аль эсвээс хэчнээн муулж байсан ч өөрцгүй л дээ.

	— Зөн бэлгээ алдаагүй гэдэгтээ та итгэдэг үү?

	— Ерэн хувьд нь итгэж болно. Гэхдээ энд ямар нэг ид шид байхгүй нь лавтай. Шинжлэх ухаан энэ асуудлыг буурьтай судалж байгаа цагт зөн бэлгийг хүний уураг тархинд явагдаж буй аливаа зориудын бус үйл ажиллагаанд хамааруулж болно гэдэгт би найдаж байна. Энэ үйл ажиллагаа нь ухамсарт тусгагдахгүй, ой ухаанд тэмдэглэгдэхгүй агаад хэрэгцээт мэдээлэл нь ямар нэгэн эсэд урьдчилан хуримтлагдсаар байдаг гэдэгт бид бүхэнд эргэлзэх юм алга. Шаардлагатай тэр мөчид уураг тархи түүнийг сэргээж осол аюулаас сэрэмжлүүлдэг билээ... Сайтар хөгжсөн зөн бэлгэ тагнуулчинд нэг чухал хэрэгтэй юм...»

	 

	Зориудын бус ухамсар нь хүний сэтгэх үйл ажиллагааны бүх л хэлбэрт илэрдэг. Хүний сэтгэцийн үйл ажиллагааны онцлог энэ хэлбэрийг тооцохгүйгээр амьдрал ахуйн янз бүрийн байдалд хүмүүсийн зан араншныг гүйцэд ойлгож болохгүй юм. Зориудын бус ухамсар нь ухамсартайгаа байнгын харилцаа холбоонд оршдог. Гэхдээ энэ холбоо нь нэг нэгэндээ захирагдах тийм шинжийг агуулдаггүй билээ. Зориудын бус ухамсрынх нь ухамсарт үйл ажиллагаанд ноёрхдог гэдгийг нотлох ямар нэгэн үндэслэл байхгүй байна. Хүний ураг тархины үйл ажиллагаанд зориудын бус ухамсар ялихгүй үүрэг гүйцэтгэдэг гэж ч бодож бас болохгүй билээ.

	Хааяа ухамсар нь зориудын бус ухамсарт шилждэг. Автомашин жолоодохыг л бодоод үзэхэд болох юм. Эхлээд жолоодож сурч байх цагт жолооны ард суугаад хийж байгаа үйлдэл бүхнийг ухамсартайгаар гүйцэтгэж байдаг. Гэтэл хэсэг хугацаа өнгөрсний дараагаар чөлөөтэй жолоодож чаддаг болсон байдаг. Хүнд байдалд ормогц л зориудын бус ухамсар чухам юу хийх шаардлагатайг, тухайлбал огцом тоормослох эсвээс жолоогоо мушгих алин болохыг тэр даруйд нь хэлж өгөх болно. Нэг үгээр хэлбэл, зөн бэлгийг ямар нэгэн байгалиас ангид зүйлд тооцож болохгүй. Ертөнц дээр орших бүх юмсын нэгэн адил тэр ч бас зүй ёсоороо тайлагдах л болно.

	 

	«Хүний сэтгэх явц нь үндсэндээ тусгайлсан дохиог (үг хэллэг) алгасаж, ухамсарлагдахгүйгээр явагддаг гэдэгт эргэлзэх юм надад алга. Хэрэв тийм байгаагүй сэн бол чухам юуны учир заримдаа дотоод шалтгааныхаа улмаас аяндаа гарч ирэх энэ тэр хүртэхүйг «гайхахад» хүрэх билээ дээ» 

	 

	гэж А. Эйнштейн бичсэн байдаг.

	 

	 

	ХОЁР ТАЛ БӨМБӨЛГИЙН УЧИР ЮУ ВЭ?

	Хоёр хүн байна гэж бодъё л доо. Нэг нь ярихдаа дуртай, мэдэгдэхүйц олон үгтэй, тэгээд ч чалчаадуу ч байж болно. Гэхдээ л хүний үг яриаг соргог тусгаж, аяархан хэлсэн зүйлийг тод сонсохоос гадна бүгдийг нь алдаагүйгээр давтаж чадах ажээ.

	Хэрэв түүний ямар нэг уран тод илэрхийлэлгүй, үхээнц дорой, ганцхан аялгуугаар ярихыг нь сонсвоос дуу хоолой базаахгүй, тэгээд ч төрөлхийн бус гинших байдлыг нь хүртэл лав та ажиглах буй заа. Хүн сэтгэл нь хөдөлж уурласан, баярласан аль эсвээс лавлах янзтайгаар юм асуух юм бол тэр бээр сандарч мэгдээд таг дуугүй болчихно.

	Эрэгтэй, эмэгтэйн чухам хэнийх нь хоолой болохыг ялгахад ч хүртэл нэн бэрхтэй хэрэг билээ.

	Гэтэл нөгөө хүн нь энийгээ бодоход шал ондоо юм. Тэр бээр хэл яриаг ойлгохдоо тааруухан мөртөө ярихдаа ч гэсэн чадамгай биш билээ. Үг бүрээр нь нүүрний хөдөлгөөнтэйгөөр дохио зангаагаар тайлбарлахыг эрхэмлэдэг. Товчхон хариулчхаад ахиад л таг чиг болчихдог учраас түүнтэй ярихад тун хэцүүхэн. Тэгээд ч аяархан хэлбэл дуулахгүй тул яг л дүлий хүнтэй ярьж байгаа юм шиг л хандах хэрэгтэй. Гэсэн хэдий боловч тэр яруу сайхан дуу хоолойтой, аялгуу, дуудлагыг маш сайн мэдэрдэг хүн болой.

	Энэ хүний эхний нөхрөөсөө ялгарах онцлог нь маш гярхай юм. Хоёр ижил зургаас ялгаатай зүйлийг олоодох гэх юм бол тэр бээр нэн төвөггүйгээр илрүүлж чадна. Харин эхний хүн нь бүр нүднээ тусах том ялгааг ч хүртэл, тэр ч байтугай нүдний шилтэй байгаа буюу хүрэм нь товчгүй байгааг ч ажигладаггүй аж.

	Ийм л тэс ондоо хоёр хүн дээ. Чухам юу нь сонирхолтой байгаа юм бэ? гэж... та асуугаач. Чухамдаа гэх юм бол тэр хоёрыг хамтруулчихвал нэг л хүн шүү дээ. Нейрофизиологичдын хамгийн сүүлчийн нээлтийн тухай л өгүүлж буй нь энэ буюу. Товчхон хэлэх юм бол хүн бүрийн толгойд уг чанартаа нэг биш, харин хоёр уураг тархи байдаг байна. Энэ нь зүүн, баруун тал бөмбөлөг юм. Эд бие биедээ тусалдаг хэдий боловч хоёул өөр өөрийнхөө л үйл хэргийг эрхэлдэг нь тодорхой болсон.

	Зүүн тал бөмбөлөг нь логик болон хийсвэр сэтгэхүйн, харин баруун нь тодорхой дүрслэлийн үндэс болдог нь мэдэгджээ.

	Нэг нь нөгөөгийнхөө үйл ажиллагаатай хэрхэн зохицож буйг ажиглахын үүднээс эрдэмтэд уураг тархийг «таллаж» нэг тал бөмбөлгийг нь «тасалж» сурчээ. Ийм үед өөр өөр дуртай, янз бүрээр дүрсэлж сонсдог хоёр хүн шиг л байдаг байна.

	«Эхний» хүнийг зүүн тал бөмбөлөг, «хоёр дахийг» нь баруун тал бөмбөлөг захирдаг. Олонх судлаачдын үзэж байгаагаар «талласан» уураг тархийг судлах явдал нь хүний уураг тархины тухай шинжлэх ухааны эрхэм чухал асуудлын нэг даруй мөн.

	Бие хүний уураг тархийг «өрөөлдөж» судлах үедээ эрдэмтэд тэрний сэтгэцийн өөрчлөлтийг анхааран үзжээ. Зүүн тал бөмбөлгийг ажиллуулахад уул хүний сэтгэл улам сэргэж, бүр эелдэг зантай сэргэлэн цовоо болж байв. Харин баруун тал бөмбөлөг ажиллах үед нь бол сэтгэлийн сайхныг хүлээх ч хэрэггүй юм. Ийм хүн уйтгар гунигт бодлоосоо ч салахад бэрхтэй, тэгээд ч ер нь пессимист (итгэл мөхөстөн) болно гэсэн үг мөн.

	Английн сэтгэл судлаач С. Уителсон сорилын аргыг ашигласнаар хөвгүүдийн уураг тархи нь охидынхыг бодоход нэлээд эрт «төрөлждөг» гэсэн дүгнэлтийг хийжээ. Зургаан настайдаа эрэгтэй хүүхдийн баруун тал бөмбөлөг нь төрөлжин тогтчихсон байдаг байхад охидынх тийм биш, тэр ч байтугай гучин насандаа ч тэдний харах чадварыг уураг тархины хоёр тал бөмбөлөг хоёул бараг ижилхэн хянаж байдаг ажээ.

	Охидын уураг тархины хоёр тал бөмбөлөг төрөлжихгүйгээр удаан байдаг болохоор нэг тал бөмбөлгийн бэртэлтээс болж ямар нэгэн тусгай чадвар нь алдагдах магадлал нь бага байдаг. Учир нь нөгөө тал бөмбөлөг нь үүргийг гүйцэтгэдэг байна.

	Хүний «талласан» уураг тархины ой ухаан янз бүр байдаг аж. Зүүн тал бөмбөлөг нь сургуулийн үеийн онолын мэдлэгийн нөөцийг найдвартай хадгалж байсан боловч үгээр илэрхийлж болохооргүй тийм зөв бус хэлбэртэй биетийг сануулахад тэр бээр мэдэхгүй байв. Харин зөвхөн баруун тал бөмбөлгөөрөө ажиллаж байсан тэр хүн сургуулийн мэдлэгийнхээ ихэнхийг умартсанаас гадна дөнгөж сая хэлсэн зүйлийг ч муу тогтоож байсан хэдий боловч үзүүлсэн биетийг, тэр ч атугай хамгийн ээдрээтэй хэлбэрийг нь ч хүртэл тун сайн санаж байлаа.

	Ой ухааны тухай бас нэгэн тааврыг та бүхэнд толилуулъя. Энд манай шинжлэх ухааны академийн ерөнхийлөгч агсан Сергей Иванович Вавиловын хэлсэн үг тодхон санагднам. «Дурсамжаа» бичихээр болов. Ингээд л 45—50 жилийн тэртээд үзсэн үйл явдлынхаа олон нарийн ширийн зүйлийг агуулсан тэр их хуудаснуудыг ой ухаандаа эргүүлсээр л байлаа. Хагас зууны тэртээд хийсэн кино зургийг үзэх юм бол тэр зураг нь хадгалагдсан, тэгээд ч тусгай аппарат байхад л болох нь мэдээж.

	Кино зургийг бодох нь ээ нарийн төвөгтэй төгс төгөлдөр, басхүү тавин жилийн турш бүрэн өөрчлөгдөж ирсэн. Энэ бүх зургийг хадгалах тийм байр хүний уураг тархины чухам хаана нь байдаг сан бил ээ дээ? Ой ухааны энэ бүх зураглал нь «мэдрэхүйн» ул мөр төдий зүйл биш харин ойлголт, хэл яриа, ажиглалт сэтгэлийн нарийн төвөгтэй нэгдэл мөн. Сонирхолтой нь энэхүү «ой ухааны зураглалд» нэр хичээх, бахархах, үзэн ядах, дурлах гээд л хувь хүний гэх юм бараг юу ч үлдсэнгүй. «Сайн муу юмыг ялгаж салгах гэхгүйгээр» ой ухаан нь өнгөрсөн үеийн бүх зураглалыг гүн гүнзгий тов тодорхой гаргаж байна. Энэхүү зураглалыг уншиж болохын зэрэгцээ «галт шилээр» ч харж болно. Гэхдээ л бүрэн бүтнээрээ биш, энд тэндээ холилдсон байх агаад тэр бүх хуудсыг нэг ерөнхий хавтаст чөлөөтэйгөөр хийсэн байдаг аж...

	Тухайн хүний уураг тархины бодисын хуваагдлаас болж «ой ухааны зураглал» бүрмөсөн алга болдог нь архив шатахад хадгалагдаж байсан баримт бичигт бичигдсэн зүйлс үүрд арилахтай адил буюу. Энэ зүйрлэл маань зөв л болов уу даа?»

	 

	 

	ЭНЭ АЙЛГАГЧ СТРЕСС...

	Стресс гэнэ ээ! Түүн шиг бидний амьдрал, өдөр тутмын хэл ярианд нэн хурдан нэвтэрсэн өөр тийм шинжлэх ухааны ойлголтыг нэрлэхэд хэцүү биз ээ. Хүнд ямар ач холбогдолтой болохыг нь та сайн мэдэх үү?

	Стрессийг нээсэн явдлыг энэ зууны биологийн талаарх том нээлт гэж нэрлэх нь зүй ёсны хэрэг мөн.

	Дэлхий даяар мэдэх болсон канадын физиологич Г. Селье стрессийг нээсэн юм. Чухам юу гэдгийг нь өөрөөс нь сонсоцгоох уу?

	Г. Сельегийн сэтгүүлчтэй ярилцсан ярилцлага энд байна:

	 

	— Доктор Селье ээ, өнгөрсөн үеийнхнийг бодвол орчин цагийн хүмүүс стресст хүргэдэг тийм нөхцөлд олонтоо ордог гэдэг нь үнэн үү? 

	— Энэ тухай надаас байнга асуудаг юм. Заримдаа биржийн5 байдлыг санаа зовон ширтэх буюу атомын бөмбөгнөөс айх явдалгүй байсан даяанчийн амьдралтай өөрсдийнхөө одоогийн байдлыг зүйрлүүлдэг. Гэхдээ л энд даяанч унтах үедээ баавгайд яаж идүүлчихгүй байх билээ гэхчлэн бусад сэтгэлийн зовнилыг давж байсныг мартчихаад байгаа буюу. Өвөг дээдсийгээ бодоход орчин үеийн хүмүүс мэдрэлийн хямралд хүргэдэг сэтгэлийн сөрөг хөөрөлд олонтоо өртдөг гэдэгт би эргэлздэг.

	 

	— Орчин үеийн хүмүүс бүгдээрээ л стресст өртөгддөг үү?

	— Тийм ээ, өртөгддөг. Үнэхээр бид бүхэн «айдастай» хамт амьдардаг. Гэхдээ түүнээс бүрэн ангижирсан хүнийг үхэл заналхийлж байдгийг бодолцох л хэрэгтэй.

	 

	— Тэгвэл, стресс хүний хэвийн байдал гэж үү?

	— Тийм. Гэлээ ч гэсэн стрессийн тухай ярихдаа чухам юу болохыг нь ойлгох явдал хүмүүст чухал хэрэгтэй юм. Нэн тохиромжтой үг олдохгүй болохоор нь хэзээ нэгэн цагт хэн нэг хүнд ямар нэг байдлаар таатай бус байх тэр л байдлыгаа стресс гэж нэрлээд байгаа юм. Гэтэл эерэг (сайн талын) стресс байдаг. Тухайлбал, ялалт авчирсан тэр мөчид олимпын наадмын аварга, найрал хөгжим, илүү чадварлаг тоглож буй үед удирдаач стресст орно.

	Энэ хүмүүс нэн догдлох тул ойр дотнын хэн нэг нь нас барсан тухай дөнгөж сая дуулангаа сэтгэлийн гүнзгий хямралд автагдаж буй хүний нэгэн адилаар тэдний бие махбодод даавар улам хүчтэй ялгардаг. Ашигтай сэтгэлийн эерэг хөдөлгөөн үүсгэдгийг нь «эйстреюс» харин таагүй, сэтгэлийн сөрөг хөдөлгөөнийхийг нь «дистресс» гэж бид нэрлэдэг.

	 

	— Эрэгтэй эмэгтэй хэн боловч стресст адилхан л өртөгдөх үү?

	— Тэгэлгүй яах вэ. Харин «эрчүүдийнх хэмээн заншсан тэр мэргэжлийг эмэгтэйчүүд эзэмших явдал улам ихсэх тусам даралт ихсэх зүрхний булчингийн шигдээс, шархлаат өвчин гэх мэт «эрэгтэйчүүдийн» гэж нэрлэх болсон өвчлөл тэдний дунд улам бүр тархах болно гэдгийг л нэмж хэлье. Мэдээжийн хэрэг эрчүүдтэй мөр зэрэгцэх нь сэтгэл ханамжтай байх боловч халшрах цаг байх л учиртай юм.

	 

	— Хэзээ ч сэтгэлийн хэт хөдлөлд хүрч байгаагүй гэж зарим хүн батлан хэлэх юм.

	— Тэд стрессийн байдалд байгаагаа ухаардаггүй жирийн л хүмүүс шүү дээ.

	 

	— Тэгэхлээр стресс гэдэг чинь чухам юу гэгч болж байна, ерийн л сэтгэлийн хөдөлгөөн үү, аль эсвээс өөр зүйл болж байна уу?

	— Товчхон хэлье. Анагаах ухааны үүднээс авч үзэх юм бол стрессийг аливаа эрэлт шаардлагаар гарч ирэх бие махбодын өвөрмөц бус тосон хариулт л гэж тодорхойлох байна. Хүний уураг тархи, элэг цөс, булчинд очих эрэлт шаардлага бүхэн стрессийг үүсгэдэг болохыг дурдах нь зүйтэй юм.

	 

	— Стрессийн байдалд байгаа хүний бие махбодод юу болж байдаг вэ?

	— Хүнийг оролцуулаад бүх хөхтөн амьтад стрессийн байдалд тодорхой байдлаар тосон хариулж байдаг. Дотоод шүүрлийн булчирхай, уураг тархины яг доор байрладаг доод өнчин тархи дайвар ялгаруулж улмаар бөөрний булчирхайг цочроодог. Стресс үүссэн тэр хэсгээс, тодруулбал түлэгдсэн газар буюу уураг тархины хэт хөөрсөн уул хэсгээс цочроох дохио дотоод шүүрлийн булчирхайд дамжигдах тэрхүү механизмыг нэн тодорхой судалсан болно.

	 

	— Хүний стресст орсон эсэхийг яаж мэдэх вэ?

	— Хоёр зам бий. Сэтгэл мэдрэлийн ба биохимийн арга юм. Цусны даралт, дааврын найрлага, уураг тархины цахилгаан идэвхжилийг хэмжих явдал юм. Бас ажиглаад мэдчих тал бий. Ерөнхийдөө судасны цохилт түргэсэх, их хөлрөх, мөн цухалдах нь ихсэх, заримдаа нойр нь хүрэхээ больдог. Тэрчлэн анхаарал төвлөрөх чадвар нь сулрах явдал цөөнгүй тохиолдохоос гадна хөдлөх юм сан гэх давагдашгүй хүслэнд автагддаг.

	 

	— Стресс бие махбодод гэм хортой юу?

	— Дандаа ч хортой байдаг юм биш л дээ. «Жон стресст ороод байна» гэж хэлэх нь «Жон халуунтай байна» гэсэнтэй адил юм. Гэтэл биеийн халуунгүй хүн гэж хэн байх бил ээ дээ? Харин Жоны халуун хэвийн хэмжээнээсээ өндөр байна аа гэж л хэлэх гэсэн юм байгаа биз дээ.

	Биологийн үндэслэлтэй гэж үздэг болохоороо би амьтдын ертөнцөөс жишээ татахдаа л дуртай даа. Гэхдээ би сургамжлах ч гээгүй, номлох ч гээгүй юм шүү. Хэрэв хүнийг хатирч морины хурдаар гүйхийг албадах юм бол үхэлд хүргэх болно. Эцэг нь тэрнээс өмнө өвөг эцэг нь «амьдралын уралдаанд» ялалт байгуулж байсан гэдгээр «яст мэлхий шиг хүнээс» тэр амжилтыг шаардах хэрэггүй юм. Үнэхээрийн авьяас чадвар байхгүй л бол тэрийг амар, тайван орхих хэрэгтэй. Яст мэлхийг хатирч морь болгож болохгүй шүү дээ.

	Хатирч морийг ч гэсэн яст мэлхий болгож болохгүй нь мэдээж. Хэрэв та «хурдан морь» шиг зан ааштай бол олон ажил хэргийг тогтмол хийж өөрийн авьяас чадварыг дайчлахыг ямагт чармайна. «Юу ч хийхгүй байх» нь таныг сэтгэлийн гүн хямралд ч оруулж болох юм.

	 

	— Хүчтэй стресст орох нь хортой юу?

	— Хортой гэдэгт эргэлзэх явдалгүй. Урт хугацааны туршид байнга стресст орох нь айхтар өвчин тусахад хүргэнэ. Даралт ихдэх, зүрх судасны өвчин, сэтгэлийн хямрал энэ бүхэн «стрессийн» нийтлэг өвчин юм.

	 

	— Тэгэхлээр стресс үнэхээр амьдралыг богиносгоход нэрмээс болдог уу?..

	— Багагүй, хэмжээгээр гээч. Бидний «хөгшрөх» гэж нэрлээд байгаа тэр зүйлийг амьдралын туршид бие махбодод стрессийн нөлөөгөөр үлдэж байгаа бүх «сорвины» нийлбэр гэхээр өөр аргагүй юм. Анагаах ухааныхаа утгаар бол энэ нь зөвхөн нүүрний үрчлээс төдийгүй, засаршгүй доройтлоор нөхцөлдөх уураг тархины болон химийн өөрчлөлт болой.

	 

	— Стрессийг яаж давах хэрэгтэй вэ?

	— Нууц нь түүнээс зайлсхийхдээ бус, харин «өөрт хамаарах бүхнийгээ л хийхдээ» байгаа юм. Манайханд байнга яригддаг энэ хэллэгийг би бүрэн дүүрэн дэмжиж байдаг. Өөрийнхөө чадварын хэрээр, заяагдсан тэр эрчмээрээ, сонирхлынхоо дагуу л юмыг эрхэлж хийх хэрэгтэй юм. Анагаах ухаан туслах нь гарцаагүй. Жишээлбэл, даралт ихдэхэд хэрэглэдэг сайн эм цөөнгүй хийгээд байна. Гэлээ ч гэсэн бидний олонх нь амьдрахыг, тэгээд ч тодорхой нөхцөл байдалд тодорхой дэг журмаар биеэ авч явахад суралцах нь тун чухал байгаа болно.

	 

	— Стрессийг давахын тулд өөрөө юу хийх хэрэгтэй вэ?..

	— Бие бялдрын идэвхтэй чанар туслах болно. Гэхдээ энэ нь өрөөсгөл талтай. Хамгийн чухал нь амьдарч чаддаг, биеэ авч явах «дэглэмтэй» байх явдал юм. «Очих боомтоо» өөрөө олоод тэр чиглэлээ барьж явахыг хичээх хэрэгтэй. Миний хувьд гэвэл «очих боомт» маань хүмүүст хэрээрээ л сайхан сэтгэл гаргах, аль болохуйц олон нөхөдтэй байх явдал болой..

	 

	— Стресстэй холбогдуулан цорын ганц зөвлөгөөг хэлж өгөөч гэж танаас хүсэх юм бол та юу гэх сэн бол?

	— Орчин үеийн эрдэмтэн мэргэдэд тааруулахын үүднээс Библийн сударт бичсэнийг яльгүй өөрчилсхийгээд: «ойр дотно аливаа хүнийхээ хайр хүндэтгэлийг хүлээж яв» гэж л хэлмээр байна.

	 

	Сельегийн сэтгүүлчтэй ярилцсан энэхүү ярилцлага нь биднийг хааяа хааяа эргэлзэхэд хүргэдэг «явдалтайхан» тэр стрессийн тухай асуултад хариулсан төдийгүй хүмүүсийн дандаа мартчихаад байдаг амьдралын олон энгийн агаад үнэн зүйлсийг тайлбарлаж өгсөн байна гэж би бодож байна.

	 

	 

	ХҮН, ХҮН ТӨРХДӨӨ ОРОХЫН ТУЛД

	Нэгэн малчин, чонон дунд дөрвөн хөллөөд наадаж явсан хүүхдийг олжээ. Хүнийг харангуутаа амьтад тал тал тийшээ зугтжээ. Ингээд малчин зэрлэгшсэн хүүхдийг бариад Миланд авчирчээ. Олдсон тэр хүүг хүүхдийн сэтгэл судлалын институтэд байлгажээ.

	«Чоно - хүү» нэг үг ч дуугарахгүйгээр яг л чоно мэт ульж, анхны өдрүүдэд хоол ундыг голдог байсан. Байдлаас нь харвал тэр бээр тав орчим настай бололтой.

	Эмч нар зэрлэгшсэн хүүг машид сонирхсон нь ойлгомжтой. Тэгээд ч хүн болж төрсөн атлаа хүмүүжил олж аваагүй тийм хүний сэтгэхүйг судлахад хэрэгтэй байсан бус уу. Бас дараагаар нь ухаант хүн болгож хүмүүжүүлэхийг хичээх байсан л даа.

	Тэр хүү хүмүүсийн дунд амьдарч чадалгүйгээр үл барам түдэлгүй нас барсан. Энэ удаад ойн хагас зэрлэгдүү амьтныг «хүн болгох явдал» чухам юугаар төгсөх байсан нь мэдэгдээгүй хэвээр үлджээ.

	Юуны учир «энэ удаад» гэж байгаа юм бэ гэвэл түүхэнд гучаас цөөнгүй иймэрхүү явдал мэдэгдээд байгаа болно. Тухайлбал, хорь орчим жилийн өмнө энэтхэгийн Прадеш муж улсын Лакхнау хотын ойролцоо төмөр замчин Рауль гэгч мухар гудамд вагон хараад алмайран зогсож байсан гайхмаар амьтныг илрүүлжээ. Түүний бие, нүүр хүнийх шиг атлаа яг л араатны харцтай ажээ. Бас хүний яриаг үл ойлгохоос гадна зөвхөн дөрвөн хөллөж явна. Гарынх нь алга, тохой хатуурч эвэршсэн байлаа.

	Энэ хүүхэд эмчийн хараанд байсан. Хэсэг хугацаа өнгөрсний дараагаар жимсний худалдаачин Прасад эмнэлэгт ирээд тэр хүүг үзүүлэхийг хүсжээ. Учир нь бараг найман жилийн өмнө бяцхан хүү нь ор сураггүй алга болжээ. Тэгээд ч ер нь хашаан дотор чийрсэн дэвсгэр дээр эхтэйгээ хамт унтаж байхад хүүг нь чоно аваад явчихсан байж болох юм. Хэрэв миний хүү мөн бол чамархай дээр нь багавтар сорви байх ёстой гэж Прасад нэмж хэлэв. Үнэхээр ч хүүгийн чамархайд сорви байсан. Ингээд хүүг эцэгт нь өгсөн бөгөөд цаашдынх нь хувь заяа яасан нь мэдэгдээгүй болой.

	Чонон дунд торнисон хүүхдийн тухай хамгийн дуулиант түүхийн нэгэнд Камала, Амала гэсэн хоёр энэтхэг охины хувь тавилан орж ч магадгүй юм. 1920 онд христосын санваартан Синг тэр хоёр охиныг чононы үүрнээс олжээ. Баруун Бенгали муж улсын нэгэн тосгонд тариачдын урцны ойролцоо хааяа хааяа үзэгдэх болсон ойн савдгийн тухай ярилцахыг тэр сонсжээ. Үзсэн хүмүүс нь эл савдгийг хүнтэй адилхан боловч дөрвөн хөллөөд гүйдэг гэж бүр сүрхий нотолцгоож байсан. Ийм яриаг хэд дахин сонссон Синг, өөрөө сүсэг бишрэлгүй, сониучхан хүн байсан болохоор энэхүү «савдгийн» цаана ямар нэгэн бодит явдал байгаа байх гэсэн бодол төржээ. Ойн савдгуудын олонтоо гарч ирдэг газрыг түүнд нэгэн тариачин зааж өгсөн ажээ. Тэнд бүгж суусан Синг үнэмшмээргүй зүйлийг үзжээ. Эхлээд гурван чоно, дараа нь хоёр бэлтрэг, тэдний араас чоно адил дөрвөн хөллөсөн хүнтэй төстэй хоёр амьтан яаралгүйхэн гарч иржээ.

	Хэргийн учрыг нарийн тодруулахын тулд чононы үүрэнд нэвтрэхээр Синг шийдсэн хэдий боловч дагалдаж явсан тариачид нь туслахаасаа татгалзжээ.

	Анчидтай ярилцаж тохироод долоо хоногийн дараа Синг чононы үүрэнд очжээ. Хоёр том чоно тэр даруйдаа зугтаж харин өлөгчин чоно бэлтрэгүүдээ хамгаалж байсан. Түүнийг буудаж алсан. Тэгээд үүрнээс нь хоёр бэлтрэг, хоёр зэрлэгшсэн охиныг олжээ. Бага охин Амада удалгүй нас барсан. Харин Эгч Камала нь арван долоон нас хүртэл амьдарчээ. Синг есөн жилийн турш, өдөр бүр түүний амьдралыг тодорхой бичжээ.

	Камала нарны гэрэл, галаас их айдаг байсан. Хооллохдоо түүхий махыг шүдээрээ зулгааж иддэг. Дөрвөн хөллөж явах ба өвдгөө хагас нугалаад хөлийн ул, гараараа тулж гүйдэг. Тэр охин өдөр унтаад шөнө нь гэр дотроо тэнүүчилдэг байсан.

	Хүмүүсийн дунд орсон эхний өдрүүдэд «эгч - чоно» нь шөнө бүр, гэхдээ тодорхой хугацаагаар оройн арван цаг орчимд, шөнө дунд нэг цагт, өглөөний гурван цагт тогтмол ульдаг байсан.

	Камала охины «хүн болох явцад» тун их хөдөлмөр зарж байв. Маш удаан хугацаанд ямар ч хувцсыг хэрэгсэхгүй, хэрэв өмсүүлэхийг оролдвол урж тастаад хаячихна. Бие угаахаас айж эрс эсэргүүцдэг. Хоёр жил болж байж сая нэг зогсож, хөлөөрөө явахад сургасан боловч хурдан явах болохоороо дөрвөн хөллөчихдөг байсан. Яваандаа шөнө унтаж, гараараа юм барьж идэх, аяганаас ууж дассан.

	Хүний хэл яриаг сургах явдал маш муу, тэр ч байтугай чононы үүрээс гаргаж авчирснаас хойш долоон жил өнгөрөөд байхад Камала дөнгөж дөчин таван үг ойлгох болсон. «Чононы бойжуулсан охин» оюун ухааны хөгжлийн хувьд арван таван настайдаа хоёр настай, харин арван долоон настайдаа дөрвөн настай хүүхдийг санагдуулж байсан.

	Балчир хүүхдүүдийн бойжуулагч нь зэрлэг амьтад байсан тийм тохиолдлыг ч дурсаж болох байна. 1923 онд энэтхэгийн Ассам муж улсын анчид өлөгчин ирвэсийг агнажээ. Үүрнээс нь залуу араатнууд, бас таван настай хүүг олжээ. Тэр бээр «төрсөн» ах эгч нараасаа дутахааргүй хазаж, самардаж байсан. Үхсэн тэр ирвэс цөөнгүй ирдэг байсан тэр тосгонд зэрлэгшсэн хүүг авчрахад нэг айл таньж байсан. Эцэг эх нь ярихдаа эцэг нь өвсөн дунд унтаж байсан хоёр настай хүүгээсээ хэдэн минут холдоод тариалангийн талбайд ажиллаж байгаад уйлах чимээгээр эргэж хартал хүүг нь шүдэндээ зуусан ирвэс битүү шугуй руу далд орж явсан гэжээ.

	«Араатны сургуульд» ирээд дөнгөж гурван жил болоход тэр бяцхан хүү ингэж их өөрчлөгдөх гэж дээ.

	Энэ хүүгийн ухаалаг хүн төрхдөө орох явцад их хүч зарж байсан. Гурван жил болж байж л савнаас идэж уудаг, хөлөөрөө явдаг болсон.

	1940 онд хэвлэгдсэн номдоо профессор Жезелл хүүхдийг «бойжуулагч» нь чоно байсан арван дөрвөн учралын тухай өгүүлжээ. Тэгээд ч үүнийг тайлбарлах нь тийм ч хэцүү биш бололтой: Эдгээр «ухаалаг» араатны олонх нь хүний сууцны ойролцоо амьдардаг байсан. Ойд буюу тариалангийн талбайд харгалзагчгүйгээр орхисон хүүхэдтэй чоно гэнэт дайралдаж болно гэдэгт гайхах юм алга. Ингээд л чоно, зарим нэг амьтны нэгэн адил олзоо шүүрч авангаа л аюулгүйн газарт буюу үүрэндээ, аль эсвээс өлөгчин чоно, бэлтрэгтээ л авчирдаг. Энд арчаагүй дорой уйлж буй хүүхэд нь өлөгчин чононы эх болсон тэр зөнг сэргээх чадвартай ажээ.

	Өлөгчин чоно бэлтрэгээ эхлээд сүүгээр, дараа нь идсэн махныхаа хагас боловсруулсан гулгидсаар тэжээдэг. Чухамдаа ийм л хоолоор хүүхэд амьдарч чадна. Гэхдээ л бас нэг асуудал бий. Юу гэвэл, найм есөн сартайдаа бэлтрэг, эцэг эхээ орхиод бие даасан амьдралд ордог. Тэгвэл хүүхэд яах болж байна вэ? Тэр бүр арчаагүй хэвээрээ л байна шүү дээ. Өргөмөл «эцэг эх нь» түүний дорой байдлыг зөнгөөрөө мэдрээд (мэдсэн ч байж болох л юм) өөрийнхөө өрөвдөлт хүүгээ хуучин янзаараа үргэлжлүүлэн хооллох болой. Эхний саруудад өлсгөлөн бэлтрэгийн хашхирааныг сайн мэдчихсэн тэр хүүхдэд дараа «эцэг эхээсээ» хоол авчрахыг дуулгахад амархан болох нь мэдээж.

	Зарим эрдэмтэн балчир хүүхдүүд араатан амьтадтай хамт байсан тэр явдалд эргэлздэг байсныг хэлэх хэрэгтэй. Гэвч ийм явдлыг гэрчлэх баримт сэлт улам бүр арвижихын хэрээр эргэлзэх нь харьсаар байгаа болно. Шим ертөнцийн энэ сонирхолтой явдлаас нэгэн гол санааг л бид онцлон тэмдэглэх гэсэн юм.

	Араатан амьтадтай хамт балар ойд амьдарч байсан энэтхэг хүү Мауглийн үлгэрт өгүүлсэн түүхийг хүүхэд ахуй цагаасаа дуулснаа олонх нь санаж байгаа буй заа. Ухаалаг төрсөн тэр хүү амьтдын хэлийг сайн ойлгодог, тэгээд ч авхаалж самбаагаараа бүх амьтдаас давж байсан билээ.

	Энэ чинь зөвхөн сонирхолтой үлгэр л шүү дээ.

	Үнэн хэрэгтээ бол иймэрхүү нийгмээс тасарсан хүүхэд хэл яриа сурахгүй, хүмүүжихгүй, улмаар ой ухааны хөгжилгүй амьтан болж хувирах нь зайлшгүй юм. Зэрлэгшсэн хүүхдүүдийн төрх байдал нь хүн болох явцад хоёроос тав хүртэлх нас нэн чухал байдаг гэсэн бодит үнэнийг тод томруун нотлон харуулж байна. Чухамдаа энэ л жилүүдэд хүүхдийн уураг тархи олон зүйлийг олж мэдэж тогтоодог нь бидний сэтгэц, ирээдүйн мэдлэг дадлагын үндсийг бүрдүүлдэг ажээ. Хэрэв энэ л үеийг өнгөрөөчих юм бол уул хүүхдийг өвтэгш хүн болгож хүмүүжүүлэх явдал маш хэцүү болно.

	Ялангуяа хэл яриа байхгүй байх нь уураг тархины хөгжилд хортой юм. Хүүхэд араатны хүрээлэнд амьдарч байхдаа чухамхүү хэл ярианаас л юуны өмнө ангижирсан байх нь мэдээж шүү дээ.

	Хүн, хүн төрхдөө орохын тулд дурдсан зүйлстэй, тухайлбал ухамсарт хөдөлмөртэй харьцах хэрэгтэй болох нь ойлгомжтой.

	 

	 

	ГАЙХАШ ТӨРҮҮЛСЭН ГИПНОЗ

	Хүнийг өөрийн нь гурван килограмм хүндтэй байна гэдэгт ятган итгүүлж болно. «Жингүйдэх байдалд» ятгаж үнэмшүүлсэн тэр туршилтыг Е. Юрганов, Л. Гримак нар хийсэн. Энэ үед эхний өдрүүдэд гипнозод орсон хүмүүсийн алхаа гишгээ нь эрс хувирч, амьсгал, судасны цохилт нь олшрон цусны даралт, хийн солилцоо нь өөрчлөгдөж байсан.

	Дасах үе өнгөрмөгц бүх зүйл хэвийн хэмжээндээ дахин орж байлаа.

	Харин түүний жиндээ «эргэж ормогц» хүний бие махбод хуучин байдалдаа дасахын тулд дахин шаналж байсан. Бие нь жингүйдэлд орохынхоо өмнөхөөс ч улам хүндэрсэн мэт санагдаж арай чуу гэж л явж байжээ.

	Энэ туршлагын хамгийн гайхалтай нь ятгаж итгүүлсний дараа хүн жингүйдлийн өвөрмөц байдалд ордог. Тиймээс ч уул хүн гар хөлөө өргөсөн мөртөө жинг нь мэдэхгүйгээр унтаж байх нь цөөнгүй байдаг.

	1972 онд Токио хотноо олон улсын сэтгэл судлаачдын XX бага хурал болсон. Шинжлэх ухааны илтгэлүүдээс америкийн сэтгэл судлагч С. Киппнерийн мэдээлэл бага хуралд оролцогчдын сонирхлыг татаж байсан.

	Эрдэмтэн унтаж буй хүнд сэтгэхүйгээр итгүүлэх аргаар туршлагыг хийжээ. «Туршигдагчийн» толгойд бэхэлсэн электрод бүхий энцефалографаар өөр өрөөнд байрласан туршлага үйлдэгч хэр унтаж байгааг нь ажиглаж суудаг. Багаж хүний унтахыг тодорхой зааж, сэрүүн байх үеийг илэрхийлэх уураг тархины био цахилгаан хэлбэлзэл нь удааширч ирнэ. Чухамхүү үүний дараа л ятгалга явуулж эхлэх бөгөөд тэр хүнийг зүүдлэн шүлэг нойрондоо автах хүртэл туршлагыг үргэлжлүүлдэг.

	Хэрэв энэ үед нь унтаж буй хүнийг сэрээх юм бол тэр юу зүүдэлснээ тодорхой ярьж чадна. Соронзон бичлэгийн хальсанд бичсэн зүүдтэй дараа нь танилцуулж болдог. Чухамдаа ийм янзаар л С. Криппнерийн удирдаж байгаа зүүдний лаборатори ажиллаж байгаа билээ.

	«Туршуулж» буй хүнд янз бүрийн зургийг сэтгэхүйн аргаар үнэмшүүлээд зүүдэндээ үзсэнтэй нь хэр таарч байгааг нь тодорхойлсон нь чухам юу болсон бэ?

	Үнэмшүүлсэн тэр зүйлс зүүдтэй нь бүрэн давхцах явдал гараагүй. Гэхдээ тэр хоёрын хооронд ямар нэгэн ерөнхий уялдаа холбоо байгаагүй гэж хэлж ч болохгүй.

	Жишээгээр тайлбарлая. Унтаж буй хүнд загас зурсан зургийг ятгаж итгүүлсэн. Түүний зүүдэлж байгааг энцефалограмм дээр заах тэр үед нь сэрээгээд юу зүүдэлснээ ярихыг хүссэн.

	Далайн эргийг зүүдэлснээ тэр бээр хүүрнэж байв. Тэр эргийн дагуу явах зуураа загасчид тороо хатаахаар дэлгэж тавьсныг харж байжээ.

	Загас, загасчны тор хоёрын хооронд тодорхой утга санааны уялдаа холбоо байна гэдэгтэй санал нийлж байгаа биз дээ. Криппнерийн лабораторид хийж буй олон туршлагын үр дүнгээс үзэхэд зүүд нь ятгаж итгүүлсэн зүйлтэй аль нэг талаараа холбоотой байгаа болно.

	Сэтгэхүйгээр нь ятгаж итгүүлсэн зүйлийг хүн хүлээж авах төдийгүй уялдаа холбоотойгоор нь ойлгодог бололтой. Бүр тодруулж хэлбээс: ятгаж итгүүлсэн зураг нь түүний сэтгэл санааг чухамхүү тэр л чиглэлд хандуулах учир унтаж байгаа хүний уураг тархинд утга санаа агуулгын хувьд ойролцоо тийм зүүд зүүдлэгддэг аж.

	Гипнозын үйлчлэлийн хүч нь хүний мэдрэлийн систем, сэтгэцийн шинж байдлаас, өөрөөр хэлбэл ятгах итгүүлэлд хэр зэрэг амархан өртөгдөхөөс л хамаардаг болох нь тодорхой.

	Эмнэлгийн практикт мэргэжилтнүүдийг ч хүртэл гайхахад хүргэсэн сонирхолтой тохиолдол ч гарсан удаатай.

	Ийм явдлыг мэдээлсэн жишээ бий. Монте-Карлод (Монако) телевизээр гипнозын тухай, басхүү туршлагыг хамтад нь харуулсан нэвтрүүлгийг хийжээ. Нэвтрүүлгийг дуусмагц нэгэн эмэгтэй студи руу утасдаад гипнозчиныг гэртээ яаралтай ирэхийг хүсжээ. Нөхөр нь телевизээр нэвтрүүлж байсан гипнозын ятгал үнэмшилд автагдаад унтчихсан ажээ. Эхнэр нь арга бүхнийг хэрэглэсэн боловч сэрээж чадаагүй гэнэ.

	Профессор В. Банщиков бас нэгэн маш сонирхолтой түүхийг өгүүлжээ. Тэр бээр гипнозоор нэгэн эмэгтэйг эмчилж өвчтөн ч эдгэрээд эмнэлгээс гарчээ. Нэгэн удаа тэр зоогийн газар хооллохоор ороод сууж амжаагүй байтал эмэгтэй ойролцоох хажуу ширээний нь бөмбөлөг нь сургуулийн үеийн онолын мэдлэгийн нөөцийг найдвартай хадгалж байсан боловч үгээр илэрхийлж болохооргүй тийм зөв бус хэлбэртэй биетийг сануулахад тэр бээр мэдэхгүй байв. Харин зөвхөн баруун тал бөмбөлгөөрөө ажиллаж байсан тэр хүн сургуулийн мэдлэгийнхээ ихэнхийг умартсанаас гадна дөнгөж сая хэлсэн зүйлийг ч муу тогтоож байсан хэдий боловч үзүүлсэн биетийг, тэр ч атугай хамгийн ээдрээтэй хэлбэрийг нь ч хүртэл тун сайн санаж байлаа.

	Профессор ч эмчлүүлж байсан өвчтөнөө таньж бүх зүйл тодорхой болсон. Түүнийг үзэнгүүтээ л тэр эмэгтэй гипнозын нойронд автагдсан болой.

	Хүний сэтгэц гэдэг юутай эмзэгхэн эд вэ дээ. Сэтгэцийн танин мэдэхүйн арга, хэрэгсэл ямархуу нарийн сэргэг байх ёстой нь ойлгомжтой. Энэ утгаараа гипноз нь үнэлж барамгүй ач тус хүргэдэг гэсэн санал бий. Иймэрхүү үзэл бодлыг тухайлбал, профессөр В. Рожнов дэмжиж байдаг. Тэр бээр хэлэхдээ: 

	 

	«Миний бодож байгаагаар бол гипнозгүйгээр хүний сэтгэцийг жинхэнэ ёсоор нь гүн гүнзгий судалж чадахгүй билээ. Өөр ямар ч аргаар танин мэдэх боломж үгүй сэтгэцийн үйл ажиллагааны нууцад гагцхүү гипнозын туслалцаатайгаар л нэвтрэн орох болно» 

	 

	гэжээ.


ГАРАЛ ЗҮЙН ГАЙХАМШИГ

	Нээлт бүтээлээрээ ид цэцэглэж яваа шинжлэх ухаан бол манай эриний шилдэг яруу найраг мөн.

	 

	Э. Золя

	 

	ЯАГААД?

	Удамшлын нууц олон зууны туршид бурхан шүтлэгтэй холбогдож ирсэн. «Бурхан өөрийнхөө тааллаар л хүнийг бүтээдэг» гэж Библийн судрын хамгийн эхний бүлэгт өгүүлсэн байдаг. Удамшлын өөр бусад нууц нь ертөнцийг үзэх шашны үзэлд хөндөгдөөгүй болно. Гол нь хүнийг бурхан бүтээдэг гэх буюу эсвээс үүнтэй төстэй л юмыг номлодог.

	Хүний оюун ухаан өөр зүйлийг сонирхож ирсэн. Эцэг эхээс нь янз бүрийн шинж тэмдэг ямар замаар амьд бие махбодод удамшдаг вэ? Яагаад хавар тарьсан буудайн үр намар нь тухайн л сортын буудайн ургац өгдөг вэ?

	Өөр зам гэж юу байх бил ээ дээ? Тэгээд ч шим ертөнцийн талаар бид бүхний мэдэж байгаагаар бол «өөр зам» гэдэг нь байгаль дээр тааралдахгүй. Тааралдах юм аа гэвэл ёстой л нөгөө ид шид нь байх сан биз ээ, хэмээн та хэлэх буй заа.

	Тэр ч тийм л дээ. Гэвч яагаад байгаль дэлхий дээрх амьд бүхэн өөртэйгөө төстэйгөөр төрүүлдэг, энэ нь чухам ямар хууль жамаар явагддаг вэ?

	Өөрөөр хэлбэл, чухам юуны учир хүн хүнээ л төрүүлдэг вэ? Үүнийг бид байгаль дэлхийн дархлагдсан хууль гэж үзэж байгаа болохоор ямарваа хэмжээгээр ондоо ярих юм бол тэр бүхнийг ямар ч эргэлзээгүйгээр ид шид, үлгэрт л хамааруулах шүү дээ.

	 

	 

	Хааны хатан шөнө нярайлж 

	Хүү ч биш, охин ч биш 

	Хулгана ч биш, мэлхий ч биш

	Хачин амьтан төрүүлжээ

	 

	Энэ бол үлгэр гэдэгт хэн ч эргэлзэхгүй. Тэр ч атугай «хачин амьтан» нь алдарт хаан Гвидон болж хувирсан тухай үлгэрт гардаг.

	Удамшлын зүй тогтол хөдөлбөргүй болох нь хүний ахуйн бүхий л түүх, амьтан ба ургамлын ертөнцтэй харьцаж байгаа манай практик амьдралаар нотлогдсон гэж хэзээ ч хэлж болох бөгөөд энэ ч зөв зүйтэй нь мэдээж. Гэлээ ч гэсэн удамшлын зүй тогтлыг илрүүлчихсэн хэрэг биш билээ. Чухам яагаад, ямар замаар удамшлын олон шинж тэмдэг үе удмаас үр ачид дамждаг болохыг л бид сонирхож байгаа бус уу. Яагаад зарим хүний хүүхэд эцэг буюу эхийнхээ зан авирын онцлог, авьяас чадварыг илэрхий дуурайдаг байхад нөгөө хэсэг нь «хэнийг нь ч дуурайгаагүй» байдаг вэ?

	Тэгээд ч ард түмний ажиглаж тунгаасан бодол санаа болох «заяасан үе удмаасаа зайлсхийж ер чадахгүй» гэдэг юутай гайхам, юутай үнэн бэ?

	Тэр нэгэн цагт америкийн зохиолч О. Холмз маш ухаалаг ажигласныг дурдваас: 

	 

	«Удамшил гэдэг нь дотроо дээд удмынхныг маань суулгачхаад биднийг сүүдэр мэт дагаж явдаг сүйх тэрэг л гэсэн үг юм. Тэгээд ч тэрэгнээс гарч ирэх хэн нэг нь бид бүхнийг хэрдхийн цочроож мэл гайхахад хүргэдэг бус уу» 

	 

	гэжээ.

	 

	 

	ТҮҮХИЙН ХУУДАС

	1953 оны хавар биологийн шинжлэх ухааны түүхэнд тэмдэглэлт өдөр болсон шинжлэн судлаач америк Д. Уотсон, англи Ф. Крик нар удамшлын «хамгийн нандин зүйл» болох гарал зүйн түлхүүрийг (код) тайлсан билээ. Чухамхүү энэ үеэс л цуутай дизоксирибонуклеиний хүчил (ДНХ) хэмээх нэрийг эрдмийн бус, тэгээд ч ер нь нийт хүмүүс мэдэх болсон. Удамшлын шинж тэмдгийг нууцхан дамжуулдаг гентэй адил төстэй эл зүйлийн төлөө шинжлэх ухаан олон дуураймал биетийг эвдсэн төдийгүй «их алдаж ч байсан» билээ.

	Энэ том молекулын бүтцийг тайлсан тухай эрдэмтдийн мэдээлэл нь үүнээс өмнө хагас зууны турш биохими, микробиологи, гарал зүйн тус бүрдээ саланги явуулж ирсэн шинжилгээ судалгааны тэр бүх үр дүнг нэгтгэж өгсөн юм.

	 

	[image: Image]

	 

	 

	Урьд өмнө нь чухам юу мэдэгдэж байсан юм бэ? Амьд бие махбод сая сая эсээс тогтдог. Эс бүхэн нь цөм, эсийн сийвэнг агуулсан нарийн бүтэц бүхий эгэл хэсэг юм. Эсийн бөөмд өөртөө ген агуулсан хромосом, онцгой тогтоц бүхий юмс байдаг.

	Амьтан ургамлын зүйл бүхэн хромосомын өөрийн гэсэн цуглуулга, хэлбэр, хэмжээтэй байдаг. Удамшлын шинж тэмдгийн биет зөөгч болох ген ч янз бүр юм. Хүний нэг эсэнд урт утаслагаар холбогдсон зуун мянгаас дээш ген байдаг. Хүн бүр гарал зүйн хувьд өөр өөр юм. Бас бараг эс бүхэн амьд биеийн генүүдийн бүх өрөлтийг өөртөө багтаасан байдаг.

	Эс нь бие махбодын амьдралд шаардагдах уургийг боловсруулж гаргадаг. Энэ нь химийн нарийн нэгдлүүдийн бүхэл бүтэн үйлдвэр гэхэд болох юм. Эс өөрийн уураг - эсгэгч, уураг - даавар, бусад зүйлийг үйлдвэрлэдэг.

	Тоосго өрөх лугаа адилаар янз бүрийн уургийн зохицолдоогоор л тухайн эс бүтнэ. Хэрэв таны үс цайвар, нүд цэнхэр байх нь уургуудын тодорхой байрлал дээр л үндэслэгдэх болно. 

	Генийг халамжилж, эсийг бүтээдэг уургуудын тухай л ярьж байгаа болно. Тэд эсийг хураагдах үед шинэ эгэл хэсэг нь удмын шинж тэмдгийг өвлөх явдлыг хангаж байдаг билээ.

	Энэ үйл явц хэрхэн явагддаг вэ? Ген ямар шинж тэмдгийг агуулдаг вэ? Энэ бүхэн Уотсон, Крик нарын нээлтийн дараагаар хялбархан тайлагдсан ДНХ-ийн бүтцийг нээснээр тэд удамшлыг дамжуулдаг тэр зүйлийн бодит онцлог мөн чанарыг илрүүлснээс гадна ген бол ДНХ молекулын хэсэг гэхээс өөр юу ч биш гэдгийг тодорхойлсон билээ.

	Энэ молекулын урт утаслаг эсийн бөөмд ороогдсон хэсэг нь маш нягт байдаг. Хүний биеийн бүх эсийн нийт генийг ганцхан хуруувчинд багтааж болно. Хэрэв тэднийг задлаад нэг нэгээр нь холбох юм бол тэр «гений утас» нарыг хүрээд эргэж ирэх замаас дөрвөн зуу гаруй дахин урт болох юм шүү дээ.

	 

	 

	УДАМШЛЫН «ЦАГААН ТОЛГОЙ»

	ДНХ-ийн бүтцийг хэрхэн яаж ой тойнд буутал үзүүлж болох вэ? Уртаас урт эргүүлгэн мушгирсан олон шат байна гэж дүрслээд бод л доо. Хэрэв сунгаад татчихвал шатны гуя нь сахар, фосфат гэсэн хоёр бодис салаавчлан орсон урт хэлхээ буй болно. Чухам уул хэлхээ нь ДНХ молекулын хэлхээ яс нь болох бөгөөд тэдгээрийн бүтэц хэзээ ч үл өөрчлөгдөнө.

	Энэ молекулын гайхамшигт шинж чанар нь шатны «хөндлөвчнөөс» хамаарна. «Хөндлөвч» бүр нь хоёр хэсгээс бүрдэнэ. Тэгээд ч «тал хөндлөвч» зөвхөн өөрийнхөө талын шатны гуятай маш нягт, харин нөгөө «тал хөндлөвчтэйгөө» сул холбогддог байна.

	«Хөндлөвчийн» тал гэгчийн үүргийг аденин, цитозин, тимин, гуанин (эднийг А. Ц. С. Г гэж тэмдэглэе) гэдэг дөрвөн азотот нэгдэл бүхий молекул гүйцэтгэдэг? Энэ дөрвөн бодисын дезиксирибонуклеиний хүчлийн хэлхээ ястай зохицох нийцлийг нь нуклеотид гэж нэрлэх бөгөөд эд бүгд гений онцлогтой холбоотой юм. Тусгаар генүүдийн бүрэлдэхүүнд олон зуун нуклеотид бий. Дурдсан азотот бодисын ген доторх дараалал нь чухамхүү түүний кодыг бүрдүүлдэг.

	Эрдэмтдийн тооцоолсноор А нь зөвхөн Т-тэй, харин Ц нь зөвхөн Г-тэй холбогдож «хөндлөвчийг» үүсгэнэ. Ийм болохоор А—Т, Т—А, Ц—Г, Т—Ц гэсэн нийцэл нь дөрвөн үсэг бүхий цагаан толгойн өвөрмөц хэлбэрийг илэрхийлэх бөгөөд чухамхүү үүний туслалцаатайгаар л удамшлын мэдээллийг бичиж тэмдэглэдэг.

	Эсийн хуваагдахаас өмнө шат нь өөрийнхөө тал «хөндлөвчийг» аваад гуяараа хоёр хэсэг сална. Нуклеотид А нь Т-гээс, харин Ц нь Г-ээс яг л хувцасны цахилгааны тайлахад шүднүүд нь ямархуу янзаар салдгийн нэгэн адил салж тусгаарлагдана.

	Эс дотор тогтмол хөвж явдаг нуклеотидууд нь «шатны» хуваагдсан хэсгүүдтэй нийлж улмаар дахин бүрэн бүтэн болно. Ингэж эс нь ДНХ-ийн нэг л «шатыг» нь ив ижилхэн хоёр «шат» болгодог.

	Үүний дараа л эс өөрөө хуваагдана. Хоёр эсэнд орших хоёр ижил «шат» нь л төстэй байх явдлыг хангадаг ажээ.

	Иймэрхүү замаар эс дотор олон мянган төрлийн уураг үүснэ? ДНХ-ийн урт утаслагийн тодорхой хэсэг болох ген бүр нь ямар нэгэн тодорхой уургийг үйлдвэрлэх «зааврыг» агуулсан байдаг. Энэ «зааврын» түлхүүр нь ДНХ-ийн утаслаг дахь нуклеотидуудын байрлах тодорхой дарааллаар гүйцэлдэнэ.

	ДНХ-ийн зөвхөн дөрөвхөн нуклеотидыг ашигласнаар байгаль эх амьдралын хязгааргүй олон янз төрхийг буй болгож байна.

	Ген хуваагдашгүй эгэл биет гэсэн хуучин ойлголтыг ингэж л дахин хянаж үзсэн болой. Биохимийн хувьд ч гэсэн, бүтцийнхээ талаар ч гэсэн тэр бээр нарийн систем болох нь илэрсэн. Шинэ шинэ судалгаа шинжилгээ нь эс дотор, тодруулбал гений хүрээнд, тэдний иж бүрдэлд нэн ээдрээтэй шинэхэн бичил ертөнцийг нээсэн билээ.

	Академик Н. Дубинин бичихдээ: 

	 

	«Гений тухай ойлголт нь физиологийн ба биохимийн агуулгаараа баяжигдсанаас гадна гений код, өөрөөр хэлбэл молекулын бүтэц нь эс доторх уургийн нийлэгжилтийг (синтез) программчилж байдаг нь илэрсэн. Энэ программчлал нь нийлмэл онцлог шинжтэй... Эсийн үе бүхэнд генүүдийн хоёрчлон төлжих чадвар нь тусгай фермент хэлбэртэй уургийг бодох нь ээ чухал үүрэг гүйцэтгэдэг. Өөрийгөө дахин шинээр бүтээдэг. Ийм замаар шинэ эс бүхэнд генүүд нь эсийн сийвэнд нийлэгжих азотлог суурь болон бусад бодисоос шинээр бүтэх болно. Энэ бүхэн нь генүүдийг бодисын солилцоонд татан оролцуулахын зэрэгцээ тэд гаднах орчны хүчин зүйлсийн үйлчлэлд өртөгдөж байдаг. Гарал зүйн мэдээллийн блок болох ген нь хязгааргүй тэр өөрчлөлтийг (мутаци) молекуляр бүтцийн хувирах үндсэн дээр тэсвэрлэж байдаг» 

	 

	гэжээ.

	Гений материаллаг үндсийг нээсэн явдал шим ертөнцийн нэгдмэл болохыг илтгэж байгаа болно. ДНХ-ийн молекулыг дэлхий дээрх бараг бүх амьд бүхний гарал зүйн мэдээлэлд орших тийм бодис гэж болох юм. «Амьдралын түлхүүрийг» хадгалагч, тэгээд ч «эсийн доторх хөгжимчдийн удирдаач» болох ДНХ нь аливаа эс өөрийнхөө үржилд ашигладаг тэр кодыг өөртөө агуулж байдаг. Хүн, хорхой шавж, хээрийн цэцэг, ян эд бүгд ДНХ-ээрээ «төрөл» юм. Энэ амьдралын гарал үүсэл нэг, амьдралын хэрэг явдал харилцан нөхцөлдсөн, тэгээд ч амьдрал нэгдмэл гэдгийг юутай тодорхой, юутай гүн гүнзгий батлан харуулнам. 

	 

	 

	ИЛБЭЧДИЙГ ЛАБОРАТОРИД ЭРЭХ ХЭРЭГТЭЙ

	ДНХ-ийн гайхамшигт шинж чанарын нууцыг тайлснаар эрдэмтэд амьд бие махбодын «бүтээх» тухайд өөрсдийнхөө үзэж байгаагаараа сүрхий буурьтай бодох болсон. Амьдралын хамгийн нандин зүйл болох нөхөн үйлдвэрлэлийнх нь үйл ажиллагаанд чиглэсэн зорилготойгоор оролцох санал тэдний сонирхлыг ихэд татсан. Генийг нэг бие махбодоос аваад нөгөөд шилжүүлэн суулгаж болох, ингэснээр чухам юунд хүрэхийг ажиглан эрхэлж байгаа, шинжлэх ухааны шинэ салбар бол гений инженерчлэл юм. Түүний анхны ололт амжилт, гайхам ирээдүй нь биологид гарах их эргэлтийн тухай өгүүлэх бодомжийг нээж байна.

	Академич А. Баёв ярихдаа: 

	 

	«Гений инженерчлэл (генная инженерия) судлах зүйлийг бүрдүүлдэг, энэ нэрийг хэрэглэх хүрээг хязгаарладаг тийм үйл ажиллагаа, нарийн арга ухааныг илрүүлэхийг л би оролдсон юм шүү дээ. Тэгээд ч таван үндсэн зорилт байх болов уу гэж надад бодогдсон юм. Үүнд:

	1. Байгалийн материалаас генийг ялгаж авах.

	2. Генийг лабораторийн нөхцөлд нийлэгжүүлэх, (үүнийг «хуруу шилнийх» хэмээн нэрлэдэг) улмаар ашиглах.

	3. Шинжээчдийн гар дээр байгаа генүүдэд шаардлагатай бүтцийг тогтоох, мөн генийг танах буюу залгах, засаж сэлбэх, хувиргахад сурах хэрэгтэй.

	4. Энэ тэр аргаар гаргаж авсан генийг албадаж үржүүлэх шаардлагатай. Өөрөөр хэлбэл амьд бүхний онцлог шинж болох өөрөө л дуурайж төрөх чадварыг илрүүлэх.

	5. Эцэст нь хэрэгтэй тэр генийхээ эсэд нэвтрэх, улмаар эсийн бөөмсийн гарал зүйн материалд генийг яаж холбох арга замыг олох л зорилтыг шийдвэрлэх хэрэгтэй юм» 

	 

	гэжээ.

	Энэ бүх ажил юутай нарийн төвөгтэй болохыг хэлэх хэрэггүй биз ээ. Шинжлэн судлаачид эстэй харьцуулахад л аварга том гэмээр тиймэрхүү л бичил объект дээр ажиллаж байгаа болно.

	 

	«Гений инженерчлэлд мэс заслын хутга, хямсаа, ямар нэгэн мэс заслын багаж хэрэгсэл юу ч байхгүй. Байлаа гэхэд хэрэг болохгүй. Тэднийг ферментүүд л орлож чадах юм.

	Биологийн лабораторийн илбэчдэд тусалдаг «багаж хэрэгслийн» бүрэн цуглуулга нь чухамдаа эс бүхэн дотроо л байдаг. Тухайлбал, «мэс заслын хутгыг» өөр төрлийн генээс эсийг хамгаалж байдаг ферментүүд (тэднийг рестиктраз гэж нэрлэдэг) орлох болно. Өөр ДНХ-ийг сэлмээр цавчих лугаа адилаар рестиктразаар тас цохиж болно. Тэгээд ч янз бүрийн рестиктраз нь өөрийнхөөрөө л өөр өөр газарт цохилт өгдөг.

	Ийм фермент олон юм. Судлаач тэдгээрээс сонгож аваад ДНХ-ийн молекулыг хэрэгцээтэй хэсгээр нь цуулдаг.

	Дараа нь гений агуулагдаж буй хромосомын хэрчмийг дахин «оёх» шаардлагатай болдог. Энэ явдалд бие биедээ холбогдох тэр чанар нь эн түрүүндээ тусалдаг билээ. Харин дараа нь лигаз гэдэг фермент дахин хэрэг болдог билээ.

	Ингээд эцэст нь гений мэс заслын сүүлийн үе шат болох бүтээсэн эрлийз молекулаа өөр бие махбодын эсэд шилжүүлэх хэрэгтэй юм. Гэтэл үүнийг ямар хямсаагаар хийж болох сон бил ээ дээ? Дамжуулагч нь фаги хэмээх вирусийн ДНХ молекул болдог. Удамшлын шинэ мэдээллээр дүүргэгдсэн вирус бактерид нэвтрэн ороод өөрийн генийг өгдөг.

	Плазмад хэмээн нэрлэдэг өөр туслагчийг ашиглаж ч болох юм. Энэхүү цагариган молекул нь өөрийнхөө жижигхэн хэмжээнийхээ ачаар ДНХ-ийн бактерийн их биеэс хялбархан салдаг. Түүгээр генийг зүйгээд эсэд илгээж болно.

	Ингээд л гайхамшигт мэс засал дуусах нь тэр...

	Гэлээ ч гэсэн бий болгосон эрлийзэд санаа тавих явдал үүгээр дуусдаггүй. Эсэд нэвтэрсэн генийг тэнд нь ажиллуулах шаардлагатай. Юу гэвэл хромосомд «ажилгүй» олон тооны ген байнга байдаг. Хэрэв нэвтэрч ирсэн ген тэдний сүрэгт нийлбэл юу болох сон бил ээ дээ? Ингэхлээр генийг шаардлагатай хэмжээгээр удирдаж сурах хэрэгтэй.

	Өөр төрлийн генийг бусад бие махбодод шилжүүлэн суулгаж чадаагүй хэр нь амьд шинэ биеийг бүтээх талаар яаж ч бодож болох билээ дээ гэдгийг тэмдэглэх нь зүйтэй юм. Энэ нь хэтийн зорилт гэдэг ч ойлгомжтой. Одоохондоо бол лабораторийн нөхцөлд ДНХ-д шинэ гений зохицлыг бий болгох, ийм бүтэц чухам юунд хүргэхийг тодорхойлох тухай л яригдаж байгаа болно.

	Харин хэр зэрэг санамсаргүй үр дүнд хүрэхийг нь, үгүй ядахдаа иймэрхүү жишээгээр л судлаачид хүний эсийг хулгана, цурвага, тэр ч атугай шумуулын эстэй нийлүүлжээ (бэлгийн бус эсээр нэгдүүлж байгаа болохоор ямар нэгэн ер бусын эрлийзийг хүлээх явдал хэрэггүй болох нь мэдээж гэж өөрсдөө бодоод үзэцгээ л дээ).

	Янз бүрийн төрлийн генийг санамсаргүйгээр нэгтгэх нь урьдчилан хэлж болмооргүй тийм шинж чанартай ДНХ молекулыг үүсгэж болох нь харагдаж байгаа билээ. Бактериас олон эст амьтад хүртэлх генд гений ер бусын зохицол байж болох боломжтой байна.

	Сүүлийн жилүүдэд генийг бактерид оруулах аргыг эзэмшсэн явдал ойрын ирээдүйд чухал хэрэгцээт практик үйл ажиллагаанд шилжүүлэх нөхцөлийг бүрдүүлж байна. Тухайлбал, инсулинийг бүтээгч кодоор нөхцөлдсөн генийг гаргаж аваад бактерид оруулж болно. Ийм бактериуд нь инсулинийг гаргадаг жинхэнэ үйлдвэр болон хувирах юм. Бусад бактерийг ч гэсэн антибиотикийн үйлдвэрт «зохицуулж» болох билээ.

	Шинжлэх ухаанд генүүдийг шилжүүлэн суулгах мэс засал хийх боломжийг нээж байна. Молекулярын биологичид зохиомол генийг бүтээх талаар сод амжилтад хүрч байна. Энэтхэгийн эрдэмтэн Кхорана хэсэг судлаачдын хамт «хуруу шилэнд» анхны зохиомол генийг бүтээжээ. Тэр бээр, тодорхой биохимийн үйл ажиллагааг удирдаж нуклейновын хүчлүүдийн нэгийг нь бий болгодог ДНХ молекулын тэр хэсгийг нь илрүүлж амжсан.

	Өөр нэг амжилттай яваа эрэл хайгуул нь гений нийлэгжүүлэлт юм. Энд цусны уураг болох глобулины бүтцийн тухай мэдээллийг тэмдэглэсэн явдал билээ.

	Эрдэмтэд генийг ДНХ-ийн молекулаас цэврээр нь гаргаж авсан.

	Одоо олонх эрдэмтэд хүний генийг өргөн судалж байгаа туршилтын талаар ярилцах болжээ. Гэхдээ хамгийн гол нь олон зуу мянган төрөл бүрийн генээс чухамхүү хүний эзэмдэж буй тэр л генийг танихад л суралцах шаардлагатай юм.

	Саяхан болтол энэ явдал учир нь олдохгүй занги уяаг тайлахаас ч нэн дор хэцүү төвөгтэй мэт санагдаж байсан. Харин одоо эсийн нэгдэл хэмээн нэрлэгдсэн арга боловсрогдон гарч ирсэн. Эл арга гарал зүйн балар ойд нэвтрэн ороход эрдэмтдэд тусалж байгаа билээ.

	 

	 

	ХУУЛБАРЛАЖ ҮРЖИХ НЬ

	Бие махбодын эс бүхэн гений бүрэн цуглуулгатай, энэ цуглуулга нь янз бүрийн амьтан бүрд өвөрмөц байдгийг дээр дурдсан билээ. Энэ нь үе угсааг үргэлжлүүлэхэд оролцдог бэлгийн эсэд ч бусад эсийн нэг адил хамаарна. Ялгаа нь гэвэл, жирийн эсэд хромосомын бүх бүрдэл агуулагдаж байдаг бол бэлгийнхэд хагас нь байдаг. Бүрэн бүрдэл нь эр эм эсийг нэгдэх үед өөрөөр хэлбэл, үр тогтох үест бий болдог. Үр тогтох процесст биеийн эс хэмээн нэрлэх ерийн эсийг оролцуулж болохгүй гэж үү дээ?

	Үүнийг туршигчид мэлхий дээр туршжээ. Тэд мэлхийний гэдэсний эсээс бөөмийг нь аваад өөр биеийн үр тогтох өндгөнд суулгажээ. Энэ үед өндгөнд байсан эхийнх нь ген жагсаалаас гарсан. Бажгар түрс нь хэвийн боловсрон улмаар мэлхий болон хувирч байв. Тэр нь анх авсан тэр эсийн бөөмийг яг хуулбарласан ажээ.

	Энд өгүүлснээр бол тийм ч хүнд биш гэмээр энэ туршилт нь үнэн хэрэгтээ туршигчдаас нэн их арга ухааныг шаардаж байсан билээ. Эсийн бөөмийг шууд шилжүүлэн суулгасан тухай яригдаж байгаа болохоор лут явдал болж таарах нь ээ дээ? Зуугаас л зөвхөн ганцхан тохиолдолд л мэс засал амжилттай болж байсан. Чухамдаа амжилттай болсон шилжүүлэн суулгалтын үр дүн л нөр хөдөлмөр талаар болоогүйг илтгэнэм.

	Одоо ийм туршилтыг хөхтөн амьтад дээр нэн даруйхан хийж болмоор юм шиг санагдсан. Тухайлбал, хулгана, нохой, үхэрт зохиомол ихэр гаргана гэдэгт хэт горьдоод байгаа бололтой. Гэхдээ л өөрийнх нь төрөлх чанар саад болж байгаа юм шүү дээ. Юу гэвэл халуун цустай амьтдын өндгөн эс нь намагт амьдардаг хоёр нутагтныхыг бодвол зуу дахин жижиг билээ. Тэгэхлээр мэс заслын аргаар шууд шилжүүлэн суулгах тухай ярих хэрэггүй биз ээ.

	Өөр арга зам эрэх хэрэгтэй болсон. Тэгээд ч тэд олсон юм. Одоохондоо цорын ганцхан, гэхдээ нэн найдлага төрүүлж байгаа анхны амжилтыг өгүүлэх юун. Оксфордын шинжлэн судлагч Д. Бромхолл молтогчин туулайн биеийн эсийнх нь бөөмийг өндгөн эсэд шилжүүлэн суулгасан билээ. Тэр бээр онцгой вирусийг ашиглаж эсийг нийлүүлэх аргыг хэрэглэжээ. Тэр вирус нь эсийг халдваржуулж улмаар бие биетэй нь нэгдүүлдэг аж.

	Энэ вирусийг (уг вирусийг анх нээсэн тэр японы хотынх нь нэрээр Севдай хэмээн нэрлэжээ), бусад вирусийн нэгэн адилаар цацраг тусгаж, тодруулбал хэт ягаан туяагаар шарж хоруу шинж чанарыг нь устгадаг. Гэвч вирусээр халдваржсан эс мөн адилхан нэгдэж нийлдэг. Энд эс бүхэнд хэд хэдэн бөөмтэй амьд эс бий болдог. Харин заримдаа бөөмс хамт нэгдэж улмаар онцгой их биеийн эрлийз үүсдэг (яг ийм л замаар хүн ба хулганын эсээс эрлийзүүдийг нь гаргаж авсан билээ).

	Бромхолл өөрийнхөө туршилтад молтогчин туулайн биеэс нь биш, харин лабораторийн нөхцөл дэх нэхдэст амьдарч байсан эсүүдийг нь авсан юм. Тэднийг Сендай вирусээр зуучлуулан өндгөн эсэд «үр тогтоогоод» дараа нь эрлийз эсийг эмэгчин туулайн умайнд хийсэн.

	Нэлээд олон бэрхшээлийг давж туулснаар биологич амжилт олж «амьд даруулд» бөжингийн үр хөврөл бий болсон. Тэгээд ч эрт үхсэн молтогчин туулайгаас авч лабораторийн нөхцөлд үржүүлсэн амьд нэхдэсний тэр л генүүдийг эл үр хөврөлийн эсүүд агуулж байсан билээ. Өндгөн эсийн генүүдийг хэт ягаан туяагаар шарж устгасан юм. Ингэж л эмэгчин туулайн умайд эцгийнх нь яг хуулбар боловсорсон билээ.

	Харамсалтай нь тэд, нарт ертөнцөд мэндэлж чадаагүй юм. Шинжлэн судлаачдад үр хөврөлийн хөгжилтийг зөвхөн эхний үе шатанд нь судлах боломж олдсон. Энэ үеийн хөгжилт нь хэвийн явагдаж байсан.

	Эрдэмтдээс амьтдыг «хуулбарлан буулгахад» олсон анхны амжилтыг тайлбарлахдаа хэт өөдрөг үзэлт зарим мэргэжилтэн, ойрын арваас таван жилд гэрийн тэжээвэр амьтдыг үржүүлэх практик арга зүй боловсрогдчихсон байх болно гэж үзэж байгаа билээ. Гэвч олонх эрдэмтэд энэ бол маш бэрх, нарийн төвөгтэй асуудал хэмээж, ийм таамаглалд тун даруухан, ухаалаг хандаж байна.

	 

	 

	ГАЙХАЛТАЙ УРГАМАЛ

	Гений инженерчлэлд бактерийг бодвол ургамал нь нэн их учир холбогдолтой байж ч магадгүй юм. Ургамал дээрх туршилт нь тодорхой практик үр дүнд байнга хүрдэг. Тэгээд ч энэ нь ургамлын аймгийн бүх анд нөхдийг баярлуулах нь цөөнгүй билээ.

	Улаан лооль, төмс хоёулаа л амтлаг, шимтэй ногоо юм. Тэгвэл төмс улаан лоолийн эрлийзийн талаар та юу гэж хэлэх сэн бол? Энэхүү урьд өмнө үзэгдээгүй ногооны улаан лооль нь газар дээрх, харин төмсний булцуу нь газар доорх хэсгийг нь бүтээх болно. Ийм ургамлыг бий болгох гэдэг нь цаг зуурын асуудал, тэгээд ч ирээдүйд бараг бүх ургамлыг өөр хооронд нь эрлийзжүүлж болно гэж зарим биологич үзэж байгаа болно.

	Эдүгээ зөвхөн л хоёр зүйлийн тамхины ургамлаас авсан эсийг туршсан нь амжилттай болсон юм. Эвцэлдүүлсэн эснээс гүйцэд боловсорсон ургамал гаргах (ургуулах) аргыг боловсруулах хэрэгтэй байгаа боловч энэ нь эрдэмтдийн урам зоригийг огтхон ч мохоогоогүй юм.

	Вологда, Пермь, аль эсвээс Тюменьд байгаа хашаандаа амтат жүрж ургуулахыг Та хүсэж байх болно. Хүйтэнд тэсвэртэй жимст ургамал байдаг боловч харамсалтай нь тэдгээрийн үр жимс амтаар тун тааруухан. Гэвч энэ жимст ургамал нь модонд хүйтэн тэсвэрлэх чанарыг бий болгодог тийм генүүдтэй байдаг юм. Тиймээс ч тэрхүү генүүдийг гаргаж аваад үр жимс нь амт сайтай модны эсэд сэлгэн суулгах боломж нээгдээд байгаа билээ. Гэлээ ч гэсэн бүр гайхалтай зүйлс сүрээрээ эл явдлыг дарах л болно. Академик В. Энгельгарт бичихдээ: 

	 

	«Эрдэмтэд тодорхой зүйлийн бактерид азотын бэхжүүлэлтийн механизмыг тайлахаар мэрийн ажилласаар арван жил боллоо. Аж ахуйн тэргүүн зэргийн ач холбогдолтой энэ зорилтыг шийдвэрлэх явц амжилтаар өндөр бус байгаа юм. Гэлээ ч гений инженерчлэлийн хүрээнд горьдлоготой ирээдүй нээгдсэн билээ. Энд агаар мандлын азотыг ашигладаг тийм гарал зүйн бүрдлээр бактерийн бэхжүүлэгч азотынхыг дуурайлгах, мөн улаан буудай хэрэгцээт азотын бордоогоо өөрөө нийлэгжүүлэх үүднээс тэрхүү гарал зүйн бүрдлийг генд сэлгэн суулгах, өөрөөр хэлбэл, хромосомын ижил цуглуулгатай болгох явдал билээ. Энэ нь олон саяар арвилан хэмнэж, химийн үйлдвэрийн ажиллагааг ихээхэн хөнгөвчлөх сөн буй заа. Одоогоор өөрөө өөрийгөө «бордох» чадвар бүхий тийм ургамлыг бүтээх талаар туршлага тавьж байгаа билээ» 

	 

	гэжээ.

	Өөр жишээ авъя... Бактериас авсан дөрөв таван генийг ургамлын эсэд нэмж хийж болно. Тэд шаардлагатай ферментүүдийн нийлэгжилтийг удирдаж, ингэснээр эс нь хлорофиллын зэрэгцээ тэжээлийн шингэцийг огцом дээшлүүлдэг витамин В12-ыг хуримтлуулах болно.

	Гений инженерчлэлд багагүй сонирхолтой ажлыг амьтдын ертөнц дээр хийж байгаа юм. ЗХУ-ын шинжлэх ухааны академийн Сибирийн салбарын гаралзүй ба эс судлалын хүрээлэнгийн орлогч захирал Б. Шумный ярихдаа:

	 

	— Цэнхэр чоно, улбар шар туулай гэдэг нь зөвхөн үлгэрт л гардаг гэж хэлж болох юм. Гэтэл харин гарал зүйчид, эрдэмтэд амьтдын хачин сонин өнгийг бодитойгоор байлгаж болно хэмээн зарчмын хувьд зөвшөөрч байгаа билээ. Ер нь тэгээд шууд хэлчих юм бол манай хүрээлэнгийн хэсэг ажилтан чухамхүү ийм л чиглэлээр ажилладаг. Тэд гартаа тааралдсан амьтад дээр бус гагцхүү онцгой чухал үнэт үслэг ангийн арьсны байгалийн өнгийг л хувиргаж байгаа билээ. Манай хүрээлэн олон жилийн туршид үнэг, булга, усны булга, цагаан үнэгний арьсанд олон янзын будаг «тавих» талаар ажиллаж байна. Онцгой судлагдсан нь усны булга юм. Одоо манайд усны булганы гуч шахам төрлийн арьс бий. Хүрээлэнд байгаа арьсны эл цуглуулга нь нэн сонирхол татсан үзмэр болж байгааг хэлэх хэрэгтэй юм. Ер нь ч усны булганы арьс маш гоёмсог л доо. Гэхдээ л сор нь гялалзам арьс хар, хүрэн, цагаан цэнхэр, тэгээд ч сувд, эрдэнийн чулуу лугаа адил өнгөөр алаглан бүхэл бүтэн өнгө будгийн нийлэмж үүсгэн байхыг харваас таны гоо сайхны таашаал төрөх нь зүйн хэрэг. Манай цуглуулгыг үзсэн зарим гийчид энэ бол хиймэл биш чухамхүү байгалийнх нь өнгө гэдэгт итгэхгүйгээр мэлзэх тал ч гарч байсан удаатай. Арга ч үгүй юм, тэд амьтны хүрээлэнгийн сараалж дотор эрдэнийн чулуу мэт өнгөтэй араатан гүйж болно гэдгийг төсөөлж яахан чадах билээ дээ.

	 

	 

	ШИЙДВЭРЛЭГДЭЭГҮЙ МАРГААН

	Чухам яагаад нэг гэр бүлд л гэхэд янз янзын ааль араншинтай хүмүүс тодруулбал, зожиг, эгэл шулуун, цагаан санаатай, уриалгахан, тэр ч атугай зартай хувиа хичээгч өсөж бойждог байна вэ? Юуны учир ах эгч дүүсийн дотроос цорын ганц нь авьяаслаг зураач болоод бусад нь юугаар ч тодордоггүй байна вэ?

	Энэ бүхнийг удамшлаар л тайлбарлах болно гэж зарим эрдэмтэн хариулдаг. Удамшлын нөлөө нь нэлээд онцлогтой юм. Эцэг эхийнх нь төдийгүй өвөг дээдсийнх нь зан ааш, авьяас чадвар, тэр ч атугай дадал зуршил нь хүүхдэд элдэв байдалтайгаар дамжигдаж болно. Заримдаа удамшсан шинж байдал нь илэрхий харагддаг. «Бүх байдлаараа эцгээ хуулбарлачихсан юм хэмээн ууган хүүгээ эх нь хэлээд цааш нь, — Бага нь бол ч надыг дуурайчихсан юм шүү» гэдэг. Гэхдээ л ихэнхдээ хүүхэд эцэг эхийнхээ, бас өвөг эцэг, эмэг эхийнхээ төрөлх ааш, дур сонирхлыг «зээлдсэн» байдаг билээ. Чухам ийм учраас л нэг гэр бүлд зан байдлаараа өөр өөр хүмүүс өсөж торнидог ажээ.

	Тэгээд ч авьяас билиг, чадварын хувьд гэвэл хэрвээ гэр бүлд хөгжимчин төржээ гэж л бодоход эцэг эхийнх нь аль нэгнийх нь өнгөрсөн үе удамд ийм авьяастан байсан болж таарах нь ээ. Тэр нь мэргэжлийн хөгжимчин байгаагүй хэр нь хөгжмийн гаргууд авьяас чадвартай байсан нь эргэлзээгүй; тэгээд ч удамшлаар дамжигдсан байж болох талтай. Тэгвэл чухам ямар орчноор дамжигдсан байх вэ? Энэ нь шийдвэрлэх нөлөө болж чадахгүй юм. Хүний бүх талын хөгжилт нь удамших хатуу программчлалтай байдаг.

	Нөгөө эрдэмтэд нь дээрхийг үгүйсгэдэг юм. Хүний зан ааш, дадал зуршил, авьяас чадвар нь амьдралын нөхцөл, хүрээлэн буй орчин, хүмүүсийн нөлөөгөөр бүрэлдэж бий болдог, чухамдаа эл зүйлсийн нөлөөгөөр л хүн төлөвшдөг. Удамших гэдэг нь тэгээд юу болж байна вэ? Гол нь бие цогцос, үс, нүдний өнгө, өндөр нам гэх мэт бие бялдрын шинж тэмдэг нь л удамшдаг.

	Ер нь ч тэгээд удамшлын талаар сүүлчийн эл үзлийг хамгаалагчид иймэрхүү л байдлаар бодол саналаа илэрхийлж байгаа болно. Гэвч сүүлийн үед энэ үзэл бодол дээр хатуу зогсох явдал улам бүр хэцүү бэрх болсоор л. Академик А. Хрипков ярихдаа: 

	 

	«Бие хүний хөгжил нь биологийн ч тэр, нийгмийн ч тэр хоёулынх нь хүчин зүйлийн хамтын нөлөөгөөр нөхцөлдөж байдгийг өнөө үед зоригтойгоор батлан хэлж болно. Гэхдээ гаднах орчин удамшлын хоорондын харилцан үйлчлэл нь нарийн төвөгтэй, эрчимтэй, хувирамтгай процесс тул тэрхүү хамтын гэдгийг нь хөдөлгөөнгүй механик бүдүүвч адилаар авч үзэж болохгүй нь бас ч учиртай. Нэг талаас орчин хүүхдийн хөгжилд чухал хэрэгцээт нөхцөл болоод зогсохгүй үндэс нь болдог... Нөгөө талаас биологийн урьтал нөхцөл нь хүний оюун санааны хөгжилд чухлаар барахгүй гарцаагүй хэрэгцээт зүйл даруй мөн. Бие хүн болж төлөвшихөөр тийм оюун ухаантай хүн л төрөх хэрэгтэй юм» 

	 

	гэжээ.

	Тэр нэг цагт австрийн эмч гүн ухаантан Э. Фейхтерслебений: «Ямар ч хүн дээшилж дэгжиж чадах боловч хувирч үл чаднам» гэж хэлсэн үг юутай гүн утгыг агуулнам.

	Нийгмийн хүчин зүйлс хэмээн нэрлэдэг сургалт, хүмүүжил, хоол унд, орон сууц, спортоор хичээллэх онцлог, өөрөөр хэлбэл хүрээлэн буй нөхцөл нь хүнд эрхэм чухал, шийдвэрлэх нөлөө үзүүлдэг нь эргэлзээгүй юм. Хүн бол нийгмийн амьтан мөн. К. Маркс: «Хэрэв хүний зан ааль нөхцөл байдлаас шалтгаалан тогтдог юм бол хүн ёсны тийм нөхцөл байдлыг үүсгэж бий болгосон байх л хэрэгтэй юм» гэж хэлсэн нь бас ч учиртай болой.

	Гэвч бид өөрсдийнхөө биологийн мөн чанарыг мартаж болно гэж үү дээ? Мартаж хэрхэвч болохгүй. Профессор Ю. Керкис хэлэхдээ: 

	 

	«Саяхан болтол хүний биологийн ба нийгмийн гэгдэх хоёрдмол мөн чанарыг хүлээн зөвшөөрөхийг ер нь л үзэл сурталд харш илрэл хэмээн үзэж байлаа. Аз болоход тэр цаг үе бүрмөсөн улиран одсон билээ. Гэлээ ч гэсэн тухайн асуудлын «ер бусын байдал» нь уул салбарын шинжлэх ухааны орчин цагийн байдлыг мэддэггүй буюу аль эсвээс үеэ өнгөрөөсөн ягшмал номлолд автсан тийм хүмүүст ямагт «этгээд сонсогдохоос» гадна байнга цухалдахад хүргэх ажээ. 

	 

	«Вопросы философии» сэтгүүлийн 1976 оны №3-д П. Н. Федосеевын бичсэн «Философи, нийгмийн судлал дахь нийгэм ба биологийн асуудал» өгүүлэлд дээрх асуудлын талаар тодорхой тусгажээ.

	Манай аугаа их үйл хэрэг, нийгмийн сайн сайхны төлөө зориг бадрангуй шударгаар хөдөлмөрлөж байгаа зөвлөлтийн хүмүүсийн тухай мэдээ баримт өдөр алгасалгүй ирдэг. Энэхүү баримт нь манай ахуй байдал хүмүүжилд шийдвэрлэх үүрэгтэй болохыг өгүүлнэм. Гэвч үүний зэрэгцээ хүмүүжлийн ажлын үр нөлөө, олон нийтээс буруушааж байгааг үл анзааран төрөлх чанараа насан туршдаа «удирдлага болгосон» тийм хүмүүс ч байдгийг бид бас мэднэ.

	«Удам бүхий» шунахай этгээд ямар ажил эрхэлж байлаа ч гэсэн идэж завшихын ширгэшгүй хүслэнд үхэн үхтлээ автагдаж байдаг. Заримынх нь есөн сүвнээс хувиа хичээгчийн үнэр ханхалж өөртөө л ашиггүй бол өчүүхэн ч атугай юманд үл хөдөлнө. Бас зарим нь зөвхөн бусдыг л захирах ямагт «толгойлогч» байх гэхээс «нойр хоолоо мартчихдаг» байна.

	 

	 

	ИХЭР ХҮҮХДИЙН ТУХАЙ ДУУЛЬ

	Академик П. Анохин бичсэн нь: 

	 

	«Төрснөөсөө хойш олж авсан тэгээд ч хүний өвөрмөц онцлог хэмээн үздэг олон зүйл үнэн хэрэгтээ удамшилд агуулагдаж бидний мэдрэлийн бүтцийн тогтсон харьцаа бүхий хэлбэрээр оршдогийг би батлах байна.

	Арван таван жилийн турш миний хамтран зүтгэгчид эмнэлгийн төрөл бүрийн магадалгаагаар бүтэхгүйд тооцогдсон хүний үр хөврөлийг гурван сартайнхаас нь эхлэн судалсан юм. Хүн дүрсээ хэдийнээ олчихсон, ердөө л 500—600 грамм жинтэй алган дээр багтах тавхан сартай тийм уургийг харах юм бол аргагүй л хүн мөн дөө гэсэн сэтгэгдэл төрүүлнэ. Энэ ураг өөрийгөө гаргачихлаа гэж гомдол дургүйцлийн бүх л өвөрмөц байдлыг илэрхийлэн уйлж, эхэр татаж, бас нүүрний хөдөлгөөнөөрөө харуулж байсан билээ».

	 

	Нялх хүүхэд бие махбодод нь удамшиж ирсэн зарим үйл хөдлөлийг аяндаа л хийж эхэлдэг. Чухамхүү үүний л туслалцаатайгаар тэр «яваандаа хүн болж хувирдаг» учраас л уул үйл хөдлөлүүд нь нялх хүүхдийн оюун санааны хөгжилд чухал үүрэг гүйцэтгэх ажээ.

	Сүүлийн үед шинжлэн судлаачид хүүхдийн төрөлхийн авьяас чадварын учир утгыг магадлахын үүднээс нэг өндгөн эсийн ихэр хүүхдэд анхаарлаа хандуулах болсон юм.

	Ихэр хүүхэд янз бүр байх нь мэдээж. Зарим нь хоёр өөр өндгөн эсээс бүрэлдэж бий болох учир удамшил нь ч бас ялгаатай. Дундуураа хуваагдсан нэг л өндгөн эсээс төрж гарсан ихэр ч байдаг. Ер нь ч тэгээд үүнийг хоёр хэсэг болсон нэг л бие махбод гэхэд болох юм. Аль аль нь ижилхэн удамшлын программтай. Үүнээс үзэхэд мэдээжийн хэрэг нэг өндгөн эсийн ихэр бол ялимгүй зүйл дээр ч хүртэл, ер нь тэгээд дур сонирхол нь ав адилхан байж л таарна. Тэр хоёрын сонирхдог ном, дуртай дуу хөгжим нь ижилхэн, тэр ч атугай нэг хүнд ч сэтгэлтэй болох аж. «Ихэр охид» нэг залууд, харин «ихэр залуус» нэг бүсгүйд дурлах нь цөөнгүй байдаг. Францын сэтгэл судлаач Р. Заззо ихрүүдийн дотор судалгаа явуулаад улмаар тэд бол «бичил ертөнц» юм гэсэн дүгнэлтийг хийжээ. Хүн бүрийн хувийн онцлог давтагдахгүйн нэгэн адилаар аливаа ихэр хоёр ч давтагдашгүй юм.

	Ийм ихэр хүүхэд өөр өөр нөхцөлд биеэ хэрхэн авч явж байгаа болон ямар өвчин тусаж байгааг харьцуулан үзсэнээр хүний удамшлаас чухам юуг нь өөрчилж хүмүүжүүлж болох, харин юуг нь өөрчилж болохгүйг тодруулж болно.

	«Дуурайсан байх чанар» нь удамшлаас ямар хэмжээгээр хамаардаг болохыг эрдэмтэд эртнээс сонирхож байсан ихэр хүүхдүүд бие биетэйгээ харьцаж, хамт л өсөж торнино гэх юм бол ижилхэн дур сонирхол, дадал зуршилтайгаар хүмүүжигдэх нь мэдээжийн хэрэг шүү дээ. Энэ асуудлыг тодруулахын үүднээс америкийн судлаачид эрүүгийн гэмт хэрэг үйлдсэн ихрүүдийн намтартай танилцжээ. Сонирхолтой учрал ч тааралдсан. Эцэг эх нь салахдаа нэг нэгээр нь авсан тул зарим ихэр бие биеэ огт танихгүй байжээ. Гэсэн хэр нь өсөж том болсон хойноо бараг л адилхан шахуу тийм гэмт хэрэг хийж шийтгэгдсэн байв.

	Тэгвэл, гарсан өдрийн гараг, төрсөн өдрийн төөрөг гэдэг хуучин үг бараг үнэнтэй болж байх шив дээ?

	Анагаах ухааны доктор Б. Никитюк тайлбарлахдаа:

	 

	«Энд хачин сонин юм юу ч алга. Өөр өөр гэр бүлд өссөн ах дүү хоёр ихэр хэрэгтэн болсон байна. Гэр бүлд нь ч тэр, нийгэмд нь ч тэр эрүүл саруул бус байдал хүрэлцээтэй байснаас л тэднийг хэрэгтний замд түлхэн оруулсан нь тодорхой билээ. Хоёулаа ижилхэн «хулгайчийн мэргэжлийг» сонгосон бол ч өөр хэрэг юм. Энд удамшил тодорхой үүрэг гүйцэтгэсэн нь мэдээж. Чухамхүү «тодорхой» л юм шүү дээ. Удамшлын тухай яригдаж байгаа хэдий боловч энэ нь эцэг эхээсээ зан араншны бат тогтвортой аль нэгэн муу зуршлын программыг генийхээ хамт авдаг гэж бодож болохгүй. Ерөнхийдөө бол бодит онцлог шинжийг бус, харин зөвхөн аливаад өртөмтгий тэр л зүйлийг хүн өвлөж авдаг юм» 

	 

	гэжээ.

	ЗХУ-ын Сурган Хүмүүжүүлэх ухааны Академийн хүүхдийн бие бялдрыг судлах эрдэм шинжилгээний хүрээлэнгийн эрдэмтэд ихэр хүүхдүүдийг судлаад сонирхолтой зүй тогтлыг илрүүлсэн билээ. Тухайлбал, хөхүүл хүүхдийн өсөлт хөгжилд удамшил ердөө л 30 ―40 хувь, харин хүрээлэн буй орчин нь 60―70 хувь нөлөөлж байсан. Гэвч сургуулийн жилүүдэд хүүхдийн хөгжилд удамшил нь далан хувь, бие бялдрын бэлтгэл, хоол унд, орчны нөхцөл болон бусад зүйлийн үр дүн нь зөвхөн гучин хувиар нөхцөлдөх ажээ.

	Хоёр ихрийг бүр бага байхад нь салгаад нэгийг нь хотод үлдээгээд нөгөөг нь тосгонд өвөг эцгийнд нь очуулжээ. Ингээд арван хоёр жилийн дараа уулзаад зургаа авхуулжээ. Ижилхэн зүйл олон байсан боловч зураг дээр ч тэр, амьдрал дээрээ ч тэр мэдэгдэхүйц ялгаатай байдал илэрсэн. Хөдөө байгальд ойр өссөн хүүгийн бие бадируун, ааш зангаар уужуу тайван байхад ах нь туранхайвтар, нэлээд хөдөлгөөнтэй, бухимдуу харагдаж байсан болой.

	Тэгэхлээр байгаль эх өөрийнхөө бүтээлийг ахин сэргээхэд нь үндэс суурь болдог тэр л зүйл маань удамшил билээ.

	Философийн ухааны доктор А. Шишкин тэмдэглэхдээ: 

	 

	«Удамшлын тухай орчин үеийн сургаалыг Ломброзын удамшлын үүргийг хувь тавилан, үйлийн үрээр авч үздэг үзэлтэй хутгаж ердөө ч болохгүй. Гэвч соён гэгээрүүлэгчдийн хуучин үзэл бодлоор бол бие бялдрын хэвийн зохион байгуулалттай хүмүүс юм сурах талаараа адилхан, алив хүнийг хүмүүжүүлэх замаар юу л хүссэнээ хийж болно гэдэг нь л асуудлыг хөнгөвчилж байсан нь тодорхой юм» 

	 

	гэжээ.

	Хүрээлэн буй орчин, хүмүүжил амьдралын нөхцөл нь байгаль эхийн заяалгасан «алдааг» засахад нэмэр хандив үзүүлэх нь мэдээж.

	Америкийн судлаач М. Мак-Гроугийн туршилт тодорхой харуулах аж. Тэр бээр төрөх үедээ нэн ялгаатай байсан тийм хоёр ихрийг ажиглан судалжээ. Нэгэн нь чийрэг, хөдөлгөөнтэй байхад нөгөө нь бие султай, удаан хүүхэд байсан. Эрдэмтэн хоёр жил сул биетэй хүүхдийг нь «сайжруулсны» үр дүн гарч ихэр хоёрын байдал эсрэгээр эргэсэн билээ.

	Гэхдээ энд нэгэн нэн чухал санааг бодолцох хэрэгтэй юм. Юу гэвэл, байгаль эхийн «гүйцээгээгүйг» засаж сайжруулах оролдлого нь хэрэг явдлыг муутгаж болох талтай. Тухайлбал сул биетэй хүүхдийн бие бялдрыг эрчимтэй хөгжүүлэхээр Мак-Гроугийн боловсруулсан тэр программ генээр программчлагдсан биеийнх нь хэр хэмжээнээс хэтэрсэн байж болох бөгөөд ер нь тэгээд нэн хязгаарлагдмал болох нь тодорхой. Хүн бүр Власов, Брумелийг төрүүлэхгүй шүү дээ.

	«Наука и жизнь» сэтгүүлийн сурвалжлагч Т. Торлина сонирхолтой баримтыг эш татаж өгүүлсэн нь: 

	 

	«Ихэр хүүхдийг үздэг байсан Подольскийн эмнэлэг дээр маш адилхан ихэр, залуухан бүсгүй Оля, Наташа нартай би танилцсан юм. Тэр хоёр нэг өндгөн эсийн ихэр боловч сонирхол, зан төрхөөрөө шал өөр байсан. Наташа нь бүжигт явах дуртай байхад томоотой Оля нь бүжигт дургүй, тэгээд л найрал дуу, ном, театраар «сэмхэн» уйтгараа сэргээхийг эрхэмлэдэг байсан. Томоотой ихрийнхээ шахалт шаардлагаар л Наташа эмнэлэгт үзүүлэхээр ирсэн ажээ. Гэтэл юу болсон гэж санана? Цусны даралт нь хэцүүдчихээд байхад Наташа ажиг ч үгүй бүжиглээд л явж байсан буюу. Харин томоотой Оляд ч бас л «твист»; «шейктэй» төстэй, идэвхтэй хөдөлгөөнийг ойшоодоггүй байсны улмаас энэ өвчин бүр даамжирсан байжээ. Тэгээд ч эмч нар хоёулыг нь эмчлэх болсон юм. Подольскийн зарим ихэрт үүрэглэдэг өвчин байсныг илрүүлсэн бөгөөд газар авхуулахгүйн тулд урьдчилан сэргийлсэн арга хэмжээг авч байгаа болно».

	 

	Нэг өндгөн эсийн ихэр хоорондоо эвтэй байх нь ховор, харин санаа нь гайхалтай нийлдэг тухай олонтоо ярьдаг. Гэвч ёс зүйд хамаарахгүй зүйл ч бий. 

	Нэгэн эх ихэр хөвгүүдийнхээ талаар ингэж л ярьж байна даа:

	— Тэр хоёр дандаа л юмаа булаацалдаж байдаг. Хэрэв хэн нэгнийх нь цамцны товч тасарсан байх юм бол нөгөөгийнхөө товчийг тас татаад: «Чамд ч байх хэрэггүй» гэдэг. Хооллох болоход нэгэнд нь ямагт амттай сайхан зууш байхад нөгөөд нь ямар ч хэрэггүй байдаг. «Түүн шиг таргалахыг хүсэхгүй байна» гэж хашхирна. 

	ЗХУ-ын Сурган хүмүүжүүлэх ухааны академийн академич, сэтгэл судлаач А. Леонтьев бичихдээ: 

	 

	«Гарал зүйчид нэг өндгөн эсийн ихрүүдийн сэтгэцийг судалсан судалгаандаа тэд «сэтгэцийн онцлог олон шинжээрээ» адилхан байдаг мэтээр байнга эш татдаг. Энэ нь үнэн хэрэгтээ тийм биш юм. Зөвхөн энгийн нейрофизиологийн үйл ажиллагаагаараа (мэдрэлийн тогтолцооны хэв шинж, темперамент) адилхан болох нь тогтоогдсоныг нэмж хэлэх хэрэгтэй. Сэтгэцийн онцлог шинжийн хувьд гэх юм бол эрдэм шинжилгээний зохиолд бичсэн олон тохиолдол нь (65 хувиас дээших нь) адилгүй гэж үзсэн байгаа билээ».

	 

	Эрт дээр үеийн хүмүүс ихэр хүүхэд төрөхийг бурхны ид шид мэтээр үзэж байсан. Грекийн домгийн нэрт баатар Геракл нь Ификлийн ихрийн өрөөсөн нь байсан гэдгийг цөөн хүн мэдэх буй заа. Геракл Зэвсийн хүү байсан бол Ификл газар дээрх эцгийнх нь хүү байсныг домогт өгүүлдэг. Ер нь тэгээд ихэр хүүхдийг гайхаж харахын сацуу хааяа эмээдгийн учир чухам үүнд л оршном.

	Эртний Египетэд үй түмэн бурхдаас ихэр хоёр Осирис, Исидаг илүү хүндэтгэн биширдэг байжээ. Эртний ромын дээд бурхан Юпитер Юнона хоёр бас л ихэр аж.

	Алс Дорнодын хязгаарт орших нивхчүүдийн дунд ихэр хүүхдэд бурхны ид шид үйлчилсэн байдаг гэсэн үзэл бодол саяхан болтол үзэгдсээр байсан. Бөө нар түүнийг бурхан тэнгэрийнх гэсэн нь сайн хэрэг болсон. Хэрэв буг чөтгөртэй холбосон байсан сан бол ч сая төрсөн ихэр, төрүүлсэн эхэд муу юм болж мэдэх л байсан.

	Манай оронд дунджаар зуун хүүхэд тутамд нэг ихэр төрж байгаа болно. Ихэр хүүхэд голдуу нуруулаг эмэгтэйгээс төрдөг тухай сонирхолтой тоо баримт бий. Негрүүдийн дунд ихэр төрөх явдал хоёр дахин их байдаг. Гэтэл Японд хоёроор ч ихэрлэх нь цөөн бөгөөд гурвын тухайд бүр ч ярих хэрэггүй юм.

	Өнгөрсөн зуунд хэвлэгдсэн А. Башуцкийн номд өгүүлсэн нь: 

	 

	«1782 оны 2-р сарын 27-ны өдөр Никольскийн сүмээс Москва хотноо нэгэн бүртгэл мэдээг илгээжээ. Шуйскийн хошууны тариачин Федоров Васильев хоёр удаа гэрлэж 87 хүүхэд төрүүлсэн. Анхны эхнэр нь дөрвөн ихрээр 4 удаа, гурван ихрээр 7 удаа, хоёр ихрээр 16 удаа нийтдээ 27 удаа төрсөн. Сүүлийн эхнэр нь гурван ихрээр 2 удаа, хоёр ихрээр 6 удаа төрсөн. Тэр үедээ Васильев 75 настай, хүүхдүүдээс нь 82 нь эсэн мэнд байсан аж».

	 

	 

	ГЕН БА ГЭМТ ХЭРЭГ

	1978 оны 8-р сард Москва хотноо олон улсын гарал зүйчдийн XIV чуулган болж байсан тэр өдрүүдэд «Комсомольская правда» сонины сурвалжлагч, биологийн ухааны доктор Л. Л. Киселевээс асуусан нь:

	— Хүний бие махбод нь сайн ба муугийн, бодь сэтгэлийн ба аймхайн, үзэн ядах ба хөөр баярын гентэйгээр төрдөг гэж зарим биологичид үздэг. Энэ талаар гений инженерчлэлийнхэн, юу боддог вэ?

	Эрдэмтэн хариулсан нь:

	— Энэ асуулт нейро-биологи, нейро-генетикт хамаарна. Ер нь л мэдрэлийн системийн молекуляр биологи (одоогоор ийм нэр томьёо байхгүй байгаа боловч шинжлэх ухааны ийм салбар бий болно гэж би боддог) гэж байж болох л юм. Гэвч энд туршилтын маш хэцүү бэрх тал бий. Энэ асуултад шууд оновчтойгоор хариулж хараахан болохгүй нь харагдаж байгаа болно. Ер нь ч тийм боломжийг бүрэн үгүйсгэчхээд бас тэгээд нотлохоор оролдох нь утга учиргүй хэрэг биз ээ гэж би бодож байна.

	Адгуус амьтанд айх буюу уурлах болон бусад мэдрэхүйг хөндөх тодорхой байршсан цочролын төв байдгийг нь олж илрүүлсэн билээ. Одоо сайтар судлагдсан учраас ийм төв байдаг гэдэгт эргэлзэх явдалгүй юм. Гэлээ гэхдээ үүнтэй адилтган үзэх нь зохисгүй хэрэг болох нь гарцаагүй агаад мэдрэлийн төвөөс ген хүртэл ч бас асар том зай байгаа буюу.

	Эрдэмтний болгоомжилж байгаа нь ч бас ойлгомжтой юм. Нэг талаас, дээр дурдсанчлан хүний бие, зан авирт холын элэнц хуланцаас нь ямар нэг юм хадгалагдаж явааг үгүйсгэхэд хэцүү юм. Энэ «ямар нэг юм» нь нийгмийн тухайн нөхцөлд хүмүүжлийн алдаа болон бусад тодорхой ба тодорхой бус олон хүчин зүйлийн нөлөөллөөс болж нийгэмд харш үйлдлийн хэлбэрээр гарч ирж болно. Нөгөөтээгүүр, шинжлэх ухаан энэ талаар бодитой зүйлийг хараахан хэлж чадаагүй байгаатай холбоотой юм. Иймээс ч эргэцүүлэн бодсон бодол олон янз, зөрөлдөөнтэй байгаа буюу.

	Хууль цаазын ухааны доктор В. Кудрявцев: 

	 

	«Гаралзүйн онцлог, гэмт хэргийн хоорондох холбогдлын тухай санаа бодол нь учир дутагдалтай баримт материал дээр тулгуурлагдсан гэж би боддог. Англи, Австри болон бусад оронд явуулсан судалгаанд хамгийн олон нь л гэхэд 200 хүн хамрагдсан ажээ. Энэ хэдхэн хүнээр төлөөлүүлэн үзэж болохгүй нь мэдээж. Ийм болохоор хүний гарал зүйн онцлог, гэмт хэргийн хоорондох баталж байгаа тэр холбогдлыг үнэн зөвд тооцож үл болно.

	Мэргэжлийн биш хүмүүс гэмт хэрэг гэхээр л гол нь хулгай, хүний амь бусниулах явдал гэж ойлгодог. Гэтэл, эрүүгийн хуульд 250 гаруй бүр янз бүрийн гэмт хэргийг заасан байдаг. Гэмт хэрэг гэдэг нь түүхэн ёсоор бүрэлдэн бий болсон, тодорхой хэмжээнд байдаг жишмэл категори юм. Хуулиар хориглосон үйл ажиллагааны хүрээ нь гэмт хэрэгт тооцогдох бөгөөд янз бүрийн нийгэм - түүхийн нөхцөлд өөр өөр байдаг».

	 

	Биологийн ухааны дэд эрдэмтэн В. Гиндились: 

	 

	«Өнөө үед физиологийн идэвхт холбоонд оролцдог бараг бүх биохимийн урвалыг ген хянаж байдаг болох нь таамаглал төдий зүйл биш, харин яг нотлогдоод байгаа юм. Ийм учраас шинжлэх ухааны бус байр сууринаас л хандах юм бол хүний сэтгэцийн үйл ажиллагаа дахь гарал зүйн хяналтыг үгүйсгэхэд хүрэх болно» 

	 

	гэжээ. 

	Анагаах ухааны доктор М. Вартанян: 

	 

	«Гэмт хэргийн тухайд гэх юм бол энэ нь нийгмийн асуудал болох нь гарцаагүй. Тийм ч учраас энэ талаар нэг ч биологич маргахгүй. Биологичид бүр өөр асуудлыг сонирхож байгаа юм. Нийгэмд харш зан үйлдлийг хэлбэржихэд биологийн хүчин зүйлс ямар «хувь нэмэр» оруулж байгааг л тодруулах явдал билээ. Тухайлбал, одоо хууль зөрчсөн насанд хүрээгүй хүмүүсийн дийлэнх хувийг нь сэтгэхүйн эмгэгийн шинж тэмдэгтэй, уураг тархины органик гэмтэлтэй хүүхэд эзэлж байна. Хэвийн хөгжилтэй хүүхдийг бодвол тэд хууль зөрчих явдалд өртөх нь амархан байдаг нь мэдээжийн хэрэг юм».

	 

	Биологийн ухааны доктор В. Малиновский: 

	 

	«Гэмт хэргийн асуудал нь бичил орчин, темперамент, өөрөөр хэлбэл удамшлаас хамаарна. Гэхдээ удамшлын темперамент нь хүн хэрэгтний замаар л явна гэсэн ганц утгыг илэрхийлж байгаа ч юм биш ээ».

	 

	Үйлдсэн гэмт хэргийн анхдагч шалтгааны тухайд гарал зүйчдийн үзэл бодлыг тууштай эсэргүүцэгчид нь удмын үнэнхүү «арчаагүй байдлаас» болж гэмт хэргийн замд ордог, тэгээд ч тэр хоёрыг шууд холбоотой мэтээр ойлгодог. Үүнээсээ болоод л тэд санал нийлдэггүй, тэрийг нь ч бас буруу гэх газаргүй. Харин гаралзүйчид бол ондоогоор ярьдаг юм.

	Хүний амьдралын үйл ажиллагаа дахь зан төрхийн элдэв онцлог нь гаралзүйн хувьд энгийн буюу нийлмэл байдлаараа ялгаатай байдаг. Энгийнх нь салангид буюу заримдаа цорын ганцхан генээр тодорхойлогдох шинж чанар юм. Тухайлбал, зарим удамшлын өвчин үр ачид нь дамжих болно гэдгийг төвөггүйхэн таагаад хэлчхэж болох л юм.

	Гэтэл төрөл бүрийн олон арван, олон зуун генээр нөхцөлдсөн гаралзүйн нийлмэл шинж чанарын хувьд гэвэл огт өөр хэрэг юм. Хүний зан төрхийн онцлог нь (тэгээд ч бүх дээд амьтдын нэгэн адил) гарал зүйн хувьд үлэмж нийлмэл байдалд үндэслэгдсэн шинж чанарт хамаардаг билээ. Тэднийг хараахан тогтоогдоогүй байгаа маш олон тооны ген хянаж байдаг.

	Бид гол чухал зүйлээ хөндөөгүй л байгаа билээ. Хүн тус бүрийн өөрийнх нь удамшлын онцлог, удамшсан хэв шинж нь амьдралын аливаа нөхцөлд мөрдөгдөх ёстой тийм хөтөлбөр болж чадахгүй, чадах ч үгүй. Удамшсан хэв шинж орчин (нөхцөл байдал) хоёрын харилцан үйлчлэлийн үр дүнд л удамшлын шинж чанар амьдралд илрэн гардаг. Иймээс ч хүний зан төрх хамгийн өргөн утгаар нь авч үзэж байгаа тэрхүү нийгмийн (социальный) нөхцөл байдлаас шийдвэрлэх хэмжээгээр шалтгаалдаг. «Дээд удмынхаа хэлж үлдээсэн» олон зохисгүй гуйлтыг сэтгэлээрээ жолоодож, эд зоригоороо тогтоон барих чадвар хүнд байдгийг мартаж яасан ч болохгүй юм. Гэхдээ энд хүмүүжил, үзэл бодол, тэр ч атугай тушаалыг ойлгох чадвар (дахиад л удамшлынх шүү дээ) нь чухал үүрэг гүйцэтгэдэг. Ийм чадвар хүн бүрд өөр өөр байх нь мэдээжийн хэрэг.

	Үүнээс үндэслээд гэмт хэргийн үүсэх нэгдмэл шалтгаанаас удамшлынхыг нь хасах хэрэггүй хэмээн биологичид үзэж байгаа болно.

	 

	 

	СУУТ УХААНЫ ТУХАЙ ӨГҮҮЛЭХ НЬ

	Т. Эдисон, суут ухаан нь, зөвхөн нэг хувийн авьяас билиг, ерэн есөн хувийн хөдөлмөр хэмээн ярих дуртай байсан. Бүтээлч хөдөлмөрийг эрхэмлэдэг энэ хүнд итгэж болно. Гэвч манай ертөнц дээр хамгийн өнө мөнхийн эрхэм төгс бүхнийг бүтээж байдаг ганцхан хувийн авьяас билиг чухам хаанаас гарч ирдэг вэ?

	Хэрвээ энэ асуултад түргэн хялбархан хариулчих юм бол тэр нь л ёстой жинхэнэ гайхамшиг гээч болох сон буй заа...

	Сод хүмүүсийн «удамшлын бүтэц» нь бидэнд мэдэгдээгүй байгаа, чухам яагаад мэдэгдээгүй байгаа нь ч ойлгомжтой юм. Сэтгэхүй, үзэл санаа, бүтээх үйлсийн эх үүсвэр болсон хүний уураг тархи нь санасанчланг бодоход төдий л гүн биш хэр нь дориун судлагджээ.

	Бараг хүн бүрд оюун ухааны хэмжээлшгүй чадвар далд агуулагдаж байдаг гэдэг цорын ганц зүйлийг одоо баттайяа хэлж болох байна. Физиологичдын үзэж байгаагаар бол орчин цагийн сурган хүмүүжүүлэх аргад сэтгэхүйн эрхтэн болох уураг тархины боломжийн дөнгөж л аравны нэг, хүрэхтэй үгүйтэйг нь ашиглаж байгаа ажээ.

	Хүмүүс өчнөөн олон янз, тэгээд ч хувийн онцлогтой байдаг учраас хүн бүр ямар нэг зүйлээрээ магад ч үгүй дахин давтагдахгүй тийм сод байж болох юм. Хүн өөрийн авьяас чадвараа тэр болгон бүрэн нээж чаддаггүй нь нэн харамсалтай болой...

	Янз бүрийн хүмүүс оюун ухааныхаа чадвараар өөр өөр байх нь маргаангүй юм. Тэгээд ч энэ ялгаа нь бүхэнд илэрхий аж. Нэгэн удаа буйд тосгонд ийм туршлага хийжээ. Тусгай сорилын тусламжтайгаар тэнд амьдрагсдын оюун ухааны хөгжлийг шалгасны дараагаар тосгоныхоо «ухаалаг» хүмүүсийг нэрлэхийг нутгийнхнаас нь хүсжээ. Хүмүүсийн нэрлэсэнтэй сорилын үр дүн бараг бүрэн нийцэж байлаа.

	«Ухаалаг» гэдгийг чухам юу гэж ойлгох хэрэгтэй вэ? Бусдыг бодох нь ээ асуудлыг бодох, эргэцүүлэх, шийдвэрлэхдээ давуу байх сэтгэхүйн төрөлхийн шинжийг л оюун ухааны чадвар хэмээн ойлгож болно гэж хэлж болох юм.

	Хүний сэтгэх чадвар нь бусад аливаа шинжийн нэгэн адилаар удамшлын болон хүрээлэн буй орчны нөлөөн дор бүрэлдэж бий болдог. Гэхдээ энд оюун санааны чадвар нь удамшил ба хүрээлэн буй орчноос чухам хэр зэрэг хамаардаг болох тухай гол асуудал гарч ирэх болно.

	Дахиад л ихэр хүүхдүүдийг дурсах хэрэгтэй боллоо. Төрсөн өдрөөсөө л эхэлж салчхаад өөр өөр амьдралын нөхцөлд өсөж торнисон нэг өндгөн эсийн ихрүүд нь хамт өсөж бойжсон өөр өндгөн эсийн ихрүүдийг бодвол оюун ухааны хөгжлөөрөө өөр хоорондоо хавьгүй ойролцоо байлаа.

	Тэгэхлээр энэ явдал оюун ухаан бол төрөлхийн чанар мөн болохыг итгэмээр нотлох аж. Төрөөд л үрчлэгдсэн тэр хүүхдүүд төрсөн эхтэйгээ ерөөсөө уулзаагүй байсан. Том болсон хойно нь тэдний «оюун ухааны «коэффициентыг» нь хэмжээд төрсөн ба үрчилсэн эцэг эхийнх нь «коэффициенттой» жишиж үзэхэд өргөмөл хүүхдийн оюун ухааны чадвар нь төрүүлсэн эцэг эхийнхтэйгээ таарч байсан ажээ.

	Асрамжийн газарт өсөж хүмүүжсэн хүүхдүүдийн оюун ухааны чадварыг судлаачид судлан үзжээ. Хоол унд, сургалт, чөлөөт цаг, баяр, ном, орчны улс нь цөм л ижилхэн учир эндхийн хүмүүжүүлэх орчныг нь ойролцоод үзэж болох юм. Бусдын адилаар тэндхийн хүүхдүүд ч оюун ухааныхаа чадвараар янз бүр л байсан байна. Тэд ч бас удмаас заяасан оюун ухааны өөр өөр чадвартайгаар асрамжийн газарт ирснийг л амьдрал, хүмүүжлийн ижил нөхцөл илтгэн харуулж байгаа нь энэ буюу.

	Гарал зүйн хуулиар бол ерийн хүүхдийг бодвол үеэл ах дүүгийн гэр бүлээс төрсөн хүүхдүүд оюун ухааны хөгжлөөрөө дорой байдаг гэж хэлж болох билээ. Энэ явдлыг ойрын төрөл хүмүүс гэр бүл болдог тэр газарт, тухайлбал Япон улсад хийсэн судалгаа баталж байна.

	Оюун ухааны хөгжлийн барагцаалбал наян хувьд нь удамшлын шалтгаан, зөвхөн хорин хувьд нь хүрээлэн буй орчин нөлөөлдөг гэсэн дүгнэлтийг эрдэмтэд хийжээ.

	Тэгэхлээр «оюун ухааны шалгуурт» юуг тооцож болох вэ? Зарим эрдэмтэн энэ шалгуурын үзүүлэлтэд оюун ухааны үйл ажиллагааны хурд ухаан бодлын асуудлыг шийдвэрлэж байгаа хурдыг авч үзэж байгаа болно. Тэгээд ч хэн амархан бодлогыг хурдан бодож чаднам тэр хэцүүг ч бас л бусдаас түргэн бодож чадах агаад хэн хямдхан бодлогыг удаан бодном тэр хүндийг нь ч бас л алгуур бодох болно гэдгийг тогтоосон болой.

	Түүнээс гадна саяхан шинжлэх ухааны нэн чухал нээлтийг хийсэн юм. Бодлогын төвөгшил өндөржихийн хэрээр бодоход зарцуулах хугацаа нь логарифмын хамаарлаар нэмэгдэж байгааг нотолсон болно. Энэ явдал ухаан бодлын асуудалд тодорхой хэмжээний төвөгшил нь зарим хүнээс зөв шийдвэрлэхдээ өдөр, долоо хоног, сар, тэр ч атугай жилийн хугацааг шаардаж болох юм гэдгийг л илтгэнэм. Гэхдээ энд цөхрөлтгүй оролдлого, анхаарал мэт сэтгэхүйн онцлог байдал том үүрэг гүйцэтгэх нь мэдээж.

	Ядаргаа, биеийн чилээрхэл, тэр тусмаа өвчин, түүнчлэн сонирхол нь хүний ухаан бодлын «биед» тун мэдэгдэхүйц илэрдэг мэт заримдаа санагддаг. Гэтэл олон ажиглалтаас үзэхэд өөр болох нь харагдаж байгаа болно. Уул асуудлыг судлаачийн манай улсад хэвлэгдсэн «Авьяас чадвараа сорьцгооё» номын зохиогч английн профессор Г. Айзенк ярихдаа: 

	 

	«Дайны үед миний бие Милл Хиллийн яаралтай тусламжийн эмнэлэгт ажиллаж байлаа. Нэгэн удаа улс орны өнцөг булан бүрээс мэдрэлийн өвчтэй хүмүүс ирцгээж билээ. Ирсэн орой нь бүгдийг цуглуулаад оюун ухааны чадварыг тодорхойлохоор бүлэгчилсэн сорил тавьсан юм. Бултаараа замдаа ихэд ядарсан, эмнэлэгт ирсэндээ сандарцгааж байснаас гадна чухам юу болохыг нь мэдэхгүй байсан тийм үе байсан учир сорилын цаг хугацаа нь оновчтой бус байсан. Дараа эмнэлгээс гарах үед нь тэдний оюун ухааны чадварыг ахиад сорилоор би шалгаж үзсэн. Хэдэн сарын туршид өвчтөнүүд сайн хоол идэж, гимнастик хийж, биеэ чийрэгжүүлж, хөгжилдөж байсны хамт эмчлүүлж нэг үгээр хэлбэл таатай нөхцөлд байсан. Энэ үед бол Англид тамхины асуудал нэн хүндрэлтэй байсан цаг. Түрүүчийн сорилын дүнгээ 10 баллаар дээшлүүлж чадсан тэр хүнд 50 янжуур өгөхөөр би амлаж байсан юм. Тэгээд юу болсон гэвэл, түрүүнд хэмжсэн «оюун ухааны коэффициенттой» нь харьцуулж үзэхэд сүүлчийнх нь нэг их ч гавиагүй л байсан юм даг» 

	 

	гэжээ.

	Эл «коэффициент» нь хүний хүйсээс хамаардаг уу? Зарим нэгэн ялгаа байгаа хэдий боловч ерөнхийдөө эрэгтэй эмэгтэй хүмүүсийн оюун ухааны хөгжил бараг адилхан болохыг шинжилгээ судалгаа харуулж байна. Ер нь ч тэгээд эрэгтэйчүүд нь орон зайн ба тоотой бодлогыг сайн бодож байхад эмэгтэйчүүд нь тогтоох сорил, үгсийн даалгаврыг биелүүлэхдээ давуу байх аж. Эрэгтэйчүүдийн «оюун ухааны коэффициентын» хэлбэлзэл нь эмэгтэйчүүдийнхийг бодоход илүү, тэгээд ч «маш ухаантай», «маш тэнэг» эрэгтэйчүүд нь эмэгтэйчүүдээсээ олон байдаг. Гэхдээ «ухаантай» эмэгтэйчүүд нь «ухаантай» эрэгтэйчүүдээсээ олон тааралдах ажээ.

	Чухам юуны учир ийм ялгаатай байдаг нь мэдэгдээгүй байгаа болно.

	Түүхэн хугацаанд хүн төрөлхтөн улам бүр ухаалаг болж ирсэн үү? гэсэн бас нэгэн сонирхолтой асуулт бий. Оюун ухаан нэг бус сая жил хөгжсөөр ирсэн боловч сүүлийн гурван мянган жилд хэрхэн хувирсныг гэрчлэх ямар ч баримт сэлт алга байгаа билээ. Эртний грекчүүд орчин цагийн хүмүүсийн нэгэн адил оюуны чадвартай байсан байж ч болох юм. Тэгээд давуу ч байсан юм бил үү хэн мэдэх вэ дээ, тийм үү?

	Манай үеийн хүмүүсийн оюун ухааны «Бүтэц» сайн болох нь мэдэгдэж байгаа нь ч зүйн хэрэг юм. Бүдүүлэгдүү хэлчих юм бол бүх хүний далан хувь нь «дунд зэргийн л» оюун ухааны чадвартай, өөрөөр хэлбэл оюун ухааны хөгжлийн коэффициент нь наян таваас, зуун арван таван баллтай байгаа болно. Үлдэж буй хувьд нь зуун арван таваас дээш коэффициенттой ухаалаг хүмүүс, наян таваас доош коэффициенттой чадвар сул улс хамаарах ажээ.

	Зуун арван таваас дээш коэффициент бүхий хүмүүс нь сайн сурч, хүнд бэрх ажлыг эвлэгхэн хийж чадна. Харин хамгийн энгийн зүйлд л ухаан бодол нь хүрэлцэх тийм л хүмүүсийн коэффициент нь наян таваас бага байх болно.

	Ирээдүйн ухаалаг хүмүүсээс юуг хүлээж болох вэ? Энд шинжлэх ухааны зарим таамаглалд үндэслэгдсэн «ерөнхий санал» төдий л зүйл бий. Хүний оюун ухаанд бодитойгоор нөлөөлөх, боломжийн нээлтийн талаарх таамаглалын хүснэгттэй танилцах нь сонирхолтой буй заа.

	«Хэрхэн ухаалаг болох» номын зохиогч Г. Григорьев, Л. Мархасев нар төрөл бүрийн эх сурвалж дээр үндэслэн уг хүснэгтийг хийжээ.

	 

	Боломжийн нээлт . Он

	Бүрэн эдгэрдэг сэтгэцийн өвчин үлэмж олширно 1985

	Оюун ухааны хөгжлийг дээшлүүлдэг эм бий болно 1985

	Удамшлын гажигт химийн хяналт хийх (генүүдийг өөрчлөх) 1990

	Хүний өтлөлтийг жолоодох (амьдралыг нь дахиад 50 жилээр уртасгах) 1995

	Ядаргааг багасгадаг. Авхаалжийг дээшлүүлдэг, ой ухааныг сайжруулдаг тусгай эмийг гаргах 2000

	Түвэгтэйхэн сэтгэх үйл ажиллагааг загварчлах, нийлэгжсэн амьд бодис буй болох XX—XI зууны заагт

	Хиймэл ухаан 2000

	Удамшлыг жолоодох 2020

	Дуртгалыг сэргээхийн тулд ой ухааныг жолоодох 2050

	 

	Эцэст нь хэлэхэд, нэг арьстан нөгөөхөө бодвол оюун ухаанаар давуу байдаг тухай бүх нотолгоо нь шинжлэх ухааны ямар үндэслэл байхгүй гэдгийг тэмдэглэхгүй өнгөрч болохгүй юм. Тэр нотолгоог хийхдээ угсаатны бүлгийн цөөхөн хүний «оюун ухааны коэффициентыг» судалсан атлаа тухайн арьсанд хамааруулан «удамшлын дутагдлын» тухай дүгнэлтийг хийж байгаа ажээ.

	Бусдаасаа үлэмж саланги дотроо л гэр бүл болдог тийм бүлэг хүмүүстэй тухайн арьстныг адилтгаж огтхон ч болохгүй нь тодорхой юм. Ийм бүлэг улсад «удамшлын зураглал нь» хувирсан байж болно. Жишээлбэл, хэрэв ийм бүлгийнхнээс улиран өнгөрөх хугацааны туршид хамгийн ухаалаг нь л тэднийгээ орхин одсоор байх юм бол уул бүлгийн удамшлын фонд нь муудах болно. Хэрэв тухайн бүлгийнхэн хяхалт хавчилтад орж хамгийн ухаалаг, зоригтой гишүүдээ алдсаар байх юм бол энэ нь удамшилд мэдэгдэхүйцээр нөлөөлөх нь мэдээжийн хэрэг.

	Янз бүрийн ард түмэн оюун ухааны хөгжлөөрөө адилхан болох тухай ярих ялдамд нэгэн зүйлийг тэмдэглэх хэрэгтэй. Азийн улс гүрнээс гаралтай, АНУ-д оршин суудаг зарим бүлгийнхний «оюун ухааны коэффициент» нь цагаан америкчуудынхаас нэлээд өндөр гарснаас гадна бас байгалийн үлэмж хатуу ширүүн нөхцөлд аж төрдөг, боловсролгүй эскимоссын зарим бүлэг хүүхдийн оюун ухааны хөгжлийн үзүүлэлт нь элбэг дэлбэг амьдралтай, боловсролтой европын хүүхдүүдийнхээс хавьгүй давж байсан.

	 

	 

	ТУЛАЙТСАН СОД АВЬЯАСТНУУД

	Таван жилийн өмнө Г. Эллис «Английн сод авьяастнуудын түүх» хэмээх судалгаагаа нийтлүүлжээ. Ихэд нэрд гарсан, гоц авьяастайд өөрөө тооцдог байсан английн мянга гучин хүний амьдрал байдлыг тэр бээр судалж үзэхэд тэдний тавин гурав нь тулайтсан өвчтөн байжээ. Гэтэл энэ тоо нь жирийн тулайтсан хүний хэвийн хэмжээнээс таваас арав дахин их байгаа ажээ.

	Г. Эллис бичсэн нь: 

	 

	«Тулайтсан гоц авьяастнууд нь маш өвөрмөц, зоригтой, эрэлхэг тэгээд ч чадалтай, эрс шийдэмгий, өмнөө тавьсан зорилтоо шийдвэрлэхийн төлөө нөр хичээнгүй тэвчээртэй ажилладаг тийм улс болохыг тэмдэглэх хэрэгтэй. Тэд тогтворгүй сонирхолтой, амархан гомдомтгой, гэхдээ яльгүй эмэгтэйрхүү зантай, уушгины буюу идэвхтэй хэлбэрийн чичирдэг өвчтэй тийм бүлгийнхний нэрт хүмүүстэй огтхон ч адилгүй юм»

	 

	Зохиогчийн гоц авьяастанд тооцон нэрлэж байсан тэр хүмүүсийн тоонд цусны эргэлтийг нээсэн эмч Гарвей, математикч механикч У. Гамильтон, түүхч Э. Гиббон, жүжгийн зохиолч У. Конгрив, тэрчлэн Ч. Дарвин, Р. Бэкон, Ф. Бэкон нар орж байгаа билээ.

	Хожим нь шинжлэн судлаачид тулайтсан сод авьяастны ер бусын мөн чанарыг тайлбарлах оролдлогыг хийж энд уураг тархины үйл ажиллагааг цочроож байдаг шээсний хүчил (С5Н4О3 N4) тодорхой үүрэг гүйцэтгэдэг гэсэн саналыг дэвшүүлжээ. Ер нь бие махбодод эл бодис нэг грамм орчим агуулагдаж байдаг бол харин тулайтсан хүнийхэд хориос гуч дахин их байдаг ажээ.

	Үүний сацуу шээсний хүчил нь бүтцээрээ уураг тархины тодорхой цочроогч болох кофейн ба теоброминтой нэн адилхан болох нь ажиглагджээ.

	Биологийн ухааны доктор В. Эфроимсон энэхүү нэн сонин хамаарлыг сонирхож улмаар хэр үнэн болохыг нь тодорхойлохоор шийдсэн болой.

	Я. Голованов, агуу эрдэмтдийн тухай найруулалдаа дэлхийн шинжлэх ухааны хамгийн нэрт төлөөлөгч болох гучин есөн хүний тухай өгүүлжээ. Тэднээс тав нь тухайлбал, Галилей, Ньютон, Гарвей, Лейбниц, Линней нар тулай гэм тусаж байсан аж. Н. Кант, Б. Франклин, Р. Бойль, Н. Берцелкус нар тулайгаар өвдсөн өвчтөн байжээ.

	Францын түүхч Л. Филье «Эрт дээр цагаас өнөөг хүртэлх үеийн эрдэм ухааны алдарт зүтгэлтнүүд» гэдэг номдоо арван найман алдарт хүмүүсийг дурдсаны гуравны нэг нь тулайн өвчтөн байсан билээ.

	Ер нь тэгээд шинжлэх ухааны үндэслэлгүй бол түүхэн үйл явдал ямархуу янзтай байдгийг харж болох л байна. В. Эфроимсон өгүүлэхдээ: 

	 

	«Энэхүү тохиолдолд ч гэсэн бид бүхэн хүн төрөлхтний гарамгай төлөөлөгч биш ээ хэмээн хандах шаардлага гарах нь цөөнгүй. Өөрөөр хэлбэл, ёс суртахууны үнэлгээг хамааруулахгүй орхичихсон хэр нь тухайн шинж чанар нь хүнийг сайн, муу чухам ямар чиглэлд хөтөлсөн болохыг үл тооцон гагцхүү л идэвх, шийдэмгий чанар, эр зориг, эрмэлзэл, сэтгэхүйн өвөрмөц байдал гэх мэт шинж чанарын тухай л ярих юм даа» 

	 

	гэжээ.

	Эрт цагт үлгэр домгийн баатар, хаан Приам, Эдип, Ахилл, Беллерофонт нар тулайн өвчинд нэрвэгдэж байжээ. Александр Македонский, Догшин Иван (Грозный) нар тулайн өвчтөн байсан юм.

	Бага Азийн баруун хэсгийг бүхлээр нь байлдан дагуулсан туркийн анхны султан Осмоны тулайн өвчний үе удамд нь удамшин үлджээ. XV зууны сүүлчээр Туркийн хүчирхэг гүрэн болгон тогтоож байсан цэргийн нэрт жанжин, улс төрийн зүтгэлтэн тэр хүмүүсээс олонх нь, тухайлбал I Мурад, шалмаг Баязид, I Мехмед, байлдан дагуулагч II Мехмед цөмөөрөө л тулайн өвчтөн байжээ.

	Медичийн болон Лотаринг вангийн удам угсаатныханд тулай амар заяа үзүүлэхгүй байсан. Гарамгай хүмүүс болох Микеланжело, Улугбек, Мартин Лютер, Жан Кальвин, Роттердамын Эразм, Томас Мор, Кромвель, Католик шашны их хамба Мазарини, Стендаль, Мопассан, Гёте, Тургенев, Ермолов, Бисмарк нар ч тулайн хүнд хэлбэрээр өвчилж байсан.

	Генералиссимус Суворовын намтрыг бичигчдээс нэг нь: 

	 

	«Тосгонд байхдаа долоон удаа саагаар өвдөж, далан удаа тулайтаж, зуун удаа чичиртлээ халуурч байсны улмаас юунд ч тохирохоо больсон эрүүл мэнд нь түүний татгалзах шалтгаан нь болж байсан хэрэг ажээ» 

	 

	гэж бичжээ.

	Иймэрхүү улсын гол ялгарах онцлог нь зорьсондоо хүрэхийн тулд аливааг давж гарах шургуу чанар, бусдын сэтгэлийг булаах эр зориг өөрийн хүч чадлаа шавхан дайчилж чаддаг явдал юм.

	Авьяаслаг жанжин, францын улс төрийн зүтгэлтэн, IV Генрих хааны намтарт ийм нэгэн явдал бий. Тулай өвчнийхөө улмаас Генрих, удаан хугацаагаар хэвтэрт орсон бололтой. Иймээс францын эсрэг явуулах дайны ажиллагаагаа эхлэх цаг даруй мөн болой гэж Парист сууж байсан Испанийн элчин сайд өөрийн эзэн хоёрдугаар Филиппид мэдэгджээ. Гэтэл эл захидлыг очих ёстой эзэндээ хүрээгүй байхад захидал задарч, агуулгыг нь өвчтэй байсан хаанд дуулгажээ. IV Генрих испанийн элчин сайдыг ордондоо урьж авчраад ярих зуураа хамт тасалгаа дотуураа цааш нааш алхсаар байжээ. Тэгээд ч хаан тарган элчин сайдыг суухыг хүсэх хүртэл нь тийм удаанаар дагуулан холхисон ажээ. Сэтгэл ханасан Генрих хэлсэн нь: 

	 

	«Миний эрс шийдэмгий зан ямар ч өвчнийг дийлж гарах чадвартайг та дөнгөж сая л ойлгож үнэмших шив дээ. Тэгэхлээр энэ тухай л хаандаа мэдэгдэхийг л танд зөвлөх байна даа».

	 

	Хүмүүсийн сод гарамгай үйл хэрэг, бие махбодод агуулагдах өндөр хэмжээ бүхий шээсний хүчил хоёрын хоорондох ажиглагдаж буй уялдаа холбоо нь ерийн нөхцөлд тодорхой сэргэлт байхгүй байхад хүн оюун ухааныхаа боломжийн өчүүхэн төдий л хэсгийг ашигладаг тухай бидний дээр өгүүлсэн тэр л саналыг баталж байгаа буюу.

	Профессор А. Малиновскийн үзэж байгаагаар бол дурдсан баримт сэлт нь: 

	 

	«...тун үнэмшилтэй юм. Ямар ч өвчний нэгэн адил тулай ч гэсэн хүний аливаа ажил үйлсэд болон авьяас чадвар тодроход дөхөм үзүүлэх бус, харин саад тотгор болмоор сон. Гэтэл сод гарамгай улсуудын дотор хүндээр тулайтсан хүмүүсийн эзлэх хувь үнэхээрийн их байгаа билээ. В. П. Эфроимсоны цуглуулсан мэдээ баримтыг Массачусетсийн Их сургуулийн хэсэг эрдэмтэн багш нарын шалгаж үзээд эрдэм шинжилгээний ажилд ач холбогдолтой нь тогтоогдсон тэр шинж чанарын зарим нь шээсний хүчлийн агуулагдах хэмжээтэй харилцан уялдаатай болох тухай америкийн судлаачдын материал баталж байгаа болно».

	 

	Энэ явдалд цэвэр биологийн анхдагч нөхцөл шийдвэрлэх үүрэг гүйцэтгэдэг гэж бодох нь гэнэн хэрэг даруй мөн болох сон гэдгийг профессор А. Малиновский онцлон тэмдэглэж байгаа билээ. Тэгээд ч ер нь ухаарахын тулд чухам яагаад тэдгээр улс гүрэнд бусад цаг үед нь ховорхон байсан атлаа тухайн нэг л үед ямар сод гарамгай хүмүүс төрсөн болох дэгжин дэвжих нийгмийн бааз байхгүйгээс боломжийн авьяастны хэчнээн нь үрэгдсэнийг л дурсан санах нь зүйтэй буюу.

	Амьд материйн зохион байгуулалттай уялдаа холбоотой, тэгээд ч тухайн хүнд зарим нэг, нөгөө хүнд нь ондоо авьяас чадвар хөгжих явдлыг тэтгэх буюу саатуулдаг хүн тус бүрийн хувийн онцлогийг ойшоох нь бас ч буруу. Бидний «ухамсар бол онцгой зохион байгуулагдсан материйн дээд бүтээгдэхүүн мөн6» гэж В. И. Лениний хэлснийг санах хэрэгтэй юм.

	 

	 

	УДАМШЛЫН НЭГЭН ДАГУУЛ

	Удамшлын өвчин... Энэ нь тун саяхан болтол хүмүүсийн хэлдгээр заяаны юм л гэгдэж байсан. «Тэгж л заяаснаас хойш яах ч аргагүй юм» гэж улсууд ч ярьдаг байсан.

	Анагаах ухааны гарал зүйн ололт амжилт нь «заяаны юмыг» шахан түрсээр л. Ихэнх тохиолдолд эмч нар ийм өвчтэй хүмүүст тусалж чадах болсон. Цусны ба ураг хавийн шингэний шинжилгээ, бусад арга цаг тухайд нь онош тавихад тусалдаг. Тусгай эмчилгээ нь өвчний хүндрэлийг бууруулж байгаа болно.

	Удамшлын өвчний дотор хромосомын цуглуулга алдагдсантай холбоо бүхий тийм өвчин илэрсэн. Эрүүл хүнд хорин гурван хос хромосом агуулагдаж байдаг. Хромосом дутах буюу илүүдэх, гэмтэх, бүтцэд нь өөрчлөлт орох явдал нь удамшлын өвчинд нэрвэгдэхэд хүргэдэг. Цусны эсийн доторх хорин нэг буюу хорин хоёр дахь хромосом дутагдсанаас хорт цагаан бөөмийн өвчин тусах нь олонтоо. Хорин нэг дэх хосод ердөө л ганцхан илүү хромосом байгаагаас л үүдэн үүсэх Дауны өвчний үед хүүхэд оюун ухааны хөгжлөөрөө эрс хоцордог ажээ.

	Ген, хромосомд үүсэх өөрчлөлтийг мутаци (хувьсамж) хэмээн нэрлэдэг. Мутаци нь үеэс үед дамжиж болохоос гадна удамшлын өвчин болон удамшсан буруу хөгжилт үүсэх нөхцөл нь болдог. Ер нь хүний хромосомын мутаци хүнд хэлбэртэй буруу хөгжилтөд хүргэдэг. Удамшлын өвчин гэдэг нь үндсэндээ генд үүсэх хувьслын үр дүн мөн.

	Англи, Америк, Канадын судлаачдын тоо бүртгэл хараагүй хүмүүсийн талаас илүү хувь нь дүлий хүмүүсийн ойролцоогоор тэн хагас хувь нь удамшлын эл дагуулаас болсон болохыг гэрчилж байна. Америкийн хэвлэлийн мэдээнээс үзэхэд Америкийн Нэгдсэн Улсад хэд хэдэн сая хүн удамшлын өвчинд нэрвэгдээд байгаа ажээ.

	Олонх ген удамшлын шинжийг зөвхөн нэг л хүйсэд дамжуулдаг. Цусны бүлэгнэх чадварыг алдагдуулдаг, удамшлын хүнд өвчин болох гемофили нь эрэгтэйчүүдэд тусах боловч түүнийг удамшуулан зөөгч нь эмэгтэйчүүд юм. Мутацийн үед генүүдийн зохицолдооноос (өөрөөр хэлбэл эцэг эхийн шинжүүдийн зохицлоос өөрчлөгдөн хуваагдах) биш, харин ямар нэгэн гаднын, тухайлбал, химийн, цацраг идэвхжилийн болон бусад нөлөөнөөс болж удамшлын шинэ шинжүүд илэрч болно.

	Генийг зохиомлоор хийж болно гэдгийг мэдсэн нь гаралзүйн эмч нарын өмнө цоо шинэ ирээдүйг нээсэн билээ. Францын нэрт биохимич, - профессор Ж. Крю ярихдаа: 

	 

	«Хэрвээ хэдэн жилийн өмнө надаас согогтой ген бүхий өвчтөнийг эмчилж болох уу? гэж асуусан сан бол энэ ч харин санашгүй хэрэг гэж л би хариулах байсан шүү. Өвчтөнд дутагдаж байгаа ферментийг нь хийж болмоор санагдаж байсан тэр цорын ганц арга нь олон учир шалтгааны улмаас бүтэхгүй болсон юм. Иймэрхүү тохиолдолд ер нь л хорт нэгдлүүдийг хуримтлагдахаас зайлсхийх боломжийг бүрдүүлэх тийм л хоолны горимыг бичиж өгснөөр л хязгаарлагдаж байсан бол одоо уул өвчинтэй тэмцэх шинэ арга зам гарч ирсэн. Вирусологийн арга нь вирусийн удамшлын материалын бүрэлдэхүүнд ямар нэгэн генийг оруулах явдалд үндэслэгдэнэ. Вирусээр бактерийг халдваржуулж бактерийн генүүдээс нэгийг нь олзолж авна. Тэгээд уул вирусээр өвчтэй хүнд халдварлуулна. Бие махбодын эсэд нэвтрэн орсон зарим вирус нь тухайн эсийн генофондод өөрийн удамшлын материалыг нийлүүлнэ. Ингэж л өвчтөнд дутаж буй ферментийг нь харгалзан генийг оруулна».

	 

	10—15 жилийн өмнө ийм эмчлэх аргыг ухаангүй хэрэг мэт үзэх байсан бол харин одоо бодитой хэрэгжиж чадаагүй хэдий боловч тэрэнд гайхах явдалгүй болсон шүү дээ.

	Америкийн шинжлэн судлагч эсийн амьдралд чухал хэрэгтэй ферментийн синтезийг (нийлэгжилт) удирддаг гэдэсний савханцрын генийг хүний өвчтэй эсэд хийгээд улмаар эдгэрүүлж чадсан байна.

	Удамшлын өвчний дотор галактоземи гэдэг өвчин дуулддаг. Ийм өвчтэй хүний эс нь сүүний чихрийн бүрэлдэхүүн хэсэг болох галактозыг (сүүлэг) боловсруулах чадвараа алддаг. Шинжлэн судлаачид «мэс засал» хийжээ. Энд үндсэн тэжээлдээ галактоз хэрэглэдэг бактерийн генийг өвчтэй эсэд шилжүүлэн суулгахад эс эдгэрсэн байна.

	Одоохондоо ийм замаар зөвхөн эсийг эмчилж байгаа хэдий боловч эл амжилт анагаах ухааны гарал зүйн өмнө юутай гайхамшигт ирээдүй нээгдэж буйг илтгэж байгаа нь тодорхой болно. Гэхдээ энд гений инженерчлэлийн бүр өөр талын тухай ярилцах шаардлагатай юм.

	 

	 

	ЛОНХОН ДАХЬ ХОРТОН

	Олон эрдэмтэн энд сүрхий болгоомжлохыг сануулж байгаа болно. Шинжлэгчид ДНХ молекул дээр хийсэн туршилтаараа шинэ хиймэл бичил бие махбодыг бий болгож байна. Гэтэл хүнд аюултай гол нь бүтээгчдийн хараанаас мултрах чадвартай тийм амьтан гарахгүй гэсэн баталгаа бий гэж үү дээ?

	Тохиолдлоор алдагдчих аюултай хиймэл бие махбодын тухай бодол санаа нь бас ч ул үндэстэй юм. Тухайлбал, өөр төрлийн генийг жирийн бактерид оруулахад аюултай шинжийг агуулсан цоо шинэ бие махбод үүсэж болно.

	Шинжлэгчид гол төлөв гэдэсний савханцрын төрлийн бактерийг ашигладаг. Эдгээр бактерид оруулсан шинэ молекулыг хүн, амьтан, ургамал гээд л амьд бүхэнд өргөн тархахгүй гэдгийг хэн нотлох бил ээ дээ? Нэн ялангуяа антибиотикт тэсвэртэй бактерийг бий болгох туршилт болон хорт хавдар үүсгэдэг вирустэй хийх туршлага л сэтгэл хүчтэй түгшүүлдэг юм.

	Нягт нямбай боловсруулсан дүрэм журам байдгийн үрээр биологийн сүйрлийн магадлал саяд нэгээс доошгүй байдаг нь үнэнтэй болно хэмээн олонх биологичид үзэж байгаа билээ. Энэ дүрмээр ДНХ дээр явуулах маш аюултай туршилтыг хориглосон байдаг. Мөн саявтархан лаборатори дахь тэжээлийн орчны гадна амьдарч чаддаггүй бактерийг гарган авчээ.

	Гэсэн хэдий боловч асуудал бас л бий. Бид бүхэн тааварлашгүй, үл таних, ер бусын бүхэл бүтэн ертөнцөд цөмрөн орж байгаа болно. Гэхдээ үр дагавар нь тодорхой бус юм. Иймээс өнөө үед биологичид юу хийж чадахаа бодохын зэрэгцээ юу хийж болохыг ч бас бодох хэрэгтэй юм.

	Энэ асуудлын гойд ноцтой тал нь хүн дээр хийх туршилт юм.

	Асуудлын хүндрэлтэй байдал нь гэвэл 1974 онд олон улсын тусгай зөвлөгөөнийг хийх хүртэл ДНХ-ийн эрлийз молекулыг бүтээх талаарх зарим туршилтыг зогсоох явдлыг биологичид санал нэгтэйгээр зөвшөөрсөн хэрэг билээ. Туршилтын талаарх түр зуурын хорио тавигдаж түдэлгүй бүх маргаан дууссан болно. Туршилтыг хийж байх үедээ сэрэмжилж болгоомжлох чангатгасан арга хэмжээг хэрэгжүүлэх шаардлагатай болох тухай шинжлэгчид хэлэлцэж тохиролцсон юм. Аюулгүй ажиллагааны гурван шаттай системийг боловсруулсан билээ. Бүх туршилтыг дунд зэргийн аюултай, маш аюултай гэж ангилсан. Чухамдаа энэ дагуу л болгоомжлох арга хэмжээг хэрэгжүүлэх ёстой юм.

	Аюултай болж хувирсан бактери буюу плазмад (бактерид өсгөсөн ДНХ молекул) хүмүүст тархах явдлыг арилгахын үүднээс Цельсийн гучин зургаан градусаас дээш дулаанд үхдэг тийм бактери дээр өөрсдийн туршилтыг хийж байхаар биологичид хэлэлцэж тохиролцсон билээ.

	 

	 

	ХҮН ТӨРӨЛХТНИЙ УДАМШИЛ БА ЭРҮҮЛ МЭНД

	Английн эрдэмтэн Ф. Гальтон антропологич, статистик, цаг уур судлагч, сэтгэл судлаач хүн байсан. Үеэл ах Ч. Дарвиныхаа дэвшүүлсэн байгалийн шалгарлаар үүссэн дүрсийн үүслийн тухай саналд урамшсан Ф. Гальтон 1869 онд хүний үе удмыг «сайжруулах» явдлаар оролдох саналыг дурдсан номоо хэвлүүлжээ. Тэр бээр анх «евгеника» (eugenés нь сайн үе удам гэсэн грек үг юм) гэсэн нэр томьёог гаргажээ. Энэ талаар эрдэмтдийн дунд зуу гаруй жил үргэлжилж буй эл маргааныг багагүй дэвэргэж байгаа зүйл нь арьсны үзэлтнүүд Гальтоны саналын энэрэнгүй мөн чанарыг гуйвуулан авч ашигласан явдал юм.

	Зөвлөлтийн Их нэвтэрхий тольд тодорхойлсноор бол евгеника гэдэг нь 

	 

	«хүний эрүүл мэндийн удамших шинж чанарыг сайжруулах арга замын тухай, хүний үе удмын бие бялдрыг төгөлдөржүүлэх үүднээс хүн төрөлхтний аажим хувьсалд идэвхтэйгээр нөлөөлөх боломжтой аргын, тухай сургаал юм»

	 

	Ингээд цааш тэмдэглэсэн нь: 

	 

	«...евгеникын үндсэн агуулга (түүний зорилго, үүрэг, бас амжилтад хүрч буй хамгийн ухаалаг аргыг нь оролцуулаад) нь хүний гарал зүй болон анагаах ухааны гарал зүй мэтийн түргэн хөгжиж байгаа шинжлэх ухааны салбарт шилжиж орох болно хэмээн үзэж буй эрдэмтэд ч бас бий» 

	 

	гэжээ.

	Удамшлын өвчнөөр өвдсөн, эрүүл үе удам үлдээж чадахгүй болсон тэр цагт хүний удамшилд нөлөөлөх шаардлагатай агаад боломжтой болно гэдэгт өнөөдөр хэн ч эргэлзэхгүй нь мэдээж. Удамшлын өвчнөөр урьдчилан сэргийлэх явдлыг өнөөгийн хамгийн чухал зорилт мөн гэж эрдэмтэд үзэж байна. К. Назаровын саналаар бол: 

	 

	«эмгэгтэй генотипийг засах (эмчлэх) бодит бололцоо эмчид хараахан бүрдээгүй байгаа тэр нөхцөлд хүүхэдтэй болохыг хүсэх боловч ямар нэг шалтгаанаар хүүхэд төрүүлж болохгүй тийм эхнэр нөхөрт эмч нар урьдчилан сануулах явдал бол удамшлын өвчнөөс урьдчилан сэргийлэхийн хамгийн энэрэнгүй, үр нөлөөтэй хэлбэрийн нэг даруй мөн болох» 

	 

	ажээ.

	Ер нь ч тэгээд эрүүл үе удмын төлөө тэмцэл нь өргөн утгаараа бол зөвхөн мутацийн хүчин зүйлийн нөлөөг бууруулах буюу эсвэл арилгах явдлаар хязгаарлагдах бус тэрчлэн хүний эрүүл ахуйн салшгүй хэсэг байх ёстой гэдэг санаа нь эргэлзээ төрүүлэхгүй байх аа хэмээн анагаах ухааны доктор Н. Бочков тэмдэглэн хэлж байна. Ингэхлээр үе удамд нь хор хүргэхгүйгээр энэхүү тэмцлийг яаж явуулах вэ? Хүний удамшилд нөлөөлөх гэсэн бүдүүлэг оролдлого гэгч юу болох, оролдохгүйгээр сүйрэлд хүргэх гэгч юу болох тухай асуудал гарч ирнэ.

	Хэрвээ шинжлэх ухаан хөгжихийнхөө хэрээр хүний биологийн мөн чанарт туслаагүй байсан сан бол бид олон зүйлийг алдах байсан л даа. Нүдний шил, хиймэл эрхтэн, эмчилгээний эрүүл ахуй, тэнхрүүлэх бодис, авралын эм, урьдчилан сэргийлэх тарилга энэ бүхэн хүний төрөлх биед нөлөөлөх гэсэн оролдлого гэхээс өөр юу ч байх вэ дээ.

	Чингэхлээр евгеникийн «хүний үе удмыг» сайжруулахад «хотол олныг хамруулах» гэдэг санаа нь чухам юу болж таарах нь вэ? Нэгэн шог зураач ийм зургаар хариулсан гэдэг. Нэг хүн сайн үүлдрийн бухад хандаж «Бурхны нэрийг барьж тангараглая. Чи яасан сайхан төрөөв!» гэж хэлэхэд бух: «Эзэн минь дээ, хэрвээ намайг гаргаж авах гэж оролдсонтой нэгэн адилаар чиний элэнц хуланцаас л тийм их хүч зарсан сан бол чи ч гэсэн сайхан л төрөх байсан шүү дээ» гэж учир зүйтэйхэн хариулж байгаагаар дүрсэлжээ.

	Шог зураач өөрөө тухайлан заагаагүй хэдий боловч Гальтоны үзэл санааны «сул талыг» зөв ажигласан нь илэрхий байна. Хүний удамшлыг муудаж дордохоос хамгаалах үүднээс хийх урьдчилан сэргийлсэн арга хэмжээ гэдэг нь нэг хэрэг юм. Харин хүний евгеникийн талынхны дэвшүүлсэн хүний удмыг нийтээр нь сайжруулахад түүвэр арга гэдэг нь бол бүр өөр юм. Дийлэнх эрдэмтдийн үзэж байгаагаар илт биелэгдэхгүй, энэхүү санал нь өнөө үед ч гэсэн, ойрын ирээдүйд ч гэсэн «хурлын хэлэлцэх асуудалд» орж чадахгүй аж. Гагцхүү хүн төрөлхтнийг гарал зүйн доройтол дэрвэх аюул тулгарсан тэр л тохиолдолд хүний удмыг нийтээр нь сайжруулах шаардлага гарч ирэх болно. Ийм заналхийл байж болох уу?

	Академич Н. Дубинины саналыг дурдъя. Орчин цагийн хүний нийгэмд үзэгдэж байгаа хоёр үйл явц нь ойрын мянган жил дэх хүний гаралзүйн доройтлын тухай асуудлыг бодитойгоор бүрэн дүүрэн тусгаж байгаа юм.

	Эхний үйл явц нь дундад зуун ба Сэргэн мандалтын үеийг хүртэл хүн төрөлхтөн тархай бутархай байснаас үүдэн гаралзүйн хувьд холдож хөндийрсөн бүлгүүд хоорондоо нэгдэж нийлж байгаа явдал юм. Ер нь энэхүү холдож хөндийрсөн байдал гаралзүйн зүйлс хуримтлагдахад таатай нөхцөлийг бүрдүүлсэн билээ. Орчин үед гарал зүйн ялгаатай бүлгүүд нэгдэх идэвхтэй процесс явагдаж байна. Өөрөөр хэлбэл тухайн бүлэг дэх генүүдийн бөөмнөрөл буурах болно.

	Эл нэгдэх процесс нь гаралзүйн доройтолд хүртэх бус, харин ч хүн төрөлхтний үе удмыг эрүүлжүүлэх эрин зууны эхлэл буюу. Хоёр дахь үйл явц нь хүний удамшлын аажим хувьслын явцад бий болсон үндэс суурин дээр явагдаж байгаа дэлхийн хүн амын өндөр өсөлт юм. Чухамдаа энэ хоёр үйл явц л дор хаяад барагцаалан үзэж байгаа тэр ирээдүйд гарал зүйн доройтлыг үгүйсгэх болно. Энд эрдэмтэн тэмдэглэж хэлэхдээ: 

	 

	«Энд ярьсан бүх зүйлээ лавтайд тооцохыг санаархаагүй минь мэдээжийн хэрэг. Гагцхүү чухам юуг чухал гэж боддог болохоо л дахин тэмдэглэхийг хүссэн юм. Ингэхлээр нийгмийн ба гаралзүйн программын харьцааг судлах явдал хүн бол гаргууд онцгой нэгэн дүрс болох, түүнчлэн тухайн харьцаанд нийгмийн дэвшил нь гаралзүйн программын дагуу явагдах дүрсийн боломжтой өөрчлөлтөөс хол давсныг ойлгуулах болно» 

	 

	гэжээ.

	Биологийн дүрсийн хувьд хүний удамшлын онцлог ба гарал үүслийн үндэс, хүний ирээдүйг судлах, зарим нэг хүний биологийн эмгэгийг засах аргыг боловсруулах нь гаралзүйн ухааны өнөөгийн зорилт даруй мөн.

	Зөвлөлтийн эрдэмтэн С. Алиханяны хэлснээр бол гений инженерчлэлийг таван настай хүүхэд хэмээн нэрлэж болно гэжээ.

	Хүүхдийг эрийн цээнд хүрэх тэр цагт шинжлэх ухааны олон алдартай нээлтийг хийх болно. Сүүлийн жилүүдэд цөөн бус удамшлын өвчнийг илрүүлсэн. Гаралзүйн түлхүүрийг (код) тайлсан болон биохимичид, молекулярын биологичдын ажлын амжилт нь тэдгээр өвчний хамгийн нууц хэмээн нэршсэн тэр механизмд нэвтрэх боломжийг хангасан. Бид бүгдийг мэдчихээгүй байгаа ч гэсэн мэдэгдэж буй тэр зүйлс хэсэг хүмүүс буюу даяар олны эрүүл мэндийг анхааран халамжлах шинжлэх ухааны тодорхой амжилтын тухай ярьж болохыг илтгэнэм.

	 

	 

	АЛГАНЫ ЗУРААСААР МЭДЭХ БАС Ч ОРТОЙ ШҮҮ

	Эмч, өвчтөний даралтыг үзэж зүрх, уушгийг чагнаад дараагаар нь алгыг нь маш анхааралтай ажиглаж эхлэв... Алганы зураасаар мэргэлдэг мэргэч эрдэмтэн болж таарах нь ээ дээ? Энэ нь эмч хүнд эвгүй сонсогдох хэдий боловч тэгж хэлж бас ч болох л юм. Гарын алгаар онош тавьдаг эмч алганы зураасаар мэргэлдэг хүний хуурмаг «цэцэн ухааныг» биш, харин шинжлэх ухааны сүүлийн үеийн нээлтийг удирдлага бодгодог юм шүү дээ.

	Алганы зураасаар мэргэлэхийн «хиромантия» гэдэг нь («гараар таах» гэсэн грек үг юм) үндсэндээ олон зуун жилийн турш улам бүдгэрсээр ирлээ. Манай эринээс бүр өмнө эртний хятадад түүнийг мэддэг байжээ. Энэтхэгт гараар таах хуучин цагийн «урлагийг» ойши хэмээх тусгай бүлгийн хүмүүс эрхэлж байсан ажээ. Эртний Грек, Ромд алганы зураасаар мэргэлэх явдалд бас ч талтай байсан юм. Энэхүү мэргэ төлгөд Пифагор, Гален, Сулла, Цезарь итгэдэг байсныг тухайн цаг үеийн түүхчид гэрчилж байгаа билээ. Ертөнцийн тухай хамгийн харанхуй бүдүүлэг ойлголттой байсан эрин болох дундад зууны эхэн болоход алганы зураасаар мэргэлэх нь бүр эрдэм ухааны тоонд орж, тэгээд ч Европын зарим дээд сургуульд заадаг байжээ.

	Алганы зураасаар мэргэлэхийг нэр хүндгүй болгоход тун хялбархан. Товчхон хэлэх юм бол энд нь далдын хүчний хувь тавиланг хүлээн зөвшөөрдөг хуурч мэхлэх, үйл ажиллагаа учир эртний «урлаг» хэмээн нэрлэж болно. Гэвч уул мэргэ төлөг мөхөөгүй байгаа юм. Өнөө үед ч гэсэн тэрээр «зүгээр л зугаацаж байгаа юм» гэдэг халхавчийн доор хүний аливаа үйл хэрэг бүхэнд үл ухаарагдах «далдын» хүч үйлчилдэг хэмээн ойлгодог итгэлт зарц хэвээр үлдээд байгаа билээ.

	Гэхдээ бид бүхэн энд өөр зүйлийг сонирхож байгаа юм. Бишрэн шүтэгчид буюу арай зөөлрүүлж хэлбэл эрхэмлэгчид нь энэхүү эртний «урлагийг» хамгаалахдаа нэгэн ноцтойхон баримтыг байн байн эш татдаг. Чухам яахлаараа энэ бүх мэргэ төлөг ид шид хууран мэхлэх явдал болчихдог байна вэ? Хөдөлмөрийн үйл ажиллагааны шинж нь хүний гарт тодорхой ул мөр үлдээдгийг мэдэхгүй хүн бий гэж үү дээ? Төмрийн дархан, төгөлдөр хуурч, оёдолчин хүний гарт мэргэжлийнх нь шинж тэмдэг бий. Хэрвээ гарыг маш анхааралтай харах юм бол бусад олон зүйлийг тухайлбал, цусны судасны байрлал ба байдал, эсгэснээс үлдсэн хуучин сорви, төрөл бүрийн бодисоос тогтсон толбыг илрүүлэхээс гадна тэр хүний муу зуршлыг нь үзэж, хэр цэвэрч болохыг төдийгүй тодорхой хэмжээгээр мэдрэлийн системийг нь үнэлж болно.

	Түүгээр ч үл барам бүрэн мэдэгдээд байгаа хүн тус бүрийн хурууны хээний өвөрмөц байдлыг гэмт хэргийн мөрдөн байцаалтад ашиглаж байна. Ер нь ч тэгээд хурууны хэлбэр, алганы зураас нь хүний зан төлөв болон тодорхой чадварын өвөрмөц шинжийг агуулсан ямарваа нэгэн хувийн онцлогийг тусгасан байж болохгүй нь юу байгаа юм бэ? Эцэст нь хэлэхэд удамшлын өвчин бас л өөрийгөө таниулах зураасыг алган дээр үлдээж болох л юм. Гэтэл энд чинь ид шидийн гээд байх юм юу байна вэ?

	Чухамдаа бол үүнийг л сайтар тунгаан бодох хэрэгтэй юм. Юу гэвэл эгээ саяхан өгүүлсэн тэр бүх зүйл шинжлэх ухааны нээлт биш шүү дээ. Хэрэв шинжлэх ухааны мэдээ сэлтийг ашиглаж чадаад хүний гарыг шинжихэд үнэхээр олон зүйлийг өгүүлэх буй заа. Дерматоглифик гэдэг тусгай шинжлэх ухаан нь хуруу, алганы хээгээр зарим удамшлын өвчнийг эрт илрүүлэхэд эмч нарт тусалдаг. Гарын арьсны ээдрээтэйхэн хээ, үрчлээсэнд тодорхой зүй тогтол нуугдаж байдаг. Тэгээд ч бие махбод нь удамшлынхаа аппаратын байдлын тухай мэдээллийг илгээдэг бололтой.

	Б. Никитюк хэлэхдээ: 

	 

	«Хүн бүрийн хурууны ижилгүй хээ нь зөвхөн гэмт хэрэгтэнг таних хэрэгсэл биш гэдэг талаар мөрдөн байцаагчид эргэцүүлэн бодсон эсэхийг би мэдэхгүй юм. Байгаль эх маш хямгатай, дэмий юм огт хийдэггүй нь мэдээж. Тэгэхлээр юуны учир байгаль эх тэрбум хүмүүсийн хурууны өндөг алган дээр өөр өөр хээ заяалгасан байдаг юм бэ? Зөвхөн л нэгийг нь нөгөөгөөс нь ялгахын тулд гэж үү дээ? Үгүй л байх аа даа. Хурууны хээ нь бие махбод тус бүрийн ямар нэгэн өвөрмөц онцлогийг тусгах агаад тухайн хүний тухай олон зүйлийг өгүүлж чадмаар л санагдах юм даа» 

	 

	гэжээ.

	Үг хэлний согогтой хүүхдийн хурууны хээ нь нуман зураас олон байдаг онцгой шинжтэй болохыг шинжлэн судлаачид тогтоожээ. Бас хурууны өндгөн дээр долгиотсон хэлбэртэй хээ элбэг байх нь хөдөлгөөний хөгжилт удаашралтай болохыг, харин цагариг хэлбэртэй хээний тоо нь хүүхдийн эрчимтэй өсөлтийг илтгэдэг ажээ.

	Анагаах ухааны дэд эрдэмтэн И. Раскин бичихдээ: 

	 

	«Зүрхний үйл ажиллагааг мэдэх нэг үндэс нь өвчтөний гар юм. Зүрхний үйл ажиллагааг шууд мэдчих боломжгүй тийм үед шууны цохилж буй судсыг бариад зүрхний цохилтын хүч, хэм, давтамжийг мэдэж болдог. Эмч судасны цохилтын хэмжээ хурдаар зүрхний зарим хавхалганы байдлыг үнэлж болно. Жишээлбэл, гол судас руу орох оролт дээр орших хавхалга өвчилж өөрчлөгдсөн байхад судасны цохилтын онцлогоор заавал илэрдэг учиртай. Үүний нэгэн адилаар судсыг барихгүйгээр зөвхөн л гарын гаднах байдлаар цусны эргэлтийн талаар чухал мэдээг тэрхэн агшинд авч болдогт нууц саад байх юм юу ч үгүй билээ» 

	 

	гэжээ.

	Тэгвэл хумсанд бас учир бий юу? Хэрэв хүний зэтэр сөрсөн байвал асуух ч хэрэггүй юм. Учир нь ихэнхдээ гэдэс, улаан хоолой, зүрх нь өвдсөн хүмүүс байдаг. Хурц өвчин хумсны тэжээлийг алдагдуулах нь цөөнгүй. Бие махбодын хумсан дээр үлдээдэг тэмдэг нь хөндлөн цагаан зураас юм. Хумс ургах тусам уул зураас голоосоо зах руугаа шилжих, тэрчлэн арав хоногт ойролцоогоор нэг миллиметр хумс ургаж байгаагаар нь хүний амьдралд ямар нэг таагүй явдал тохиолдсон болохыг барагцаалан тогтоож болох юм. Америкийн хүүхдийн эмч Акс, Харпер нар нярай хүүхдийн алганы зураасны байрлалыг судлаад тэр зураасны байрлалын зарим өөрчлөлт нь төрөлхийн гажигт онош тавихад тусалдаг гэсэн дүгнэлтийг хийжээ. Тухайлбал, хэрэв эх нь жирэмсэн үедээ сэрхнэдээр өвдсөн байваас хүүхдийн алганы хээ мэдэгдэхүйц өөрчлөгдсөн байдгийг судлаачид тогтоожээ.

	Гол судасны хана хуурдаг тийм өвчин байдаг. Ийм өвчин туссан хүмүүсийн ерэн хувь нь гэнэт нас бардаг. Гэтэл энэхүү нууц оршдог өвчнийг гарын үе ба хурууны бүтцээр эрт илрүүлж болно. Харин дараагаар нь өвчтөнд эмчилгээний дэглэмийг тогтоож өгдөг.

	Хүний гаднах байдалд бие махбодын үйл ажиллагаа нь ул мөрөө үлдээдэг. Гар дээр ч гэсэн бас үлдэнэ. Эмч мэргэжилтэн нь арьс, үе мөч, цусны судасны байдлаар тэр хүн ямар өвчнөөр өвдөж байгааг тодорхойлж чаддаг ажээ. Ийм замаар бүх өвчнийг таньж болохгүй боловч энэ чиглэлээр явуулах судалгаа шинжлэх ухааны нэг бус нээлтийг хийх нь дамжиггүй юм.

	Энд өгүүлж буй зүйл нь гаднах шинж байдлаар дүгнэх шинжлэх ухааны үндэстэй төсөөлөл мөн учраас алгаар мэргэлэх «урлагтай» хавьтахгүй юм. «Гарыг нь үзээд» өвчтөний эрүүл мэндийн талаар гаргах дүгнэлтийг гагцхүү дерматоглифик хэмээх анагаах ухааны салбарын мэдлэгтэй мэргэжилтэн эмч л хийх ёстой юм.

	Хэрэв энэ шинжлэх ухааны хүрээний гадна л байх юм бол ямагт азтай азгүй гэрлэлт гэх мэтийн тухай «бурхнаас заяасан» хувь тавилангийн тухай мэргэлэх мэргэчдийн төлөг л болж таарна. Тэгээд ч чухамхүү ийм л мэргэ төлгийг алганы хээгээр мэргэлэх тэр «ухааны» мөрдлөг бичигт бичигдсэн байдаг. Тийм нэгэн сургамжид өгүүлэхдээ «Юпитерийн»7 толгой сайн хөгжсөн байх нь сүсэг бишрэлтэй, нэр алдарт дуртай бардам зантай, заримдаа азтай гэрлэдэг болохын тэмдэг билээ» гэжээ.

	Алганы зураасаар мэргэлдэг мэргэчид хээний байдлаар нь уул хүний сэдэх чадвар, хүсэл зориг, хэдэн хүүхэдтэй болох тухай төлөг буулгадаг. Харин эрхий хурууны үеэр нь бардам зан хэнэггүй байдлыг тодорхойлдог ажээ. Тэд нийгэм гэр бүл боловсролын нөлөөгөөр төлөвшин тогтож буй биш хүний онцлог шинжийг төрөлхийн хувиршгүй зүйл гэж үздэг билээ.


АМЬДРАЛ БА ҮХЭЛ

	Ашиггүй, үр дүнгүй амьдрал бол цаг бусын үхэл мөн.

	 

	В. ГЁТЕ

	 

	ҮХЭЛ ХОЙШЛОГДОХ ТЭР МӨЧ

	Хэчнээн хүн амьдарч болох, тэгээд ч, хүн бүрд хэдэн нас заяасан байдаг вэ? гэдэг нь мэдээжээр хамгийн чухал асуултын нэг даруй мөн.

	Энэ тухайд нэжгээд тогтож ярих шаардлагатай юм. Эхлээд хүний бие махбод заримдаа юутай хүнд бэрхийг давдаг, болох тухай үзэцгээе.

	 

	...ТАСС-ын нэгэн мэдээ. 

	Норвеги оронд анагаах ухааны түүхэнд ховор нэгэн явдад тохиолджээ. Лиллестрем хотод таван настай хүү Вегард Слеттемуен тоглож явсаар голын мөсөн дээр очжээ. Гэтэл гэнэт мөс холбирч хүүхэд усанд живжээ.

	Ингээд дөчин мицутын дараа л тэнд ирсэн усчид хүүхдийг олж гаргасан. Түүний зүрх зогссон байлаа. Дахиад хорин минут өнгөрсөн хойно ирсэн эмч нар бараг найдваргүй гэж үзэж байсан боловч хиймэл амьсгал, зүрхний иллэг, хийж эхэлмэгц амьтай байгаа шинж тэмдэг ажиглагдсан байна.

	Вегард хоёр хоног ухаангүй байсан харин дараа нь нүдээ нээгээд «Миний нүдний шил хаана байна вэ?» гэж асуужээ. Клиник үхлийн байдалд бараг цаг болсон авч түүний уураг тархины үйл ажиллагаа өөрчлөгдөөгүй хэвээр байсан ажээ. Төв эмнэлгийн ерөнхий эмч Линд энэ явдлыг «Дагбладет» сонинд тайлбарлан бичихдээ хүүхдийн аврагдсан гол шалтгаан нь гурваас хэтрээгүй дулаантай байсан усанд хүүхдийн бие махбод гэнэт хэт хөрсөнтэй холбоотой юм гэсэн саналаа хэлжээ.

	 

	Нэн сонирхолтой явдал япон жолооч Масар Сайтод тохиолджээ. Тэр хөлдүү бүтээгдэхүүн зөөдөг хөлдөөгчтэй автомашин жолооддог байжээ. Өдрийн халуун, тэвдүү аянд жолооч аяншиж ядарчээ. Зорьсон газраа ирчхээд ачаагаа автал машиныхаа хөлдөөгчид түр амарч сэрүүцэхээр шийджээ.

	Хугацаа өнгөрсөөр л. Гэтэл нэг хүн жолоочгүй машин байхыг ажиглажээ. Тэвдээд хөлдөөгчийг нь онгойлготол жолооч нь аль хэдийнээ хөлдчихсөн байжээ. Доторх термометрт нь хасах арван градусыг зааж байсан.

	Ингээд хөлдчихсөн жолоочийг ойрхон байсан эмнэлэгт тэр даруйхан хүргэжээ. Эмч нар хэдэн цаг хөдөлмөрлөсний эцэст түүнийг сэргээж чадсан байна.

	Эмч нарын тайлбарлаж байгаагаар бол Сайто эхлээд хуурай мөс хайлахад ялгаран гарсан хийнд хордож дараагаар нь «хөлдөж» эхэлжээ.

	Энэ мэдээг нийтэлсэн «Известия» сонин анагаах ухааны дэд эрдэмтэн Н. Тимофеевт хандаж, энэ хэрэг явдлыг юу гэж бодож байгаа тухай асуужээ.

	Эрдэмтэн ингэж хариулсан юм: 

	 

	«Үнэхээрийн сонин тохиолдол шүү. Үнэнийг хэлбэл, нягт нямбай шүүн тунгаахад тухайн тэмдэглэлийн мэдээ сэлт хангалтгүй юм. Гэсэн хэдий боловч бага сагахан юм хэлж болох л байна.

	Жолоочийн амийг аварсан явдал хэчнээн гайхмаар боловч байх л зүйл юм. Юу гэвэл, машины битүү хөлдөөгч бүхээгийн агаарт хуурай мөс хайлахад ялгаран гарч байсан учир нүүрсхүчлийн хийн агуулга нэмэгдсэн, харин амьсгалж байсан тэр бүх хугацаандаа жолооч хүчилтөрөгчийг хэрэглэж байсан тул түүний агуулга буурсан байсан үе билээ. Адгуусан амьтад дээр явуулсан туршлагаас үзэхэд ийм нөхцөлд бие махбод нь гэм зэмгүй урт хугацаанд гүн хөлдөх чадвартай болох нь харагдсан. Энэ үед биеийн халуун нэмэх 5—7 градус хүртэл буурч болох бөгөөд улмаар зүрхний ажиллагаа зогсож, амьсгаа хурааж, ерөнхийдөө клиник үхэлд ордог. Гэвч агаарын хэвийн нөхцөлд оруулаад эмнэлгийн практикт тодорхой болсон сэхээх аргыг хэрэглэх юм бол амьдралын үйл ажиллагааг бүрэн сэргээж болно».

	 

	Тэгэхлээр бүх зууны туршид хамгийн л тойрох аргагүйд тооцогдож байсан тэрхүү үхлийг хойшлуулж болох болж байна шив дээ.

	Хүн үхээд босож ирсэн гэдэгт итгэхэд бэрхтэй л юм. Гэвч аргагүй л тэгсэн байдаг. Хүний бүрэн үхэл амьдрал хоёрын хооронд клиник үхэл хэмээн нэрлэсэн завсар байдгийг эрдэмтэд тогтоожээ. Энэ үед хүний уураг тархины бор гадаргад үл буцах процесс явагдах бөгөөд зүрхний ажиллагаа, цусны эргэлт зогсож амьсгалахгүй болсон байдаг. Гэсэн хэдий боловч түүнийг амьдруулж болно.

	Хүний бие махбодоос хамгийн «сэргээх чадваргүй» эрхтэн бол уураг тархи юм. Хэрэв зүрх арваад цагийн дараа сэхэж чаддаг байхад уураг тархи бүр эрт жагсаалаас гарсан байх болно. Уураг тархинд ирэх цус зогсмогц л мэдрэлийн дээд үйл ажиллагаатай уялдаатай байдаг уураг тархины бор гадарга жирийн нөхцөлд ердөө л таваас зургаан минутад үхнэ. Уртавтар тархи хэмээн нэрлэдэг тэр хэсгийг насанд хүрсэн хүн болон араатан амьтныг үхсэнээс хойш дөчөөс жаран минут болсны дараа сэргээж болох юм.

	1902 онд оросын эрдэмтэн Д. Кулябко хорин цагийн өмнө уушгины үрэвслээр нас барсан хүүхдийн зүрхийг амьдруулжээ. Тавин жилийн дараагаар Ф. Андреев уул хугацааг ерэн зургаан цагт хүргэжээ. Тэр бээр цустай ойролцоо найрлага бүхий тэжээлийн шингэнийг зүрхээр дамжуулан хөөсөн аж.

	Энэ бүгдийг мэдсэнээр эмч нар үхэлтэй өрсөлдөх тэмцэлд итгэлтэй явж байна.

	1961 онд Болгар оронд «нөгөө ертөнцөөс» буцаж ирсэн ер бусын явдал тохиолджээ. Софи хотын эмч нарын мэргэжил дээшлүүлэх институтэд золгүй явдал болсон. Залуухан сувилагч эмнэлгийн багаж хэрэгслийг буцалгахаар сандарч байхдаа болгоомжгүйгээр нэг гараараа ариутгуур, нөгөө гараараа, ус дамжуулах хоолойн цоргонд хүрчээ. Ингэтэл богино холбоо болж өндөр хүчдэлийн гүйдэлд бүсгүй нэрвэгдэж тэр дороо «үхсэн» байна.

	Арван таван минут болсны дараа уул тасалгаанд эмч орж иржээ. Ингээд л хүний амийг аврахын төлөө тэмцэл түдэлгүй эхэлсэн юм. Бүсгүйг зохиомол амьсгалаар амьсгалуулж, мэс засалч цохилохоо больсон зүрхэн тушаа газар нь гараараа иллэг хийж дарж суллаж байв. Арваад минут болов... Сэргэх шинжгүй байсан авч эмч нар шургуу оролдсоор л байлаа.

	Нэг цаг хорин таван минут болж байж сая л нэг зүрх амилж эхэлсэн боловч зүрхний булчин жигд агшихын оронд чичирч байсан. Энэ нь маш осолтой байсан. Гэвч энд цахилгаан дефибриллятор хэрэг болсон ажээ. «Талийгаач» эхнийхээ амьсгааг авав. Эрхтнүүдийн хоорондын харилцан үйлчлэл алдагдсан байснаа сэргэж ирсэн. Ингэж л тэр бүсгүй, үхлийн аюулаас ангижирсан юм шүү дээ.

	Хамгийн жигтэй хэрэг явдал нь цаашдаа л болсон гэлтэй. Эмэгтэйн уураг тархины эс хүчилтөрөгчийн тэжээлээс арван таван минут таслагдсан учраас л ухаан санаа нь яах бол гэдэгт эмч нар сэтгэл зовж байсан юм. Бүхий л хугацааны туршид зохиомол амьсгалаар амьсгалуулж байсан болохоор клиник үхэл үргэлжилж л байх ёстой байсан. Хэдий тийм боловч чухам ямар янзаар сэргэх юм бол доо? Дээд мэдрэлийн системийн үйл ажиллагаа хэвээрээ байж чадах болов уу?

	Эмч нарын сэтгэл зовж байсан нь талаар болсонгүй. Гурав дахь өдрөө тэр эмэгтэй ухаан орсон. Дахиад хэд хоносны дараагаар ярьж эхэлсэн. Яасан гэж санана. Болгараар биш, харин оросоор ярьсан гээч! «Что со мной случилось?.. Сейчас я уже чувствую себя хорошо»8 гэж тодхон хэлж байжээ.

	Маш сонирхолтой таавар шүү! Тэр бүсгүй дунд сургуульд байхдаа орос хэл үзэж байжээ. Уураг тархины бор гадаргад лав нуугдаж байсан тэр мэдлэг нь сэргээгдсэн бололтой. Мартах шахсан тэр зүйлс ухаан бодлынх нь сэжүүрт хөвж буй нь энэ буюу. Хэдэн өдөр өнгөрөөд Найденова болгараар ярьж эхэлсэн. Эхлээд сонсгол нь, дараа нь хараа орсон. Ер нь эдгэрэх явц удаашралтай явагдсан. Тэр бичиж чадаж байсан атлаа уншиж чадахгүй байлаа. Ямар үсэг болохыг эмч асуухад тэр эмэгтэй хариулж чадахгүй байсан. Гэтэл уг үсгийг бичихийг хүсэхэд зөв бичиж байлаа.

	Дурдсан жишээ нь хүний бие махбодын ер бусын тэсвэр хатуужил, эсэргүүцэх чадварыг өгүүлмүй. Гэвч байгаль эх хүнд хэдэн нас заяалгасан байдаг юм бэ?

	 

	 

	МӨРӨӨДӨЛ БА БОДИТ БАЙДАЛ

	Библийн судрын домогт урт наслах тухай хүсэл мөрөөдлийг тусгасан байдаг.

	 

	«Сифийг гарах үед Адам найман зуун настай байлаа. Гэлээ ч гэсэн хүүхдүүд төрүүлж байсан билээ. Адам нь есөн зуун гучин жил амьдраад нас барсан юм».

	 

	«Зуун таван настай байхдаа Сиф нь Еносыг төрүүлжээ. Сиф есөн зуун арван хоёр нас насалжээ.»

	 

	Библийн домогт цааш өгүүлэхдээ: Енос есөн зуун таван жил амьдарсан. Харин түүний хүү Камнан нь есөн зуун арав шүргээд л нас баржээ. Библид итгэдэг юм аа гэвэл хүн төрөлхтөн түүхээ иймэрхүү л эхэлсэн буй заа.

	Хамгийн урт насалсан нь Адамын долоо дахь үе болох Мафусаил юм. Тэр бээр есөн зуун жаран есөн жил амьдарчээ. Ийм л атаархмаар урт нас атлаа өтөлж ядрахтай огтхон ч холбогдоогүй ажээ. Адамыг их ч үгүй, бага ч үгүй, найман зуун настай байхад нь хүү төрсөн шүү дээ. Тэр бүх дэлхийн үерийг тэсвэрлэж гарсан өвөг, эцэг Нойгоос «яльгүй хоцорсон» юм. Таван зуун настайдаа Сим, Хам, Нафет нарыг төрүүлсэн билээ.

	Эрт үеийн бодит хүмүүсийн амьдралын тухай баримт мэдээ хадгалагдан үлджээ. Тухайлбал, Александр Македонский гучин хоёрхон жил амьдрахдаа олон үйл хэргийг бүтээж дэлхий дахины түүхэнд үлдэж чадсан байна.

	«Энд Кая Юлим Максимын боол зуун настай Адиетумар мөнх нойрсож байна. Энэ дурсгалын хөшөөг өөртөө болоод тавин настай эхнэр Спориллад зориулан босгохыг тэр бээр гэрээслэлдээ захисан юм». Эртний грек, ромын үед ийм нас бичсэн оршлын бичиг тун ховор байсан. I—II зууны Итали оронд хүний амьдрах хугацаа нь дөнгөж л гурван арваас хэтрэхгүй байлаа. Балар эртний өвөг дээдэс түүнээс ч бага насалдаг байжээ. Чулуун зэвсгийн үеийн агуйд оршин суугчдын үлдэгдлийг судалсан эрдэмтэд хөгшдийн яс маш ховор олддогийг тэмдэглэжээ. Дундад зууны сүүлчээр Европт хүний дундаж нас бараг л нэг хэмжээнд: 20-30 байв

	Урт наслах хүслэн хэзээ ямагт байдаг нь мэдээж. 1964 онд Анкарт нас барсан, зуун жаран есөн настай Ханжер Нины сүүлчийн хэлсэн үгийг дурдваас: «Энэ ертөнц дээр би дутуухан л амьдрах шив дээ» гэжээ.

	Зөвлөлтийн нэрт биологич И. Мечников хэлэхдээ: 

	 

	«Бидний амьдрахын аугаа хүслэн богино наслах, хөгширч доройтохын сөргөлдөөн байдаг. Энэ нь хүний төрөлх чанарын хамгийн лут зөрчил даруй мөн» 

	 

	гэжээ.

	Хэрэв урт настныг эс тооцох юм бол хүний амьдрах хугацаа хэдэн арван жил юм. Ная гэдэг бузгай сүрхий нас шүү дээ.

	Өнгөрсөн зууны эрдэмтдийн бүтээлд хүн нэг бус зуун жил амьдрах чадвартай юм гэж хэлсэнтэй тааралдах болно. Зургаан зуун жил гэж Парацельс хэлсэн бол папын ширээний зоригт эр Рожер Бэкон, хүн мянган жил амьдарч чадна гэжээ. Яг л библийн домгийн өвөг дээдэс шиг гээч.

	Дашрамд нь хэлэхэд эртний египетийн заншлаар нэг сарыг нэг жил, эсвэл эртний еврейн заншлаар хоёр сарыг нэг жил хэмээн тооцдог байсныг тэр библийн домгийн урт настнуудын насыг тогтооход хэрэглэсэн юм биш байгаа даа?

	Манай гараг дээр амьдарч байсан урт настны тухай мэдээ сэлт олон бий (дандаа л үнэн байхгүй нь мэдээж). Мажар малчин Саид Али зуун наян есөн насандаа таалал төгсжээ. Өөр нэг мажар иргэн Петр Зортай 1539 онд төрөөд 1724 онд зуун наян таван насандаа нас нөгчжээ. Худие гэдэг албани хүн зуун дал насалж, энэ хугацаанд үр удам болох хүн нь хоёр зууд хүрсэн аж.

	Английн тариачин Фома Парра зуун тавин хоёр жил амьдраад 1721 онд нас эцэслэжээ. Английн эзэн хаан өөрийн орны хамгийн настай хүнийг хүндэтгэн хийсэн их найрын дараа гэдэс нь зангирснаас болж тэр бээр өөд болсон байна.

	1959 оны 8-р сард манай үеийн хүн Махмуд Эйвазов зуун тавин нэгэн настайдаа нас баржээ. Хөгшрөлтийг судлахад багагүй хүч авьяасаа зориулсан И. Мсчников, А. Богомолец нар чухамхүү зуун тавиас зуун жаран жил хүн амьдарч чадах ёстой хэмээн үзжээ.

	Өнөө үед зарим эрдэмтэн хүний амьдралын хязгаарыг зуугаас зуун хорин жил гэж үзэж байгаа болно. Гэхдээ хүний амьдралд аливаа онцгой байдлыг бүрдүүлээгүй тийм нөхцөлд гэдэг нь ойлгомжтой. Нэгэн шинжлэн судлагч хошигнон ингэж бичжээ. Тухайлбал, баавгай, тарвага ичдэг шигээр хүнийг жил бүр тэгж өвөлжүүлэх юм бол мянга дөрвөн зуун жил хүртэл амьдрах боломжтой аж.

	 

	 

	БАЙГАЛЬ ДЭЭРХ УРТ НАСТАЙ ЮМС

	Ургамал амьтан юутай өнө удаан амьдардаг юм бэ? Түүнтэй харьцуулахад хүний нас тийм ч атаархмаар биш болох нь илхэн байна.

	Австралийн Квинсленд мужийн оршин суугчид нутагтаа арван хоёр мянгаас доошгүй жил болж байгаа макроцами хэмээн нэрлэдэг, дэлхийн хамгийн хөгшин тийм мод ургадаг гэж баталж байгаа билээ. Модны өндөр зургаан метрээс хэтрэхгүй ажээ. Тэгээд ч ер нь модны насыг баттай хэлэхийн тулд цагаригийг нь тоолох хэрэгтэй юм. Модыг үхсэний дараа л тэгж болно.

	Мексикийн Санта Мария де Туле суурины оршуулгын газарт ургадаг аварга том агарыг хамгийн хөгшин моддын нэг гэж үздэг. Энэ мод цэцэглэлтийнхээ ид үед байгаа бөгөөд их биеийн диаметр нь арван зургаан метр учир хорин хүн алдлаад тэврэхэд, арай чүү л гэж хүрдэг.

	Америкийн секвойн тухайд гэвэл «олон модтой» өрсөлдөж эс чадах төдий боловч дөрвөн мянган жилээс хэтрэхгүй настай гэхэд бүрэн болох юм. Олон мянган настай мөртөө хүрэл зэвсгийн үеийнх хэмээн тооцдог илүү хөгшин моддын дунд залуу гэгдэх нь зүйн хэрэг ажээ.

	Бодоод үз л дээ. Европоор хүй нэгдлийн овгууд тэнүүчилж явсан, инкын эзэнт улс сэргэн мандахаас бүр өмнөх тэр цаг үед тэнгэр аягүйрхэхэд хүмүүс доор нь хоргодож байсан мод одоо хэр нь амьдарч байна шүү дээ.

	Австралийн аварга том эвкалиптын насыг наймаас арван мянгаар тооцож байна. Энэ аварга моддын өндөр зуун тавин метр, бүслүүрээрээ гучин метрт хүрч байгаа болно. Эдэнтэй америк тивийн таксодиг өрсөлддөг. Өөр өөр эрдэмтдийн үнэлж байгаагаар бол тэр дөрвөөс зургаан мянган жил амьдарч буй болой.

	Урт настай ногоон ургамлын тоонд улаан мод (гурван мянган жил), агар (нэг мянга), арц (хоёр мянга), хуш (мянга гурван зуун жил) ... ордог.

	Академич В. Купревич секвойиг судалжээ. Энэхүү сүрлэг шилмүүст мод таван мянган жил амьдрах чадвартай болно. Гайхмаар юм юу илрэв? Академичийн хэлснээр эс нь

	 

	«мянган жил идэвхтэйгээр өсөж үржсэн атлаа залуу суулгацын эсээс ердөө ч ялгарах юм үгүй байсан шүү. Энэ 100—150 метр өндөртэй аварга модод хар салхи, өвчнөөс л болж мөхнө. Учир нь бидний нэрлэдэг тэр хөгширч үхэх явдал тэдэнд байдаггүй аж».

	 

	Амьтны ертөнцөд урт наслах явдал ямаршуу янзтай байдаг юм бол? Хамгийн урт настай нь хүйтэн цусны амьтад юм. Яст мэлхий, далайн матар нь хоёр 300 жил хүртэл амьдардаг. Хоёр нутагтан амьтанд давуу тал бий. Тухайлбал, гаднах орчин таагүй болох үеэр тэд ичээндээ орж улмаар бие махбодод явагдах амьдралын бүх процесс огцом удааширдаг учиртай.

	Загас удаан амьдардаг. Цулбуурт загас, мөрөг, далайн чоно зуун жил амьдардаг бол цурхай түүнээс ч олон жил байдаг. 1797 онд Москвагийн ойролцоох Царицыны цөөрмийг цэвэрлэх үед хоёр метрээс урт тийм цурхайг барьжээ. Загасыг бөгжилсөн байсан бөгөөд бөлзөг дээр нь «Борис Федорович хаан хийлгэсэн болно» гэсэн бичиг байв. Тэр хоёр зуу орчим жил амьдарчээ.

	1497 онд Германд «1230 он» гэж сийлсэн бөгж бүхий цурхайг барьжээ.

	Жигүүртний дунд ч урт настай шувуу бий. Английн Дербиширед алагдсан цагаан хунгийн хөлд 1717 оныг тэмдэглэсэн цагариг байсан. Тэр зуун дал орчим насалжээ. 1845 онд Францад буудуулсан бүргэдийн хүзүүнд латинаар бичсэн бичигтэй зүүлт байсан. Түүнийг бүр 1750 онд кавказад ан агнахад ашиглаж байсан болохоор ерэн таван насандаа амь үрэгдсэн ажээ.

	Хүмүүс үхэлгүй мөнхийн бурхан, шүтээнийг бүтээхдээ жигүүртнийг мартаагүй билээ. Эртний египетэд мөнхийн хангардийн тухай явган үлгэрийг ярьдаг байжээ. Энэ жигүүртэй таван зуун жил амьдардаг. Амьдралынхаа эцсийн мөчид тэр хангарди нарны бурхны Ра дуган орших газарт нисэж ирдэг. Хүмүүс түүнийг хүндэтгэн ёсолж шатаадаг. Шатаад үлдсэн тэр үнснээс авгалдай төрж улмаар гурав хоногийн дараа дахин хангарди болж хувирдаг...

	«Манай бяцхан ах дүүсийн» цөмд нь атаархаж болохгүй гэдэгт эргэлзэх юм алга. Жижиг мэрэгчдийн нас богино юм. Хулгана, бүтэн хагасаас хоёр жил, туулай найман жил, хэрэм наймаас есөн жил, дорго, булга, суусар арваас арван хоёр жил, чоно арван таван жил (нэгэн амьтдын хүрээлэнд тэр хорь гаруй жил амьдарсан удаатай) амьдардаг байна.

	Гэрийн тэжээвэр амьтдын амьдрах хугацаа ямар байдаг вэ? Эрдэмтдийн авч байгаа жишээг дурдах юм бол морьд бүр тавин жил амьдарч байсан байна. Аж ахуйд үхэр гучаас гучин зургаан жил байсан байхад хонь хорь хүртэл насалдаг байна.

	Ч. Дарвины өмнө үеийн зүтгэлтэн, францын байгаль судлаач Ж. Бюффон урт наслах ба өсөлт хөгжилт хоёрын хооронд харилцан холбоо байдаг гэсэн саналыг дэвшүүлжээ. Амьдрах хугацаа нь өсөлт гүйцэх тэр хугацаанаас бараг тав дахин удаан байдаг гэж тэр бээр тооцоолжээ. Тэмээний өсөлт найман жил учир тэр дөчин жил амьдарна. Хүний өсөлт хорин жил болохоор зуу наслах ёстой.

	Соньхон томьёолол шүү. Харин олон баримт зөрж байгаа нь тоогүй хэрэг юм. Тодруулбал, хонины өсөлт ойролцоогоор таван жил байдаг атлаа, арваас арван таван жил амьдардаг. Гэтэл тэмээн хяруулын өсөлт гурван жил үргэлжилдэг мөртөө гучаас дөчин жил амьд явдаг шүү дээ. Бюффоны зарчимд огтхон ч хавьтахгүй байгаа нь тоть юм. Тэр зуу гаруй насалдаг боловч хөгжилт гүйцэх нь ердөө л хоёрхон жил билээ.

	Урт наслахын учир үүнд ч байдаггүй байх нь ээ.

	 

	 

	УРТ НАСЛУУЛДАГ ГОЛОМТ ГАЗАР

	Урт наслахын нууц тэгээд юунд байдаг болж таарах нь вэ? Сайн мэдрэл үү? Амьдралын баяр баясгалан уу? Дур сонирхолтой ажил хөдөлмөр үү? Зөв хооллох, биеэ чийрэгжүүлэх үү? Аль эсвэл удамшил уу? Магадгүй өөр зүйл байна уу? Хамгийн шийдвэрлэх нь юу вэ?

	Хариулах юм алга даа.

	Геронтологичид9 орчин цагийн «мафусаилчуудын»10 амьдралд маш их санаа тавьдаг нь бас ч учиртай юм. Энэ асуудалтай холбогдон урт настнуудын газар зүйн «байршлын» талаарх хэрэг явдал гарч ирдэг. Дэлхийн бөмбөрцөг дээр зуу хэвийсэн тартай хөгшид амьдардаг тийм газар хэд хэд байдгийг судлаачид аль эрт тэмдэглэжээ.

	Эквадорын Вилькабамба өндөр уулсын хөндийд байдаг Андад «урт насалдаг баян бүрдүүдийн» нэг оршдог. Эрт дээр үеэс хүүхдийн төрсөн өдрийг яг тодорхойлдог тэр сүмийн тэмдэглэлийг энд бичдэг байсан учраас, урт настнуудын насанд эргэлзээд байх явдалгүй болно.

	Тавиад оны үед Вилькабамбад анх удаа эмч нар үзэгдэх болж, тэгээд ч, хүний хэрхэн амьсгалж байгааг сонсох болон өвдөгний үеийг алхаар тонших... хэрэг явдал гэнэт яагаад гарах болсонд нутгийн хүмүүс ихэд гайхаж байсан билээ. Гэтэл үзлэгт орж буй бүхэл бүтэн зууны босгыг алхсан тэр хүмүүс цоо эрүүл байсныг олж мэдсэн эмч нар бүр ч их гайхсан ажээ.

	Тэр хөндийн «настнуудын» амьдралын тухай бүх мэдээ сэлтийг цуглуулсан гэж хэлэхэд хилсдэхгүй буй заа. Эндхийн улирал эрс тэс биш юм. Тухайлбал, жилийн дундаж температур нь арван таван градус дулаан байдаг. Газар нутгийн байдал нь явахад их хүч шаардах учир хүмүүсийн булчинг хөгжүүлдэг гэдэгт эргэлзэх хэрэггүй. Бас нэгэн онцлог шинж бий. Юу гэвэл, Вилькабамбад амьдардаг хэн боловч өсөх наснаасаа насан эцэс болтлоо хөнгөн бус хөдөлмөрийг байнга хийдэг болой. Багагүй хүч зарах өдөр тутмын ажил байдаггүй сэн бол хэн боловч амьдрахын тухай бодох хэрэггүй биз ээ.

	Тэгвэл ямар хоол унд хэрэглэдэг бол? Жилийн туршид хүнсний ногоо, эрдэнэ шиш, улаан буудайн үйлдэхүүнийг хэрэглэнэ. Харин махыг хааяа иддэг.

	Хойд Пакистаны каракорум угсраа уулсын тэнд урт настнуудын «голомт газар» болох Хунзийн хөндий оршдог. Энд дөч орчим мянган хунзукут амьдардаг. Тэдний ярьдаг бурушаски хэл нь дэлхийн аль ч хэлтэй гаралзүйн хувьд нийцдэггүй. Хятад - Афганы хил дээр орших энэ өндөр уулын районд ирсэн хүмүүс эрэмгий, тэнхлүүн, хөгшдийг лав л ажиглаж харсан биз ээ. Тэд бултаараа л амьдралаа идэвхтэй зохиож, бүгд л хөдөө аж ахуйн гар хөдөлмөрийг эрхэлдэг аж. Тэр ч байтугай маш өндөр настнууд нь ч гэсэн мал, шувуу маллах, юм угаах, тариа түүх зэргээр янз бүрийн ажлыг хийдэг байна.

	Хунза ба Вилькабамбын оршин суугчид гайхмаар ижилхэн хооллодог болохыг судлаачид ажигласан ажээ. Ер нь ч тэгээд газарзүйн эл хоёр цэгийг Номхон далай тасалж чадаагүй гэж хэлэхэд болох буй заа. Тэр хоёрын хаана нь ч ялгаагүй чанартаа нэг л төрлийн, ерөнхийдөө бол ургамлын гаралтай хоол хүнстэй байдаг байна.

	Кавказын уулын урт настнуудыг дэлхий дахин мэдэх билээ. Ихэнх нь Абхази ба Өндөрлөг Карабахад байдаг. Хэрэв зуу мянган оршин суугчдад хэдэн урт настан байхыг тооцоолж үзэх юм бол: Японд арваны нэг, АНУ-д бүтэн хагас, ЗХУ-д найм, харин зөвлөлтийн Өндөрлөг Карабахад зуун өндөр настан байгаа болно. Харин автономит Абхазид урт настны «товьёг» нь 86,2 байна.

	Эдгээр районд урт наслах явдал чухам юугаар нөхцөлдөж байдгийг хэн ч лавтайяа хэлж хараахан чадахгүй байгаа болно. Олон учир шалтгааныг нэрлэж буй хэдий боловч алийг нь ч хөдөлшгүйгээр тогтоож болохгүй л байгаа буюу.

	 

	«Абхазын сууринаар аялахдаа, гээд В. Кучарьянц цааш нь хэлэхдээ: Би цайны талбайд ажиллаж байгаа хөгшидтэй олонтоо тааралдсан. Тэдний олонх нь зуу хэвийсэн настнууд байсан юм. Тэдэнд ажиллахыг шахаж шаардаагүй, норм хэмжээг тогтоосон юм ч байхгүй, ер нь тэгэх хэрэг ч үгүй болох нь ойлгомжтой. Хөдөлмөр бие махбодынх нь амьдралын идэвхтэй үйл ажиллагааны хэвийн нөхцөлийг бүрдүүлэх тийм функцийн нэг болсон гэмээр л. Энэ функц алдагдана гэдэг нь олон арван жилийн туршид бүрэлдэн тогтсон бие махбодын хэм зөрчигдөх болно гэсэн үг болой. Ерөнхийдөө геронтологичдын хэлнээ хатуухан нэрлэгдсэн «тэтгэврийн бүтэлгүйтэл» тэр хөгшдөд тохиолддоггүй юм. Хот суурины газарт ихэд тархсан эл «бүтэлгүйдэл» гэгч нь хөдөлмөрлөх үйл ажиллагаагаа зогсоож, түүнийг орлож чадах зүйлийг олж чадаагүйгээс шалтгаалж өндөр настнуудын бие тэнхээ гэнэт доройтох явдлыг хэлж буй болно».

	 

	Хүнд хэрэгтэй бүх витамин их хэмжээгээр жилийн туршид байдаг нь абхазын хоол хүнсний өвөрмөц онцлог даруй мөн. Ногоон сонгино, саримс, улаан лооль, баклажан, элдэв янзын амтлах ногоо байхгүй л байх юм бол үдийн хоолны тухай бодох ч хэрэггүй юм. Абхазчууд тунгалаг шөл болоод махтай төрөл бүрийн шөлийг бараг иддэггүй гэхэд болно. Харин шош, эрдэнэ шиш, грек самар, хурм, анар, усан үзэм, зөгийн бал, мацонийг эрхэмлэн үздэг билээ. Бүгд л өөрийн онцлогтой байх юм даа.

	Өндөрлөг Карабахад энэ бүхнээс гадна ялмын модны үр жимсийг шинээр нь аль эсвээс чанаж, хатааж хэрэглэдэг. Карабахчууд зөвхөн булгийн ус уудаг.

	Урт наслахын гол шалтгааны нэгд уулын агаарыг тооцож үзэх нь олонтоо. Энэ явдал ямар нэгэн хэмжээгээр үнэн болох нь гарцаагүй юм. Уулынханд зарим дааврын системийн үйл ажиллагаа нь нам дор газар амьдардаг хүмүүсийнхийг бодоход сулавтар байдаг нь тогтоогдоод байгаа билээ. Энэ нь хүчилтөрөгчийн агуулалт буурсан тэр нөхцөлд бие махбод дассантай холбоотой бөгөөд аливаа дасаж зохицох явц нь бие махбодын хамгаалах үйл ажиллагааг ерөнхийд нь идэвхжүүлдэг учиртай.

	Зуу гарсан настнууд зөвхөн ууланд байдаг бус болох нь тодорхой юм. Урт настан Якутад ч бас бий. Хойд зүгийн бусад олон үндэстэн эрүүл чийрэг байдлаараа бузгай дориун агаад зууны босгыг алхагчид цөөнгүй билээ. Энэ зууны эхээр их эмч Хуттон бичсэн нь: 

	 

	«эскимосчуудын эрүүл мэндийг удаан хугацаагаар нягт нямбай үзэх явцад Европт тархсан зарим өвчин надтай огт тааралдаагүй юм. Өмөн үүгээр өвдсөн нэг ч хүнийг олж хараагүйгээс гадна хэн нэгэн хүнээс энэ тухай сонсож байгаагүй ээ. Үүнтэй холбогдуулан тэмдэглэхэд, тэдний хоол хүнсээ бэлтгэдэг явдал нь учир холбогдолтой байж ч юу эс магад. Хоол хүнснийхээ дийлэнх хэсгийг нь түүхий чигээр нь хэрэглэдэг. Европын суурин газарт хүүхдийн рахит (сульдаа) өвчин олонтоо тааралддаг бол эскимосчуудын дотор надад л харагдаагүй юм даа. Бас жинхэнэ багтраагаар (астма) өвдсөн тийм хүн ч байгаагүй билээ. Энд ховор тохиолддог өвчний нэг бол мухар олгой юм. Чухамдаа хойд нутгийн хүмүүс түүхий хоол хүнсийг эрхэмлэдэг болох нь анхаарал татдаг л даа. Гэсэн хэдий боловч энэ нь чухам юун хоол болох, «залуужуулах мөнхийн ус» байдаг ч юм биш байгаа даа гэдгийг тунгаан бодох хэрэгтэй юм» 

	 

	гэжээ.

	 

	 

	ЭНЭ ХӨГШИД ЧИНЬ ТЭГЭЭД ХЭН БОЛОХ СОН БИЛ ЭЭ ДЭЭ?

	Урт наслах нууцын тухай тунгаан бодохдоо хүний амьдралын нэг тал болох хүний сэтгэц, амьдрал болон бусад хүнтэй харьцаж буй харьцаа, янз бүрийн нөхцөл байдал, хүний амжилт, азгүй явдал тэр бүхнийг яав ч мартаж болохгүй юм. «Хорвоод хүн мэндлэх нь хамгийн энгийн хэрэг юм. Харин амьдрах гэдэг бол нэн төвөгтэй явдал билээ» гэж Д. И. Писаревын хэлснийг зөвшөөрөхгүй хүн гарахгүй биз ээ?

	1977 онд «Литературная газета» сонин сонирхолтой судалгааг хийсэн юм. Урт настнуудад хандаж, арван таван асуулт бэлтгээд тодорхой хаягаар найман зуун асуулгыг тараажээ. Харин зуун дөчин хөгшдөөс хариу ирсэн. Гэхдээ хөгшдөөс биш юм шүү. Тэд өөрсдийгөө настан хэмээн нэрлэсэн байлаа. «Өтөлж хөгширсөн хүн бол хөгшин, харин өтлөөгүй урт насалж буй хүн бол урт настан болно шүү дээ» гэжээ.

	Бүр 1938 онд Абхазид анх удаа урт настнуудыг шалгаж үзэж байх үеийн нэгэн явдлыг би санаж байна. Тэдний нэг нь үнэхээрийн зуун найман настай атлаа ерэн тавтай л гээд зүтгээд байлаа. Тэр ч байтугай уурлаж билээ. Тэр бээр гэрлэх гэж байсан учир явдлынхаа үнэн мөнийг өөрөө тэгээд хүлээсэн юм.

	Урт настнуудаас «Литературная газета» сонинд ирүүлсэн хариуны заримтай та бүхнийг танилцуулъя.

	Зуун найман настай Сони Али гыза Керимовая бичихдээ: 

	 

	«Дэртэй нөхөрлөдөг хэн боловч урт наслахгүй. Би амьдралынхаа турш өглөөний таван цагт л босож заншсан хүн билээ». 

	 

	Олонх урт настнуудад нар мандахыг үзэхгүй байх нь ертөнцийн нэгэн шинэ өдөртэй золгоогүйтэй адил буюу.

	Биеийн хүчний хөдөлмөр эрхлэхгүйгээр урт удаан амьдарч болохгүй гэдгийг урт настнууд бултаараа хүлээн зөвшөөрч байгаа болно. ЗСАБНЯУ-ын Вилюйсийн районы Тасагарца суурины оршин суугч Егор Вениаминович Ефремов зуун найман настай байхдаа хүртэл хадуур бариад хадланд гарч байсан. «Хадуураа бариад ширвэхэд бие хөнгөрөх шиг л болдог. Харин ан гөрөөний хувьд гэвэл өнөө хэр баавгайд явж байгаа шүү» гэжээ.

	Ясная Полянад амьдардаг, ерэн долоон настай Иван Васильевич Манохин: «Би зуун арван тав хүрэх санаатай байна» гэж бичжээ. Зөвлөлт засгийн эхний жилээс эхлэн тэр бээр зөгийн аж ахуйн нөхөрлөлийг байгуулахад идэвхтэй оролцож ирснээс гадна эрдэм шинжилгээний хүрээлэнд хөдөө аж ахуй ба зөгийн аж ахуйн хэлтсийг удирдаж байсан билээ. Гучаад зүйлийг зохион бүтээжээ. Ерэн хоёр настайдаа «Хүн ба зөгий» гэсэн ном бичжээ. «Нүүх маш их дуртай. Энэ нь надад хатуужил тэсвэрийг олгодог. Нусгай, ханиалга гэж юу байдгийг би мэдэхгүй».

	«ЛГ» сонины сурвалжлагч Н. Ларина тэмдэглэхдээ: Тайван, ноомой хүмүүс л урт насалдаг гэсэн санаа бодол ноёрхож байдаг. Гэтэл бидний судалгаагаар өөр байдал харагдсан. Урт настнуудын дал орчим хувь нь шийдэмгий, түргэн зантай, тэр ч атугай захирангуй хүмүүс байв.

	«Литературная газета» сонины ажилтнууд илгээсэн асуулгынхаа зан байдлын тухай хэсэгт дуугай, даруу, цухалдуу... гэсэн зүйлийг оруулжээ. Гэтэл чухамхүү энэ хэсгийг урт настнууд засварлан бичжээ. Дөрвөн захидлын нэгд нь л «хөгжилтэй, цовоо сэргэлэн» гэж нэмж бичсэн байлаа. Ашот Вартанян асуултад хариулахдаа: «Манай эмээг дал гарсан гэмээргүй л хүн дээ. Заримдаа түүнийг харахад бидний хэн маань залуу бол гэж өөрийн эрхгүй бодогддог. Эмээ маань хөл бөмбөг, хоккейг байнга үздэг. Уран зохиолд дуртай... Өөрийнхөө төрсөн өдөр тэр бээр вальс хэрхэн бүжиглэж байсныг нь харсан ч болоосой доо» гэжээ.

	Зуун долоон настай Сафаров Гюльгаз Мадат гыза насан туршдаа биеийн тамирын дасгалыг хийж хүйтэн усанд ордог байжээ. Өөрийн сэтгэл мэдрэлийг «ямагт баяр хөгжөөнтэй байлгадаг байсан. Миний жигшин үздэг зүйл бол хэрүүл шуугиан юм».

	Хэрүүл шуугианыг жигшин үзэх гэдэг бол үнэхээр амьдралын мэргэн ухаан даруй мөн.

	Абхазын урт настнуудтай ярилцаж байсан маань тодхон санагднам. Урт наслахын нууц нь юундаа байна вэ? «Тайван байх явдал юм, гээд цааш нь Миха Жобуа нотлон хэлэхдээ: Уур, атаархал нь насыг богиносгодог. Би хэзээ ч, хэнд ч атаархаж яваагүй, тэгээд ч надад атаархдаг тэр хүмүүсээс холхон явсан юм даа».

	Цовоо сэргэлэн байх нь зөвхөн эрүүл саруул байгаагийн шинж төдийгүй өвчнөөс ангижрах хамгийн хүчтэй хэрэглүүр хэмээн эрт цагийн эмч нар хүртэл баталж байсныг тэмдэглэн хэлье.

	Жобуа сэтгүүлчтэй ярилцахдаа нэгэн гүн утгатай санааг хэлсэн юм.

	— Миха гуай, чухам яагаад та болон абхазчууд ингэж урт насалдаг юм бэ?

	— Бид чинь юундаа ч яарах юм бил ээ дээ?

	— Гэвч бид ч гэсэн урт наслахыг хүсэж л байна. Бусад хүмүүс ч үүнээс татгалзахгүй л дээ. Тийм болохоор урт насалдгийн учир шалтгаан юунд оршдог, тэгээд ч та бүхний насыг авахад бид бүхэн юу хийх хэрэгтэйг хэлж өгнө үү?

	— Тэвдэж сандрах хэрэггүй л дээ хүү минь...

	«Литературная газета» сонинд ирүүлсэн хариунаас нэгэн зүйл илэрсэн. Зөвхөн хорин хоёр хувь нь хоолоо хязгаарладаг. Гэхдээ энэ нь үндсэндээ махан хоолонд хамаарах ажээ. Үлдсэн далан найман хувь нь төрөл бүрийн хоолыг хэрэглэдэг байна. Хэтэртлээ идэх хортой нь үнэн гэдэгт бултаараа санал нэгтэй байна. Урт настнууд ходоод гэдсээ «тарчилцгааж» байгаагүй ажээ.

	 

	 

	ГАЙХАМШИГТАЙ МӨНХИЙН УСНЫ ЭРЭЛД

	Залуужуулах мөнхийн ус гэж бий юу? Хэвлэлийн хуудаснаа хааяа хааяа гарч ирдэг эрдэм шинжилгээний өнгө аястай гэмээр тэр мэдээлэлд итгэх юм болбоос мөнхийн усыг олчхоод байгаа буюу.

	Иймэрхүү нэгэн «нээлтийн» тухай америкийн «Нью-Йорк таймс» сонин 1959 оны хоёрдугаар сард нэгэн дугаартаа мэдээлсэн билээ. Энд:

	 

	«Гарвардын их сургуулийн амьтан судлалын профессор Керрол Уильямс хүн болон дээд хөгжилтэй амьтны нэхдэст «залуужуулах даавар» байгааг илрүүлсэн тухай мэдээлжээ. Тэр даавар нь хорхой шавжийг хөгжилтийнх нь эхний үе шатанд барьж улмаар амьдрах хугацааг нь уртасгаж байсан.

	«Залуужуулах дааврын» хүн, бусад хөхтөн амьтдад үзүүлэх нөлөө нь мэдэгдээгүй байгаа болно. Гэлээ ч сэрээ булчирхай нь хамгийн их хэмжээний өтгөрөлтэй «залуужуулах дааврыг» агуулж байдаг бололтой. Том хэмжээтэй энэ эрхтэн нь залуу үед ялангуяа бэлгийн бойжилтын үед нэн идэвхтэйгээр нөлөөлдөг.

	Доктор Уильямс тэмдэглэн хэлэхдээ хорхой шавжийн өсөх, хөгшрөхөд энэхүү даавар биологийн нөлөө үзүүлж буй явдал нь уул даавар нь хөхтөн амьтдын физиологийн үйл ажиллагаанд ямарваа нэгэн үүрэг гүйцэтгэдэг эсэх, түүний дээд хөгжилтэй амьтанд орших нь биохимийн хачин сонирхолтой нэгэн үзэгдлийг илэрхийлж буй эсэхийг тогтооход чухал хэрэгтэй болой.

	Доктор Уильямс, түүний туслагчид «залуужуулах дааврыг» хонь, үхрийн янз бүрийн дотор эрхтэн, сүүнээс ялгасан цөцгий, тэрчлэн чөмөг, хонины гипофиз булчирхай, нэг өдрийн настай үхэр хулганын зулзагын нэхдэснээс гарган авчээ. Хүний эхсээс гаргаж авсан ханд нэн идэвхтэй нь байлаа».

	 

	1968 оны өөр нэгэн тэмдэглэлээс: 

	 

	«Янз бүрийн увдистан, алхимичдын өнө мөнхийн хүсэл мөрөөдөл нь үхэлгүй мөнхийн чандмань эрдэнийг олох явдал л байсан билээ. Үхэлгүй мөнх гэдэг нь зарчмын хувьд байж болохгүй зүйл гэдгийг бид бүхэн мэднэ. Гэвч амь насыг уртасгах талаар эрдэмтэд чармайн ажиллаж байгаа болно. Доктор Хамер (АНУ) саявтар ингэж мэдээллээ. «Бутилийн гидроксилтолуол» хэмээх урт нэртэй бодисыг хоолтой нь хутгаж өгсөн тэр хулганууд хорь гаруй сар амьдарч байхад хяналтынх, өөрөөр хэлбэл нэмэлт бодисоор тэжээгээгүй хулганууд дөнгөж л арван дөрвөн сар амьдарч байсан ажээ».

	 

	Энд ч, бусад тохиолдолд ч гэсэн шинжлэн судлаачид бэлдсэн бэлдмэлээрээ хүний насыг уртасган гайхамшгийг бүтээх гэсэн тэр хүсэл тэмүүлэлдээ яаранхан байсан нь мэдээж.

	Эрэл хайгуулаа үргэлжлүүлсээр л байгаа мэт өөдрөг үзэлтнүүдийн онцлогийг илэрхийлэх нэгэн өгүүлэл баруун германы «Штерн» сэтгүүлд гарсныг толилуулъя.

	Тэр өгүүллийг бичсэн зохиолч нотлон бичихдээ: Шинжлэн судлаачдын мэдээ баримтаас үзэхэд ойрын гучин жилд хүний хамгийн эрхэм хүслэн болох амь насыг зохиомлоор уртасгах боломж бий болох нь харагдаж байна.

	Ойрын ирээдүйд хүмүүст хүртээгдэх тэр залуужихын гайхамшиг нь өнөө үед мөөгөнцрийн нян хорхой, туршилтын хулгана дээр хэрэгжээд байгаа билээ.

	Гайхамшигтай урт насалдаг энхжиний орны түлхүүрийг хүмүүст маш өчүүхэн амьтад өгдөг. Нэг эсээс тогтох тэр амьтад зүүний үзүүрээс ч бага юм. Тэднийг анх төрмөл хэмээн нэрлэдэг. Тэгээд ч дэлхийн хамгийн эртний амьд бие махбод билээ. Бүр тэрбум жилийн тэртээд эрт цагийн далайн усанд тэд язганаж байсан. Одоо хэр анх төрмөл хуучны адилаар уснаа, эсхүл өвчин үүсгэдэг эс хэлбэртэйгээр өөр бие махбодод оршиж байгаа болно. Ийм нэг эст амьтанд тухайлбал гэдэсний өвчин үүсгэгч амёбыг хэлж болно.

	Насны асуудлыг шинжлэн судлагчид хоёр шалтгаанаар л өөрсдийн туршлагад анх төрмөлийг эрхэмлэж үзэж байгаа билээ. Эхнийх нь, тэрхүү нэг эстэй амьтад нь хүний хүсэмжлээд байгаа тэр үхэлгүй мөнхийн шинжийг агуулдагт оршино. «Хөгшрөөд» ирэхээрээ тэд хуваагдаж, нэгээс л хоёр шинэ амьтан үүсдэг. Дараагийнх нь шалтгаан гэвэл, хүний бие нь ерөнхийдөө нэг эст амьтдын хуримтлагдсан цогцсоос үл ялгарах явдалд орших ажээ. Хүний булчин, цус нь ойролцоогоор өдий төдий тэрбум тусгаар эсээс бүрдэх бөгөөд ерөнхий бүтэц нь шалбаагт амьдардаг нэг эстэй амьтдын бүтцээс ялгарах юм үгүй болой. Гагцхүү нийлмэл махбодыг бүтээдгээс нь өөрөө өөрийгөө үхэх ялд тулгадаг явдлаараа л ялгаатай юм.

	Хэрэв хүний эсийг тусад нь тэжээх орчинд оруулаад, чөлөөтэй байлгах юм бол эхлээд тэд ерийн нэг эст амьтны адилаар хуваагдаж залуу шинэ эс үүсээд өсөж торниод дахин хуваагдаж байдаг боловч дараа нь бүгд гэнэт зогсчихдог байна.

	Эсүүдийн хуваагдах чадвар нь арилж улмаар сөнөдөг.

	Хуруу шилэн дотор тавь дахь хуваагдлын дараагаар эхэлж байсан эсийн мөхөл нь хүний биед ч бас явагддаг. Эсийн мөхөл нь барагцаалбал гучин наснаас эхлэх бөгөөд эхний үед бараг үл мэдэгдэх ажээ. Харин наян насанд биеийн эсээс арав хүртэл килограмм нь үхсэн байх болно. Ингээд яваандаа бүх бүлэг эс сөнөх болно.

	Яагаад биеийн эс сөнөдөг атлаа нэг эстэй амьтад үхдэггүй юм бэ? гэдэг асуудал судалгааны гол судас нь болоод байгаа... болно.

	Хүний бие махбодыг бүрдүүлэх олон мянган миллиард эс бүхэн «уургийн автомат үйлдвэр» лугаа адил буюу. Гэхдээ зарим үед хэрэггүй бүтээгдэхүүн үйлдвэрлэж нэг ёсондоо бол гологдол гаргах учрал тохиолдож болох билээ.

	Хөгшрөх гэдэг нь үйл ажиллагааны согог олшрох, «алдаанаас үүдэн гарах сүйрэл» гэхээс өөр юу ч биш бөгөөд тийм ч гойд муу юм биш хэмээн зарим эрдэмтэд үзэж байна. Харин удамшлын зүйлд согог байх явдал нь л тун базаахгүй хэрэг юм. Харин уураг дахь согогийг засаж залруулж болдог. 

	Бие махбодын эсийн бүтцэд «засвар хийх» анхны оролдлогууд хийгдэж буй болно. Эсэд хор хөнөөл учруулдаг бодисыг илрүүлсэн. Тухайлбал, тосыг муутгадаг тэр бодис юм. Тэднийг чөлөөт радикал хэмээн нэрлэдэг. Ер нь ч тэгээд хүнсний бүтээгдэхүүний үйлдвэрлэлийн чиглэлээр ажилладаг химичид чөлөөт радикалыг хоргүй болгох арга замыг хэдийнээ мэдэх болсон билээ.

	Хэрэв энэ туршилтыг хүний бие махбодтой холбогдох тэр ажилд хэрэглэх юм бол юу болох юм бэ? Аж үйлдвэрт хэрэглэдэг консервантыг хулгана дээр туршжээ. Үр дүн нь гэвэл, тэд ерөнхийгөө бодвол дунджаар дөчин дөрвөн хувиар илүү урт хугацаагаар амьдарсан байна.

	Энэ явдлыг хүн дээр хийсвэрээр авч үзэх юм бол хүний насыг далаас барагцаалбал зуу хүргэж болох сон буй заа.

	Бие махбодын төрөлхийн хамгаалалт нь дархлааны системээс боловсруулан гаргадаг антител (эсрэг биет) юм. Хэрэггүй уургийг устгах шаардлагатай болмогц антителээр албадан үйлчлүүлж болохгүй юу? Антител нь тодруулбал чөмгөнд бий болдог. Ингээд эрдэмтэд залуу хулганын чөмгийг аваад хоёр настай хулганад тарьжээ. Тухайн төрлийн хулганын амьдрах дээд хугацаа нь ойролцоогоор гурван жил юм. Гэтэл туршсан хулгана нь дөрвөн жил амьдарчээ.

	Английн эрдэмтэн Комфортын хэлж байгаагаар бол барагцаагаар ойрын арваас арван таван жилд хөгшрөх явцыг хянах тийм хэмжээнд хүрэх ажээ. Бас зарим судлаачид 2000 он болоход хүний нас юутай ч гэсэн зуун тавин жил болно гэдэгт итгэж байгаа болно.

	Юу ч гэж хэлэх юм билээ дээ, зүгээр л хэт өөдрөг үзэлтэн байх сайхан юм даа л гэдэг юм билүү дээ.

	ЗХУ-ын ШУА-ийн биологийн хөгжлийн хүрээлэн, Бауманы нэрэмжит Москвагийн Техникийн Дээд Сургуулийн эрдэмтдээс ЭТБМ дээр хийсэн сонирхолтой нэгэн тооцоо бий. Тэр эрдэмтэд амьдралын турш дахь хүний биеийн ерөнхий хөгжил ба чацыг илэрхийлэх тэгшитгэлээс үндэслэн бололцоотой хамгийн дээд насыг тооцоолон үзжээ. Хүний биеийн жин жил ирэх тутам өөрчлөгддөг нь тодорхой болсон. Төрсний дараагаар маш хурдан нэмэгдэх ба харин жараас цаашлах тутам зугуухан буурдаг байна. Москва хотод оршин суугчдыг ажигласан байдлаас үзэхэд жаран таван насандаа зургаан хувиар жин нь буурч, хоёр хувиар намхан болсон байлаа.

	Ийм өөрчлөлт хэмжээ хязгааргүй явагддаггүй. Тэгвэл ямар хязгаарт хэлбэлзэх вэ? Хязгаарын хэмжигдэхүүнд биеийн жинг гуравны нэг хүртэл буурна хэмээн авч үздэг. Чухам үүнээс үндэслээд ЭТБМ дээр эрдэмтдийн хийсэн тооцоогоор бол хүний амьдрах нас зуун жараас багагүй байна гэсэн дүгнэлтийг хийжээ.

	Хэрэв тухайн хүний биеийн жингийн өөрчлөлтийн муруй нь мэдэгдэж байх юм бол түүний насыг боловсруулсан аргачлалын туслалцаатайгаар бодож болно гэж судлаачид үзэж байгаа билээ.

	 

	 

	ХӨГШРӨХИЙН НУУЦ

	Бусад судлаачид хөгшрөхийн нууцыг тайлахдаа өөр байр суурийг баримталж байгаа болно. Эрдэмтэд бие махбодын үйл ажиллагааны харилцан уялдаатай систем болох дааврын ба дархлааны хоёр системийг судлах явдал дээр тогтон ажиллаж байна. Чухамхүү эдгээр системд хөгшрөлтийн механизмуудын бие биетэйгээ зохицон ажилладаг ажиллагааг илрүүлээд байгаа билээ.

	Насжих явцад эрхтнүүд гэнэт (огцом) доройтдоггүй болохыг тогтоосон. Ийм доройтолд хүрдэг зүй тогтлын тухай алдаатай ойлголт нь судалгаанд сонгож авсан настай хүмүүс болон туршилтын хөгшин амьтдын эрхтнүүд нь ер нь өвчин туссан тийм баримт сэлтээс үүдэн гарсан байж ч болох юм. Жишээлбэл нэлээд өргөн дэлгэрсэн өндөр насанд уураг тархины эс үхдэг тэр үзэгдэл нь алив тохиолдолд бүх нийтэд холбогдолгүй байгаа явдлыг хэлж болно. Эрүүл зүрх бол нас ахих тутамд мэдэгдэхүйцээр хөгширдөггүй шүү дээ.

	Өнөө үед хүний амь насыг бүрэлгэж буй гол өвчин нь зүрхний өвчин, цус харвах, өмөн үү болно. Хөгшрөх явцыг судлагчид хөгшин хүмүүсийн дунд тархмал байгаа эдгээр өвчинтэй тэмцэх хамгийн найдвартай арга нь уул өвчтөнийг ганц нэгээр нь эдгээх тэр оролдлого биш хэмээн үзэж байна. Гол нь их ч, бага ч гэсэн хөгширч доройтсон тэр цагт л хүний насыг арван жилээр уртасгах явдал билээ. Нас дээр гарсан үеийн тэр бүх өвчнийг ялж гарах нь бие махбодын өөрийнх нь хамгаалах системийн үйл ажиллагааны хугацааг уртасгах явдлаар хэрэгжих ёстой аж.

	Эрдэм шинжилгээний судалгаанд олонтоо тохиолддогийн нэгэн адилаар хөгшрөлтийн тухай шинжлэх ухаанд бусад салбарын эрдэм ухааны ижил төстэй ажлын үр дүн багагүй хувь нэмэр оруулж байдаг. Бүр тодруулах юм бол, норадреналин, дофамин, серотонин болох «нейро дамжуулагчийн» нээлтийн тухай хэлж байгаа билээ. Тэд нейронуудын хооронд дохиог дамжуулахаас гадна сэтгэл санааны өөрчлөлтөөс авхуулаад булчингийн хөдөлгөөн хүртэл хүн янз бүрийн идэвхжил, сэтгэлийн хөдөлгөөнд асар их нөлөөг үзүүлдэг юм.

	Хөгшрөх явцад хэрхэн хамаардаг гэх юм болбоос эдгээр химийн бодис нь уураг тархины хөрш хоёр хэсэг болох таламус, гипоталамусаар дамжин бие махбодын «гол булчирхай» болох гипофизийг жолооддог. Гипофиз булчирхай нь бодисын солилцоо, биеийн өсөлт хөгжилт, нөхөн төлжих процессыг зохицуулдаг тэр дааврыг боловсруулан гаргадаг. Гипоталамус дахь нейроны бусад систем нь өлсөх ба цадах мэдрэмж, биеийн дулаан, усны баланс, цусны даралт, зүрхний цохилтын давтамж болон бусад олон үйл ажиллагааг хянаж байдаг.

	Гипоталамус нь бие махбодын үйл ажиллагааны хамгийн чухал төв болохыг ойлгох болсон тэр цагаасаа эрдэмтэд хөгшрөх явцад тэр ямар нэгэн үүрэг гүйцэтгэдэг талаар бодох болж эхэлсэн. Харин дараа нь хөгшрөхөд «нейро дамжуулагчид» зарим талаар оролцдог байж болох юм гэсэн санаа төрсөн ажээ. Энэ нь хүний гар, хөл, их биеийн хөдөлгөөн «эмх замбараагүй болдог» Паркинсоны өвчнийг судлах явцад тодорхой болсон юм. Шинжлэн судлаачид оюун ухаанаа урт удаан хугацаагаар зарж байсан энэ өвчин зарим үед цаг зуурын бус эрт хөгшрөлтийн нэгэн хэлбэр мэтээр үзэгдэж байсан тал ч бас бий. Хожим эл өвчний үед химийн гол согог нь дофамины дутагдал байсныг нь илрүүлжээ.

	Цаашилбал, хулгана дээр явуулсан туршилтаар хөгшрөх явцад гипоталамус дахь дофамин бодисын агуулалт буурдаг болох нь ажиглагдсан аж. Энэ бодисыг их хэмжээгээр өгөхөд хулгана илүү урт насалж байжээ.

	Тэгэхлээр хүний амь насыг уртасгах бэлдмэл гэгч нь энэ л болж таарах нь ээ дээ. Гэвч энэ «залуужуулах мөнхийн ус» нь ухаан балайрах өвчний шинж тэмдгийг бий болгох талтай болох нь мэдэгдсэн... Хэрэггүй эд шив дээ.

	Хөгшрөх явцыг судалж буй хоёр дахь объект болох дархлааны систем нь лимфоцит болон чөмгөнд бүрэлдэн бий болох эсээс боловсрогдон гарсан цусны цагаан эс бүрдэнэ. Зарим бий болсон эс нь сэрээ булчирхайд дамжигдан, тэндээ Т-лимфоцит буюу Т-эс болж хувираад улмаар цус болон тунгалгийн нэхдэст орно. Чухам тэнд л өмөн үүний эс, вирус, бактери, бусад «хортонтой» тулалддаг учиртай.

	Тун саяхан болтол сэрээ булчирхай бие махбодод ямар нэг үүрэг гүйцэтгэдэг болохыг эрдэмтэд мэддэггүй байсан. Эл булчирхай нь залуу насанд хатангирлачихдаг болохоор нь бэлгийн бойжилттой л ямар нэгэн холбоотой хэмээн үздэг байсан. Гэтэл гипоталамус, гипофиз, сэрээ булчирхайн хооронд нягт уялдаа холбоо байдаг бололтой. Юутай ч болов, сэрээ булчирхайн алгуур хатах явцтай холбогдон Т-эсийн тоо буурдаг байна. Ийм ч учраас настай хүмүүс өмөн үүнээс шижин өвчин хүртэл хэсэг бусаг өвчнийг тусахдаа амархан болчихдог байж ч болох юм.

	Нас ахих тусам хүний дархлааны системийн үйл ажиллагаанд алдаа гарч эхэлдэг ажээ. Лимфоцит нь бие махбодынхоо эстэй тулалдан улмаар үе мөчний болон бөөрний зарим өвчнийг үүсгэдэг.

	Бүр гучаад оны үед биологи К. Мак-Кей дархлааны системийн идэвхтэй үйл ажиллагааны хугацааг уртасгасан тийм нэгэн аргыг туршиж үзсэн юм. Гэхдээ олонх хүн энэ аргыг хэрэглэх гэж дурлах ч үгүй л буй заа. Тэр бээр үхэр хулганыг өөх тос, нүүрс усны нэн дутагдалтай хоол тэжээлтэй байлгасан. Үхэр хулганууд удаан өсөж бойжиж, хөгшрөлийн хугацаа нь хойшлогдон зарим нь жирийн амьдралын хугацаанаасаа хоёр дахин урт насалж байжээ.

	Дашрамд нь тэмдэглэхэд эквадор болон Хунзад амьдардаг өндөр настнуудын хөнгөн хоол нь (цагаан хоол) Мак-Кейгийн үхэр хулганын тэжээлтэй төстэй юм. Гэхдээ энд нэгэн «учир холбогдол» бас бий.

	Туршилтын амьтад төрсөн цагаасаа өлсөж эхэлсэн тэр л тохиолдолд уул амьтдын амьдрах хугацаа нь уртасжээ. Хэрэв амьтдыг бэлгийн бойжилд хүрсэн тэр цагаас нь хойш хоол ундыг нь хязгаарлан өлсгөх нь дэмий хоосон хэрэг болно.

	Цагаан эс цөөрөх болон цусны удамшлын өвчин болон бусад өвчнийг эмчлэх зорилгоор хүүхдэд чөмөг шилжүүлэн амжилттай суулгаж буй явдал нь өндөр настай хүмүүсийг эмчлэхэд энэ аргыг хэрэглэх талаарх санааг хөгшрөх явдлыг шинжлэн судалдаг судлаачдад төрүүлсэн юм. Одоо хэд хэдэн эмнэлгийн төвд хөгшчүүлд чөмөг шилжүүлэн суулгаад байгаа нь анхны горьдлого төрүүлэхээр үр дүн гараад байгаа билээ.

	Хөгшрөлтийн асуудалд өөр нэгэн таатай бус, гэхдээ авч үзмээр зүйл байдаг. Харамсалтай нь байгаль эх, үр удмаа үлдээснээс нь хойш амьд бие махбодыг амьдрахад «хайхрамжгүй» хандаад зогсохгүй илэрхий дайсагнадаг тийм явдал байж болохыг бас үгүйсгэж болохгүй юм.

	Бүхэлд мэдэгдэж байгаа тод томруун жишээ бол даавраар удирдуулдаг, нарийн «хөтөлбөржсөн» үхлийн шалтгаан билээ. Тухайлбал, австралийн нэгэн зүйл хулганын эр нь нийлүүлгийнхээ дараа бие махбодод нь их хэмжээний адренокортикотропны даавар ялгарсны улмаас үхдэг байна. Үүнтэй төстэй явдал Номхон далайн яргай загасанд бас тохиолддог. Тэр хүч тэнхлүүн цэл залуугаасаа доройтож хөгширтлөө их замыг туулдаг атлаа түрс орхих тэр газраа хүрч түрсээ гаргаад хоёр долоо хоног болоод л үхдэг. Мөн л гипофиз булчирхайн илүүдэл даавар л загасыг цааш нь харуулчихдаг ажээ.

	Америкийн шинжлэн судлагч Д. Денкла нэн бүрхэг таамнал дэвшүүлээд байгаа болно. Түүгээр бол дээрхтэй төстэй үзэгдэл хүний бие махбодод ч явагддаг, гэхдээ тийм илэрхий бус байдаг ажээ. Бэлгийн бойжилт гүйцмэгц гипофиз булчирхай тусгай «хөгшрүүлэх дааврыг» гаргаж эхэлдэг гэж эрдэмтэн бодож байсан юм.

	Денклын үзэж байгаагаар бол хамгийн боломжийн хэмээн үзэгдэж буй үхлийн шалтгаан нь бамбай булчирхайн дааврыг хянаж байдаг уураг тархины тэр механизм болж таарч байгаа болно. Тэр бээр энэ асуудлыг бүр залуу эмч байх тэр үеэсээ сонирхож байжээ. Учир нь ихэнх хүмүүс зүрх судасны болон дархлааны гэсэн бие махбодын эл хоёр үндсэн системийн үйл ажиллагаа зөрчигдсөнөөс болж нас барж байгаа баримт сэлтийг анхааран үзсэн явдал юм. Денкла эрдэм шинжилгээний судалгааг эрхлэх болж дээрх хоёр системийг удирдахад оролцдог бамбай булчирхайны дааврыг судалж эхэлсэн. Бамбай булчирхайн дутагдалд орсон хүмүүсийн зүрх судасны болон дархлааны системд өөрчлөлт ордог билээ.

	Хөгшин хүмүүсийн бамбай булчирхай нь залуусынхтай адилхан тийм хэмжээтэй дааврыг боловсруулан гаргадаг боловч тэр даавар нь гүйцэтгэх ёстой үүргээ биелүүлдэггүй гэсэн дүгнэлтийг эрдэмтэн хийсэн юм. Денклын үзэл бодол нь чухамдаа бол бамбай булчирхайн дааврыг хүлээн авах чадвар буурах явдал нь гипофиз булчирхайг «хөгшрүүлдэг дааврыг» ялгаруулахад хүргэдэг гэдэгт оршино.

	Хөгшин үхэр хулганын гипофиз булчирхайг авсан үед залуу цагийнх нь шинжийг илэрхийлэх физиологийн зарим үйл ажиллагаа дахин сэргэж буй явдлыг эрдэмтэн тогтоосон. Энэ үйл явц залгиур эс, дархлааны системийн эсийн туршилтад ажиглагдаж байна. Дархлааны системийн эсийн тоо нь хөгшин үхэр хулганад эхний байдалтай харьцуулахад ойролцоогоор зургаа дахин буурсан байв. Гипофиз булчирхайг нь аваад бамбай булчирхайн үндсэн даавар болох тироксиныг өгснөөр Денкла хөгшин үхэр хулганын залгиур эсийн тоог хэд дахин нэмэгдүүлж чадсан юм. Гипофиз булчирхайг авах нь «хөгшрүүлдэг дааврыг» ялгаруулах явцыг зогсоодог бололтой.

	Эрдэмтэн «үхлийн дааврын» эрэл хайгуулаа судалгааны олиггүй хандлага гэж үзэхгүй байгаа юм. Тэр бээр тайлбарлан ярихдаа, ийм дааврыг илрүүлэх явдал нь түүний үйл ажиллагааг хааж боогдуулсан бэлдмэлийг бүтээхэд анхны алхам нь болох ёстой. Өөрөөр хэлбэл тэр бээр «залуужуулдаг мөнхийн усыг» л эрж байгаа буюу.

	 

	«Хэрэв цоо эрүүл биетэй хөгшин хүмүүсийн дархлааны системийн чадал чинээг арван настны хэмжээнд сэргээж чадах юм бол хүний амьдрах хугацааг 200, 300, тэр ч байтугай 400 жилд ч хүргэж болох юм» 

	 

	хэмээн эрдэмтэн итгэл дүүрэн бахтайгаар мэдэгдэж байгаа болно.

	 

	 

	ЗУУН ЖИЛ АМЬДРАХЫН ТУЛД...

	Одоо хамгийн гол зүйл болох амьдралд хандах хандлага, амьдрах ухааны тухай ярилцъя. Ер нь ч тэгээд эцсийн эцэст бүх зүйл чухам эндээс л эхэлж, энд л дуусдаг учиртай. Хэрвээ л та бүхэн бодлогогүйгээр эрүүл мэнддээ гэм хор хүргэх, аль эсвээс энх тунх, ухамсартай ухаалаг амьдрахын төлөө тэмцэж чаддаггүй, тэгээд ч хүсдэггүй, арга ухааныг нь олдоггүй бол анагаах ухааны хүч чадалд горьдох хэрэггүй юм.

	Академик Д. Чеботарев хэлэхдээ: 

	 

	«Хүмүүс янз янзаар хөгширдөг. Зарим нь өвчин эмгэг тусаж байхад нөгөө хэсэг нь өндөр насандаа эрүүл мэнд, бүтээх идэвхээ хадгалсаар байдаг. Ийм ч учраас өвчин нь хөгшрөлийн байнгын дагуул биш бөгөөд харин насжих явц, төлөв байдалд нөлөөлж болох юм. 

	 

	Эрдэмтдийн эрэл хайгуул нь зорьсондоо хүрэхэд л чиглэж байдаг билээ. Геронтологийн «урт наслахуйн ухаан» стратеги, тактикийн зорилт нь мөн чанартаа бол «амьдралд нас нэмэх, насанд амьдрал нэмэх» гэсэн томьёололд багтаж байдаг.

	Хүний «бие махбод төрсөн цагаасаа л хөгширч эхэлдэг. Тийм болохоор хөгшрөлийн тухай «цэл залуугаасаа» бодож эхлэх хэрэгтэй. Өөрийнхөө эрүүл мэндэд санаа тавьж урьдчилан сэргийлсэн тодорхой арга хэмжээг авах нь чухал юм.

	Хүн хүрээлэн байгаа бодит юмс, хүмүүс, ажил төрөлтэйгөө хэрхэн харьцаж байгаагаас маш олон зүйл хамаардаг билээ. Өөдрөг үзэл баяр бахдал, бусдад сайн сайхныг хүсэх, өөртөө дүүрэн итгэл найдвартай байх энэ бүхэн нь урт наслахад тус дөхөм үзүүлдэг.

	АПН агентлагийн бяцхан тэмдэглэлийг наргиа болгон дурдъя (бас ч үнэний хувь багагүй байх буй заа). 1823 онд төрсөн Аббас Хаксар нь Ираны өндөр настнуудын нэг билээ. Саявтархан уулзсан сэтгүүлчтэй ярилцах зуураа Аббас урт насалсныхаа нууцыг «өөдрөг үзэл, шог хошин наргианд» оршдог гэж хэлсэн. Үнэхээр ч ийм зан чанарыг түүнд «бурхан» хайрласан гэхэд болно. Учир нь тэр бээр хэвлэлийн төлөөлөгчдөд: «Энэ хугацаанд би 36 удаа гэрлэж санаа төвшин амьдарч явна даа» гэж үнэнээ хэлсэн явдал итгэн харуулах ажээ.

	Гэр бүл, хамт олонтойгоо эелдэг зөөлөн; төлөв томоотой харьцах нь хүний бие махбодод ач тустай нөлөөлдөг тийм жишээг өдий төдийгөөр нь дурдаж болох байна. Харин түнжин хагарахад хүргэдэг өдөр тутмын аар саархан хэрүүл маргаан ч тэр, бусдын амжилтад шаралхаж атаархах, өөрийн байдалд ямагт сэтгэл дундуур байх энэ бүхэн хүнд юутай муугаар нөлөөлдөг нь тодорхой юм. 

	Нэгэн сонирхолтой баримт бий. “Фашист германы цэрэг Сталинградын районыг бүсэлчхээд байсан 1943 оны өвөл манай давшилт эхэлсэн тэр үед цэргийн эмнэлэгт хэвтэж байсан Зөвлөлтийн шархадсан цэргүүд, тэр ч атугай найдваргүйд тооцогдож байсан тэр цэргүүд ч хүртэл гэнэт хурдан эдгэрэх болсон.

	Амь насыг уртасгахад хүний хөдөлмөрийн үйл ажиллагааны жигд хэм, оюуны болон биеийн ачааллыг ухаалаг зохицуулах явдал нэн чухал юм. Хүний булчин ямагт зогсонги байдлыг үл тэсвэрлэн байнга дасгал хийх хэрэгтэй байдаг. Хэр таарсан биеийн хүчний чармайлт нь цусны эргэлтийг идэвхжүүлж цусны найрлага, хүний тамир тэнхээнд нөлөөлдөг. Бие махбодын бодисын солилцоо сайжирч улмаар хүн хөгшрөлийг таягдан хаяж амьдралын онцгой хэм хэмжээнд орсон лугаа адил болдог байна.

	Бүтээн байгуулалтын хөдөлмөрт тодорхой зорилготой идэвх зүтгэл гаргах нь онцгой учир холбогдолтой юм. Урт наслах, хөдөлмөр хоёр бол салшгүй холбоотой. Амьдрахын тулд хөдөлмөрлөх, хөдөлмөрлөхийн тулд амьдрах гэдэг бол манай урт наслахын «мөнхийн ус» даруй мөн билээ.

	ЗХУ-ын анагаах ухааны академийн академич Н. Амосов ярихдаа: «Ухамсарт амьдралынхаа бүхий л хугацаанд хүмүүс үйлдвэрлэл дээр ч тэр, гэр орондоо ч тэр өөртөө болоод нийгэмд хөдөлмөрлөж байдаг. Хүнд ажил хөдөлмөр чухал хэрэгтэй. Энэ нь зөвхөн нийгмийн төдийгүй бусад шаардлагын үүднээс, тухайлбал өөрт нь хэрэгтэй бие бялдрынх ч байж болно. Гэтэл хүмүүс үүнийг тэр болгон ойлгодоггүй билээ. Хүнд тамир тэнхээ суларч байх хэрэгцээ байгалиас заяасан байдаг учир эртнээс нааш биеийн хөдөлмөрийг бэрх дарамт мэтээр (биеийн хүчний хүнд хүчир хөдөлмөр нь хашрам нэгэн янзын, залхуу хүрмээр шүү дээ) ойлгодог байсан. Энэ явдал нь бие амар байхын тулд хүч чадал бага гаргах нь зүйтэй гэсэн бодол санааг хүмүүст төрүүлсэн ажээ. Гэсэн хэдий боловч байгаль эх зүүрмэглэхгүйгээр бүр хатуухан хонзогнох буй заа. Учир нь гэвэл дасгал сургуулилтын гол нөхцөл нь хүч гаргах явдал мөн. Дасгал сургуулилт нь юуны өмнө үр бүтээлтэй хөдөлмөрлөхийн шижүүр билээ. Тэгээд ч ажлын үр дүн хүний аз жаргалын үндэс болох нь мэдээж.

	Хэрвээ хүмүүс тэтгэвэртээ гарчхаад өөр нэг төрлийн гэхдээ хуучин эрхэлж байсантайгаа «тэнцэх хөдөлмөрийг» олж эс чадваас удалгүй нас нөгчдөг нь тохиолдлын хэрэг биш юм. Ямар учраас тэр вэ? Учир нь хүн амьдралынхаа дадаж хэвшсэн байдлаа өөрчилж байнга дэмий суух амралтдаа шилжиж байгаад л оршдог.

	Энд эмэгтэйчүүд гэр орны ажил эрхлэх тул давуу байдалтай байдаг. Тэгээд ч тэд илүү урт насалдаг. Гэхдээ эмэгтэй хүний бие махбодын физиологийн онцлогтой холбоо бүхий бусад хүчин зүйлс том үүрэг гүйцэтгэдэг нь мэдээж юм.

	Өөр нэг маш чухал санууштай хэрэг явдал бас бий. Байгаль дэлхийтэй байнга чин сэтгэлээсээ харьцахаа мартаж болохгүй. Кавказын нэгэн урт настны жич хүү бичихдээ: 

	 

	«Бид тохитой сууцанд орсон юм. Гэвч манай элэнц эцэг уулын горхинд орохоор нэлээд хэдэн километр газар явган явах болсон билээ» 

	 

	гэжээ. Энэ бол соёл, иргэншлийн бэлгийг байгалийн хишигтэй хослуулсан мэргэн бодол даруй мөн.

	Нэг үгээр хэлбэл тэр нэгэн цагт Гёте: 

	 

	«Өтлөх гэдэг амархан, харин хөгшрөхтэй тэмцэхэд ухаан хэрэгтэй» 

	 

	гэж хэлсэн билээ.

	Гэлээ ч амьдрах хугацааг уртасгах тухай сайн сайхнаар тунгаан ярилцаж буй эл бүхнийг давах тийм нэгэн зүйл уншигчдад үгүйлэгдэж байж ч болох юм. Тэр нь удамшил гэдэг нь ойлгогдох буй заа. Урт наслахад гол хүчин зүйлсийн нэгийг нь удамшлын байдал гэж эрдэмтэд үздэг. Олонх урт настнуудын эцэг эх нь зуу, түүнээс дээш насалж байсныг тогтоожээ.

	Ийм байж болох юм. Байгалийн гаралзүйн программ (хөтөлбөр) нь нэн чухал ач холбогдолтой. Орчин тойрны таатай бус үзэгдэлд зарим бие махбод эрс тэсвэртэй байхад, нөгөө хэсэг нь тэсвэр муутай байдаг ажээ. Академич Д. Чеботарев тэмдэглэн хэлэхдээ: 

	 

	«Тодорхой жишээг татаж болох юм. Тухайлбал, «Ардын зориг» нууц байгууллагын гишүүн, хувьсгалч Н. А. Морозов, В. Н. Фигнер нар хэдэн арван жил Шлиссельбургийн гянданд байсан хэдий боловч тэд ерэн насыг насалсан билээ. Хэрвээ тэд таатай нөхцөлд байсан сан бол зуу давж наслах байсан гэж итгэлтэйеэ хэлж болох байна» 

	 

	гэжээ.

	Удамшлаар заяагдсан эрүүл мэндийн, биологийн, физиологийн болон сэтгэхүйн нөөц нь урьд бодож санаж байснаас хавьгүй давуу болохыг мартаж хэрхэвч болохгүй. Бараг хүн бүрийн гаралзүйн кодод (томьёолбор) амьдралын хугацааг зуугаас доошгүй жилээр «бичсэн» байж болох талтай. Харин заяасан «хувь тавиландаа» уучлахын аргагүйгээр хандаж буй явдал л бид бүхний ертөнц дээр орших хувь заяаг богиносгож байгаа буюу...

	Олонх тохиолдолд хүний эрүүл мэнд өөрийнх нь гарт байдаг шүү дээ.

	Шинжлэх ухааны эл салбарт олсон амжилтын тухайд гэвэл ихээхэн итгэл найдварыг хүлээж байгаа билээ. Өнөө үе бол эрдэмтэд хүний урт наслахын нууцад шуурхайлан орсон тийм жилүүд ч биш, тэгээд ч тэд шинэ зүй тогтол, хөгшрөхтэй тэмцэх шинэ талбарыг нээгээгүй байгаа болно.

	Шинжлэн судлаачид өөрсдөө энэ асуудлыг хэрхэн үзэж байгаа нь нэн чухал учир холбогдолтой юм.

	Сүүлчийн хэдэн зуунаас өмнөх үед хүний амь насыг уртасгах тухай санааг үл гүйцэлдэх бодол хэмээн үзээд ердөө ч тоодоггүй байсан ажээ. Энэ талаар олон эрдэмтэн олон улсын холбооны бага хурал дээр тэмдэглэн хэлсэн билээ. Уул холбоонд манай орны эрдэмтэд байдаг. Бага хурлаас дэлхийн бүх эрдэмтдэд хандаж гаргасан уриалгад бичихдээ: 

	 

	«Гагцхүү манай эрдэм шинжилгээний ажлын харалган байдлаас болоод л хөгшрөл хүмүүсийг жараас наян насан дээр нь авч явчихаад байгаа гэдгийг одоо бид зоригтойгоор хүлээн зөвшөөрөх хэрэгтэй юм. Тухайн цаг үед нь хүмүүст хэдэн арав, тэр ч атугай зуун насыг нэмж бэлэглэх тийм бололцоог бид анзаарахгүй өнгөрөөсөн явдал одоо энэ ажлынхаа эрч далайцыг хоёр дахин нэмэгдүүлэх үүрэгтэй болсныг илтгэж байгаа хэрэг мөн» 

	 

	гэжээ.

	 

	 

	АВРАХ ИОН

	Эрүүл мэндэд бодитой туслалцаа үзүүлж байгаа хэрэгслийн дотор аэроионизатор гэдэг нэгэн багаж бий. Түүнийг зохион бүтээсэн А. Л. Чижевский бичихдээ:

	 

	«Манай гарагийн амьд бүхэн цахилгаан идэвхжилтэй агаар бүхий нөхцөлд үүсэж хөгждөг. Бидний орон гэр байгалийн орчныг гажуудуулж, түүний сэргээх ион буюу аэроионоос (агаарын ион) тусгаарлах учир урьд өмнө нь дуулдаагүй тийм олон өвчнийг бий болоход «хүргэсэн билээ». 

	 

	Хэзээ нэгэн цагт аэроионизатор гэр орон, уул уурхай, тоос шороотой гудамжийг цэвэр агаараар хангаж манай ахуй амьдралд нэвтрэхийг л эрдэмтэн хүсэн мөрөөдөж байсан.

	Хүний амьсгалж буй агаар нь «агаарын ион» хэмээн нэрлэдэг эерэг буюу сөрөг цахилгаан цэнэгтэй эгэл биетийг агуулж байдаг нь тодорхой юм. Эерэг, сөрөг ионуудын харьцаа, онцлог шинжээс зөвхөн хүний бие лагшин төдийгүй, эрүүл мэнд хамаардаг.

	Агаар мандал дахь эерэг, сөрөг ионы хэмжээ хоног ба улирлын байдал, агаарын цэвэршилт, гол нь цаг уурын нөхцөлөөс хамааран өөрчлөгдөж байдаг. Салхиар шилжигдэх ионууд нь агаарын ионжилтын шинж төлөвийг хувиргаж чадах юм.

	Агаар мандлын ионжилтоос хүний эрүүл мэнд хамаардаг болохыг анхааран үзсэн Чижевский бүр 1920 онд ионы тусламжтайгаар зарим өвчнийг эмчлэх арга зүйг боловсруулсан билээ. Өнөө үед эрүүл мэндэд тохиромжтой уур амьсгалын нөхцөл сөрөг аэроион өөрөөр хэлбэл агаар дахь хүчилтөрөгчийн ионы хэмжээгээр тодорхойлогддог болох нь лавтайяа тогтоогдсон. Тэд (ионууд) хүний янз бүрийн эрхтний үйл ажиллагаанд цочроох нөлөөг үзүүлдэг.

	Харин эерэг ион нь хүний биед хортойгоор нөлөөлдөг. 

	Дуу цахилгаантай бороог санацгаая. Ийм борооны өмнө олон хотод амьсгал давхцах заримдаа толгой өвдөх шинж тэмдэг илэрч бие эвгүйрхдэг. Нэн ялангуяа цээжний бах, багтраа өвчтэй хүмүүсийн хууч нь хөдөлж эхэлдэг.

	Дуу цахилгаантай бороо дөхөх тэр үед агаар цахилгаанжиж эерэг ион агаарт их хэмжээгээр хуримтлагдана. Цахилгаан цахилж тэнгэр дуугараад салхи босож бороо ормогц л хүмүүсийн бие тавирдаг. Учир нь эерэг, сөрөг ионуудын харьцаа өөрчлөгдсөн байдаг.

	Эерэг ионуудын хортой нөлөөг туршилтаар шалгаж үзсэн юм. Хэрвээ хүнийг арван таваас хорин минутын турш эерэг ионыг харьцангуйгаар их агуулсан тийм агаараар амьсгалуулах юм бол толгой өвдөж эхлэх, толгой эргэх, хамар багалзуурын салст бүрхэвч цочрох шинж тэмдэг илрэх болно. Гэтэл хүчилтөрөгчийн сөрөг ион нь хамгийн сайн талын нөлөөг үзүүлдэг. Түүгээр утахад амьсгал уужирч, бодисын солилцоо сайжирч ухаан санаа сэргэж ирдэг.

	Том хот бол илүүдэл эерэг ионуудыг бий болгодог жинхэнэ үүсгүүр мөн. Хуралдсан авто машины шатсан хий, утаа, тоос нэгдээд «хүнд ион» хэмээн нэрлэх зүйлийг үүсгэн улмаар хөрсөн дээр буудаг. Манай оронд явуулсан судалгаагаар эерэг ионы илүүдэл зүрхний өвчин хүндрэх, мэс заслын шарх сорви сэдрэх явдал хоорондоо холбоотой болохыг тогтоосон. Мэс засалчид хүндрэх сэдрэх аюулыг багасгахын үүднээс мэс заслын өрөөний эерэг ионыг электрон цацралын тусламжтайгаар урьд нь саармагжуулдаг болсон.

	Москва болон бусад хотод явуулсан эмч нарын клиникийн судалгаанаас үзэхэд агаарын «витамин» болох аэроионыг амьсгалуулахад зарим тохиолдолд мөгөөрсөн хоолойн багтраа, даралт ихсэх, амьсгалын замын цочмог өвчин, бүгшүүлдэг ханиад, бусад өвчнийг эдгэрүүлэхэд тусалдаг болох нь харагдсан. Москва хотын Сокольникийн районы 14-р эмнэлэгт зохиомол ионжуулалтыг арав гаруй жил эмчилгээнд амжилттай хэрэглэж байна.

	Агаарыг ионжуулах явдал мал аж ахуйд ямар ирээдүйг нээж буйг сонирхож болох юм. Энд малын бодисын солилцоо, тэжээлийн шингэц сайжирч, бэлгийн өсөлт бойжилт хурдан болдог ажээ. Бүх холбоотын Мал Эмнэлгийн туршилтын хүрээлэн, Башкирын хөдөө аж ахуйн хүрээлэнгийн ажил: малын байрыг ионжуулснаар нэг хоногт үнээ бүрээс саасан саамыг гурван зуун дөчөөс таван зуун ерэн граммаар нэмэгдүүлж болохыг илтгэн харуулж байна. Туршлагын торой нь өсөлтийн жингээрээ хяналтынхаас арван дөрвөөс арван есөн хувиар илүү байлаа. Шувууны аж ахуйн байрны агаарыг ионжуулахад шувууны ялгадас багасаж өндөглөлт нь нэмэгддэг.

	Өөр нэгэн чухал нээлт бас бий. Хэдийгээр агаарт хэвийн хэмжээтэй хүчилтөрөгч байлаа ч гэсэн хүчилтөрөгчийн сөрөг ион огт байхгүй юм бол амьдрал орших нөхцөлгүй болох нь олон туршлагаар нотлогдсон билээ.

	Орчин үед эрүүл мэндэд ашигтай агаар мандлыг бий болгоход гол нь техникийн асуудлыг шийдвэрлэх явдал болно. Мэдэгдэхүйц үр дүнд хүрэхийн тулд амьсгалж буй нэг шоо дөрвөлжин сантиметр агаарт л хэдэн арван, тэр ч атугай хэдэн зуун сая хүчилтөрөгчийн сөрөг ионыг гаргах тийм их хүч чадалтай генератор хэрэгтэй юм. Энд маш их цахилгаан, эрчим хүч шаардагдах болно.

	Сөрөг ионоор утах нь бүх өвчнийг анагаадаг «шидэт» эм биш гэдэг нь мэдээж. Гэлээ ч гэсэн энэхүү ионы анагаах шинж чанарыг цаашид судлах нь зүйтэй юм. Энд өөрийгөө эмчлэх явдлыг өөгшүүлж хэрхэвч болохгүй.

	 

	 

	ҮХЭЛГҮЙ МӨНХИЙН ТУХАЙ МӨРӨӨДӨЛ

	Төлөв байдал, шинж чанар удамшлаар дамждаг нь амьд материйн хамгийн гайхамшигтай илрэлийн нэг эргэлзээгүй мөн болой. Ийм л замаар бие махбод нь үхэлгүй мөнх орших боломжтой билээ. 

	Гэхдээ л иймэрхүүгээр харьцангуй мөнхрөх явдал нь хэнийг ч гэсэн гойд баярлуулдаггүй юм. Харин...

	Үхэлгүй мөнх орших тухай хүмүүс байнга хүсэн мөрөөдөж ирсэн. Гэхдээ зарим нэгэн амин чухал зүйлийг тодруулан авч үзэх хэрэгтэй. Энэ талаар «Техника - молодежь» сэтгүүлд нийтлэгдсэн, зөвлөлтийн сансрын нисэгч Виталий Севастьянов, америкийн зөгнөлт зохиолч Фредерик Пол нарын ярилцлагад тодорхой тусгагдсан гэхэд болох байна.

	 

	В. Севастьянов. 

	Бид сонирхолтой сэдэв болох үхэлгүй мөнхийн талаарх асуудал руу орж ирж байна. Сансрын нисэгч бид ч гэсэн «мэргэжлийн» дагуу гоц сонирхдог юм. Хэрвээ л хүний насыг хязгааргүй урт болгож чадваас манай гарагийн хүн (зөвхөн машин төдийгүй) өөр од гарагт зорчиж болно. Гэхдээ би алс ирээдүйн ач үрсийнхээ тухай ярьж байгаа гэдэг нь ойлгомжтой билээ.

	 

	Ф. Пол. 

	Хязгааргүй урт наслах тухай эртний Вавилон, Шумер, Египетэд ч мөрөөддөг л байсан. Гэвч хүний «дээд гэгээн» нь болсон байгаль эх хайр найргүй, хатуу ширүүн болохоороо газар сайгүй зайлшгүй тэр л жам ёсоороо хандаж байдаг билээ. Байгаль дээр тэгэх л учиртай болоод амьд бүхэн үхдэг байж таарна. Үе удам солигддоггүй байсан сан бол амьдрал ямаршуухан янз төлөвтэй байх сан бил ээ дээ? Жилийн улирал солигддоггүй сэн бол газар дэлхий ямархуу байх вэ. Ер нь тэгээд хөгшрөл, өвчин эмгэг байсаар атал амь насыг төгс уртасгана гэдэг ямар учиртай юм бэ? Дундад зууны үеийн их эрдэмтэн Рожер Бэкон нэгэн домогт дуртай байсныг би санаж байна. Тэр домогт сицилийн нэгэн тариачин тариалангийнхаа талбайгаас алтан сав олдог. Тэгээд бурхны хайрласан үхэлгүй мөнхийн рашаан дотор нь байгаа хэмээн тэр бээр бодоод ууж, нүүрээ угаамагц ухаан санаа, бие нь гэнэт хувирч улмаар тосгоны тариачнаас хааны зарц хүү болсон ажээ. Иймэрхүү л «мөнх насыг» бид бүхэн хүсэмжлэн байдаг гэж үү дээ.

	В. Севастьянов. Гайхамшигтай мөнхийн усыг олж авсан, саранцин нарт олзлогдсон нэгэн хүний тухай эртний домгийг би бас саналаа. Мөнхийн ус тэр хүний насыг таван зуун жил болгосон боловч өтөлж хөгшрөхөөс ч тэр, олзлогдсон хүнд дарамтаас ч тэр ангижруулж эс чадсан ажээ.

	 

	Ф. Пол. Хэдэн жилийн өмнө америкийн нэгэн эрдэмтэн хэрвээ л хүсэх юм бол хүнийг хязгааргүйгээр амьдруулж чадах талаар санал дэвшүүлсэн юм. Хүнийг үхэхээс нь өмнөхөн хүрэлцэхүйц бага температурт бүрэн хөлдөөдөг. Ингээд 200 жил аль эсвээс 5000 жилийн дараа ч түүнийг амьдруулж болох аж. Харин дахин амьдруулах тэр мөчид дэлхийн анагаах ухаан «хөлдүү» хүнийг мөнх амьдруулж чадах тийм л хэмжээнд хүрсэн байх хэрэгтэйд эргэлзэх явдалгүй билээ. Зөгнөлт зохиолчийн хувьд миний бие иймэрхүү санааг дэвшүүлсэнд талархаж байгаа хэдий боловч эрдэм шинжилгээний энэхүү «хатуу» туршилтыг амжилттай болно гэхэд итгэл муутай байгаа болно. Бөөн мөсөн дотор аз туршин мөнхийн аялалд гарсан, туршигдаж буй тэр найман хүнд би хүний ёсоор сайн явахыг ерөөж байна.

	Миний бодож байгаагаар хүний нас нэн уртассан гэдэг нь бүр тодорхой байна. Сүүлийн 500 жилд хүний нас дунджаар бараг хоёр дахин уртассан. Энэ өсөлтөд хязгаар бий эсэхийг би мэдэхгүй юм. Гэхдээ л бидний үр хүүхэд, ач, зээ 150—200 жил наслахгүй гэж хэн ч батлан хэлэх бил ээ дээ?

	 

	Үхэлгүй мөнхийн тухай бидний хүсэл мөрөөдөл гэдэг нь юу юм бэ?

	Уншигч та бүхнийг Беларусын ШУА-ийг тэргүүлж байсан, нэрт биологич Василий Феофилович Купревичийн саналтай танилцуулахыг би ихэд хүсэж байсан юм. Тэр бээр 1968 онд «Литературная газета» сонинд «Урт наслах бол хүсэл мөрөөдлийн биелэл мөн» гэсэн өгүүлэл бичсэн. Энэ өгүүллийн агуулгыг толилуулъя.

	 

	Үхэл бол хүний дурлах зүйл биш. Хүмүүс мөнх амьдралын тухай хүсэл мөрөөдлөө үлгэр домогт мөнхжирсөн бурхдаар илэрхийлдэг байсан. Хэрэв хүн дөнгөж тавиас далан жил амьдрах л юм бол хэдэн зууны туршид явагдаж ирсэн тэр аажим хувьсал хэрэггүй болох нь гэдгийг хүмүүс зөн бэлгээрээ ойлгодог байсан ч байж магад.

	Хүн амьтан бүгдээрээ л үхэх тавилантай гэдэг нь чухам юунаас үндэслэсэн хэрэг вэ? Ажиглалт, туршлагаас л гэж энгийнээр хариулдаг. Гэвч нар дэлхийг тойрон эргэж байдаг гэдгийг өдөр бүхэн туршлага харуулж байгаа шүү дээ. Бүгдийг нягталж байх хэрэгтэй гэсэн эрхэм зарчмыг К. Маркс бидэнд үлдээсэн билээ. Энэ зарчмыг шинжлэх ухаанд хэрэглэнэ гэдэг бол тухайн зүйлийн үндэс нь болсон тэгээд ч нийтээр хүлээн зөвшөөрсөн тэр «гарцаагүй» үнэнийг ч үе үе шалгаж бай гэсэн үг даруй мөн.

	Бие махбод «хуучирч буй» эсээ шинэчлэн сэргээх чадвараа алддаг нь түүний хязгааргүй өсөж үржих чадалгүй тэр мөн чанараас нь болж байгаа юм биш ээ. Бие махбодын уул чадвар нь зүгээр л байгалийн шалгарлын явцад мөхсөдөж байгаа юм. Үхэлгүй мөнхийн хэмээн таамаглаж байсан дүрсийн зөвхөн нэгнийх нь амьдрал гэхэд тухайн дүрсэд хэрэггүй болох яг л тэр хугацаанд хүртлээ богиносдог.

	Түүхэн үзэгдэл болох үхэл нь цаг зуурын бус, харин амьдралын хөгжлийн тодорхой үе аажим хувьслын маш чухал хөдөлгүүр болж илэрнэ. Тухайлбал, үе солигдох нь орчиндоо хамгийн сайнаар дасаж зохицсон (байгалийн шалгарлаар хадгалагдаж үлдсэн ч) байж болох юм. Тийм л бие махбодыг бий болгох боломжийг бүрдүүлнэ.

	Хүн бол нийгмийн болон биологийн амьтан мөн бөгөөд дээд амьтадтай шууд төрөл юм. Дээд амьтдын амьдрах хугацааг өөрийнхөө дараагаар амьдрах чадвартай удам угсаагаа үлдээхэд хэдий хэр хугацаа шаардлагатай байдаг төдий хэрийн хугацаагаар барагцаалан үзэж болох юм.

	Гэхдээ нийгэм бий болсон тэр л цагаас хүн байгалийн шалгарлын эрх мэдлээс ангижирсан билээ. Хүний бие махбод өнө эрт цагт ямар нэгэн урт удаан хугацааны туршид бүрэлдэж буй болсон бололтой. Харин үхэл энэ хэрэгт түүхэн анахронизм болж байсан ажээ.

	Үхэл бол хүний төрөлх чанарыг дээшлүүлэх хүчин зүйлд тусгүй, тэгээд ч нийгэмд хортой юм. Хүн төрөлхтний өмнө орших зорилтоос ч үзэхэд тэр огт хэрэггүй зүйл юм. Энэ дэмий зүйлийг мөнхжүүлэхийг хэн л бодов гэж дээ?

	Тэгэхлээр түүхэн нөхцөлд бий болох учир амьдралыг хэдэн ч жилээр уртасгаж болох юм. Бид олон зүйлийг мэдэхгүй, тэр ч атугай урьд өмнө хүн хамгийн урт наслахдаа хэд хүрсэн нь мэдэгдээгүй байгаа болно. Зарим геронтологичид хүний насны хязгаарыг зуун хорь гэж үзэж байхад нөгөө хэсэг нь зуун тавь хэвийсэн өндөр настнуудыг дурдаж байна. Бүр өндөр насалсан, тухайлбал хоёроос гурван зуун жил амьдарсан хүмүүс байсан гэж үү?

	Гэвч эцсийн эцэст урт настны тухай домгийг батлах нотолгоог олж чадах эсэхдээ хэргийн учир байгаа юм биш ээ. Гол нь хүний амьдралыг уртасгах «түлхүүрийг» олох, бие махбодын хөгширч байгаа шалтгааныг танин мэдэх хэрэгтэй байгаад л хэргийн мөн чанар оршино. Амьдрах боломжит хязгаарыг тогтоохын тулд үхлийн анхдагч шалтгаануудыг мэдсэн байваас зохино. Давтан хэлэхэд, үхлийн шалтгаан нь аажим хувьслын явцад үүсэж бий болсон байдаг.

	Амьд амьтдын үхэл, хөгшрөл, зайлшгүй гэдэгт онолын үндэслэл байж таарахгүй юм. Үхэл, хөгшрөл бол амьдралын нэгэн адилаар тооны биш харин цаг хугацаагаар хэмжигдэхгүй онцгой хэм хэмжээ бүхий чанарын үзэгдэл мөн.

	Дээд амьтдын амь насыг чухам юу бүрэлгэдэг юм бэ?

	Н. П. Павлов нохойны авир үйлдлийн хэв шинжийг ууртай болгон өөрчлөхөд тэд эрт үхэж байсан. Үхэх, хөгшрөх үйл явц нь мэдрэлийн эс болох нейронтой яагаад ч юм холбоотой байдаг бололтой. Хөгшрөлийн гол шинж тэмдэг амьдралын чухал чухал процессын эмх цэгц улам бүр буурч, эрчим нь алдагдах тэр л цагт илэрдэг гэсэн сэтгэгдлийг төрүүлж байгаа буюу.

	Мэдрэлийн систем элэгдэж хөгширдөг. Гэвч ойрын ирээдүйд хүний сэтгэхүйн үйл ажиллагааны тухай шинжлэх ухаан шинэ үндэс суурин дээр сэргэж хөгжих болно гэдгийг бас бодолцох нь зүйтэй юм. Энэ үед мэдрэлийн системийг ахин сэргээж элэгдэхээс хамгаалах чадвартай, зарчмын хувьд цоо шинэ, сэтгэл зүйн эмчилгээний арга хэрэгсэл бий болох буй заа.


ҮНЭНД ОЙРТОХУЙ

	Оюун ухааны онцлог нь хожим удтал тунгаан бодож олон юмыг ойлгохын төлөө ердөө л яльгүй үзэж харах сонсох хэрэгтэй байдагт оршино.

	 

	ЖОРДАНО БРУНО

	 

	Тун саяхан Англид «Мэдэхгүй юмсын толь бичиг» хэвлэгдсэн. 450 хуудастай энэ толь бичигт шинжлэх ухаанд бүрэн дүүрэн тайлагдаагүй тэр бүхнийг тоочин дурджээ. Жишээлбэл, хүрээлэн буй байгаль хэрхэн үүссэн талаар нэгдсэн лавтай ойлголт байхгүй байгааг тэмдэглэсэн байна. Бас олон төрлийн амьтдын, тухайлбал гүрвэлийн үхдэг шалтгааныг мэдэхгүй байгаа болно.

	Оддын ертөнц яаж буй болсон бэ? Ухамсар гэж юу вэ? Магнетизм гэж юу юм бэ? Шинжлэх ухаанд иймэрхүү хариулах боломжгүй зүйлс олон бий.

	Өвөрмөц «Толь бичгийг» эмхэтгэгч - редакторууд ярихдаа: 

	 

	«Бидний мэдлэг бол ердөө л таньж мэдэх аргагүй, тэгээд ч эрэг үгүй далайн дундах аралхан билээ» 

	 

	гэжээ. Хэлсэн үгээ батлахын тулд номд шинжлэх ухаанд дөнгөж сая сөхөгдөх болсон тэр л асуудлын талаарх нэрт эрдэмтдийн саналыг тусгажээ. Ж. Уотсоны хамт ДНХ-ийн бүтцийг нээсэн Ф. Крик бичихдээ: 

	 

	«Хэдийгээр хамгийн хүчтэй дуран авайгаар ч ихэнхийг үзэж үл болох тийм молекулаар бие махбод бүтдэг болохыг бид одоо мэдэх болсон хэдий боловч бие махбод нь өнгө зүс, гар, нүд, өөрөөр хэлбэл жирийн нүднээ үзэгдэж байгаа эрхтнийг хэрхэн бүтээдэг болохыг биднүүс огт мэдэхгүй байгаа билээ» 

	 

	гэжээ.

	Физиологич Г. Еактел, Ж. Берлукки нар уураг тархи мэдээллийг хаана яаж хадгалдаг, өөрөөр хэлбэл ой ухаан ямар бүтэцтэй, хэрхэн ажилладаг талаар одоо хэр нь бид мэдэхгүй байгаа гэдгээ тэмдэглэсэн ажээ.

	Сэтгэл судлагч У. Вебб он удаан жил нойрыг судалсан боловч юуны учир хүн унтдаг болохыг ойлгоогүй байгааг хүлээн зөвшөөрсөн юм.

	«Мэдэхгүй юмсын толь бичгийн» жишээ баримт нь бүх шинжлэх ухааны мөн чанарыг маш тод томруун тусгасан байсан.

	Чухамдаа бид юу мэддэг, юуг нь мэддэггүй вэ? Эрдэм ухаан бүхэнд ямар нэгэн судлагдаагүй, тайлбарлагдаагүй, таньж мэдэгдээгүй зүйл бий. Ер нь ч байх л болно. Хүрээлэн буй ертөнцийг танин мэдэхэд хязгаар байхгүй. Учир нь гэвэл энэ захгүй ертөнц нь ямар нэгэн хязгаар үгүй төдийгүй байнгын хөгжил хувьсалд оршиж байдаг. 

	Амьдралынхаа туршид «шинэ үеийн» замыг хайсан, нигүүлсэнгүй сэтгэлт гоц уран элэглэгч Анатоль Франс нэгэн удаа хэлэхдээ: 

	 

	«Тунгаан бодож эхлэх тэр л үед юм бүхэн хэцүү болдог» 

	 

	гэжээ. Хүний сэтгэхүйн эрэлхийлэл, ухаарал, практикаар нотлогдоод байгаа «зөрүү» баримт мэдээ, хааяа танин мэдэхүйн диалектикаас гадуур «эцсийн шатны» үнэнийг гаргадаг тэрхүү оюун дүгнэлт эд бүхнийг цэгнэн үзэхдээ дээр хэлснийг ямагт санаж байх хэрэгтэй юм.

	Хүн эргэн тойрны үзэгдэл юмсаа сэтгэх чадвартай болсон өнө эрт цагаас хүний ухамсарт байнгын байр сууриа олсон догматик «нээлтэд» бүх юм тодорхой мөртөө хялбархан аж.

	Гэтэл ертөнцийн тухай бид бүхний мэдлэг бол тусгал биш, танин мэдэхүй билээ. Тийм ч учраас танин мэдэхүй нь эртнээс нааш нэгэн үнэмшилтэй болоод маргаангүй зүйлийг өгүүлж байгаа болно. Энэ нь юу вэ гэвэл, үл шавхагдах материйн шинж чанар бүхэнд, хууль бүхэнд, аливаа нээлт бүхэнд танин мэдэхүйн тухай үе шатанд мэдэгдэхгүй тийм шинж чанар, онцлог байдал нуугдсаар үлдэх болно.

	Орчин үеийн шинжлэх ухааны өндөрлөгөөс шинжиж үзэхэд хүн төрөлхтөн ертөнцийн үзэгдэл юмсын мөн чанарыг улам бүр тод томруун харж, түүний хөгжлийн нарийн төвөгтэй диалектик, түүний агуулга, учир холбогдлыг өнгөрсөн үеэсээ улам гүн гүнзгий ойлгох болсон байна. Гэвч бидний өмнө урьдын адил учир зүйг нь эрж олох хэрэгтэй тийм асуудал дуусахгүйгээр үргэлжлэн байгаа буюу, Энэ нь шинжлэх ухааны танин мэдэхүйн сэтгэл татах байнгын хүч даруй мөн.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

